
SPEAKER “A awm tak thu sawi hi Tangkaraw bawma Tangkaraw
bawma rangkachak apple ang a ni.” Thufingte 25:11.

Awle, tunah chuan zawhna no 109 na kan la ang a, zawhna neitu MLA

zahawm tak Er.Lalrinawma zawt turin ilo sawm ang.

Er. LALRINAWMA : Pu Speaker, ka lawm e. Starred Question
No.109-na Land Resources, Soil and Water Conservation Department changtu

Minister zahawm tak hnena ka zawhna :

a) Kum 2016-17 chhungin Rubber Plantation leh Coffee Plantation
enkawlnalam atan sum hmuh a awm em ? Lo awm ta se cheng engzat nge

hmuh a nih?
b) Khawi atanga hmuh nge a nih ?

SPEAKER : Awle, Department changtu Minister zahawm tak Pu
K.S.Thanga chhang turin ilo sawm ang.

Pu K.S.THANGA, MINISTER : Pu  Speaker, member zahawm  tak

Er.Lalrinawma zawhna chhanna chu :

a) Kum 2016-17 chhungin Rubber Plantation Chungtlang, Mamit District ah
ram hectare 150 enkawlna atan ¥ 6638000 hmuh a ni a. NABARD funding
project on going kal lai mek a nih angin NABARD loan atanga hmuh a ni.

Coffee enkawlna atan sum hmuh a awmlo.
b) NABARD atanga hmuh a ni.
SPEAKER : Zawhbelhna, Er.Lalrinawma ilo sawm ang.

Er.LALRINAWMA Pu Speaker, ka lawm e. Ka zawhbelhna chu hemi
Plantation Chungtlang a mi hi sorkar ta nge a nih mimal ta ? Tun dinhmunah sorkar
hian mimal plantation engzat nge enkawl lai a neih tih ka zawt nghal bawk a. Tin,
tun dinhmunah hian Mizoram sorkar hian rubber engzat nge thar chhuah a neih
Nikum liamta 2017-18 ah khan engzat nge a thar chhuah ?

SPEAKER Zawhbelhna, Pu Thanliana i lo sawm ang.

Pu LALTHANLIANA : Pu Speaker, ka zawhbelhna chu tun kum ah hian a tiak
hi sem tum a ni em ? Khawiah te nge sem tum a nih? Tin, Kolasib District huam

chhungah te hian sem ve tum a ni em tih ka zawt e.

SPEAKER :  Zawhbelhna dang a awm loh chuan Minister zahawm takin an
pahnih zawhna kha, chhang se.

Pu K.S.THANGA, MINISTER : Pu Speaker, Starred Question neitu in a
zawhna mimal ta a ni em tih chungchang kha Society ta a ni a. Society an indin a, an
enkawl mek a ni tih a chhanna a ni. Mimal ho khan society an din a ni. Kolasib
District member zahawm tak Pu Thanliana zawhna, ani hi a bial aiin Kolasib lam hi
a vei a, khu lamah khuan din a tum nge maw ni, a zawt ve ziah maia khu lam khu.
Kolasib-ah tih ve tum na a awm em tih kha tunah chuan chutiang tumna ala awm
lova, pawisa te kan neih dan azirin kan ngaihtuah ang a, a tiak pawh sem tumna kan

neih ka hre rih lo. Chu chu ka chhan theih a ni e, Pu Speaker. Ka lawm e.
SPEAKER Pu Lalrinawma bawk, zawhbelhna.

Er. LALRINAWMA Pu Speaker, min la chhang kim lo deuh va. Mimal ta
ang ni ta se, hmun engzat ah nge sorkarin enkawl lai a neih tih kha ka rawn
zawhbelhna kha a ni ta a. Tin, rubber hi thar chhuah kan nei reng em ? Kum kalta
2017-18 chhung khan engzat nge kan thar chhuah tih kha a chhan theih chuan.

Pu K.S. THANGA, MINISTER  : Pu Speaker, ka han chhan theih chin
ah chuan tuna kan project kal lai mek project course hi I 36,12,000 hmuh niin
kum 2015-16 atanga tan a ni. He project hian hectares 150 a huam a, hectares pakhat
enkawlna atana senso tur hi ¥ 2,04,068 zel a ni. Kum 2017-18 atana hmuh hi ¥ 52 a
ni. Tin, a thar chhuah hi mimal thar chhuah a ni hlawm a. Chuvang chuan
department in kan hriat pui thei lova, department hnenah an report vek loh avangin
khalai kha chu ka chhang thei lova. NLUP-ah te Pu Speaker, ka han sawi zau hlek
duh chu rubber plantation hi mi tam takin an buaipui a, NLUP lo te pawhin mimal
hetiang lama tui mi ten an buaipui bawk a. Tunah hian a hlawhtlinna a thleng dawn
hnai a, mahse khami taka kha tunah hian sorkar department ang chuan kan la hre
thei lova. Kan hmabak ah chuan hun eng tak kan nei niin ka hria a, chu chu Pu

Speaker, ka chhan theih a ni e. Ka lawm e.

SPEAKER : A dawtah kan kal thei a, zawhna no.110 na. Zawhna neitu

MLA zahawm tak Pu John Siamkunga’n han zawt sela. A awm loh chuan a dangah

kan kal thei a. 11-na a zawhna neitu MLA zahawm tak Dr.K.Beichhua i lo sawm

ang.

Dr. KK BEICHHUA : Pu Speaker, ka lawm e. GAD changtu Minister zahawm

tak hnena ka zawhna chu :

a) Kum 2013 atanga vawiin thlengin Chief Minister, Governor leh VIP dangte

hian helicopter hi vawi eng zat nge an chartered ?
b) Charter man hi cheng eng zat nge

SPEAKER : Department neitu Chief Minister zahawm tak Pu Lal

Thanhawla sawm ila.

Pu LAL THANHAWLA, CHIEF MINISTER : Pu Speaker, member zahawm
tak Dr.K.Beichhua zawhna chhanna :

a) Kum 2013 atanga vawiin thlengin Chief Minister, Governor leh VIP dangte

hian helicopter hi vawi 69 an chartered tawh.
CM Governor VIP
53 10 6

Tin, hei bak hi mi pawimawh dang te leh mamawh emergency thil ah vawi
tam tak an chartered tawh bawk a. Chartered-na man hi vawikhat-ah ¥ 70,000 a ni

thina. Kum 2018 January atangin I 80,000-ah tih pun a ni.
SPEAKER : Zawhbelhna a awm lo maw ? Aw, zawhna neitu .

Dr.K.BEICHHUA : Pu Speaker, kan state hi kan hriat angin state rethei te
kan ni a, sorkar pawhin year of consolidation kum engemaw zat a lo puang a.
Kutdawh hnam te pawh kan in ti a, a nihna chen a awm a. Chutihlai chuan year of
consolidation hi sorkar hnathawk te pawhin an hmang tha viauin ka hria a. Tuna kan
helicopter hman hi thil hmanhmawh thlak bikah nge kan hman thina, zinna zawng
zawng ah tih ka zawhbelhna pakhatna ni sse. Pahnihna kan chartered man hi pek

tlak vek a ni em ? kan la nei em tih ka zawhbelhna a ni e.

SPEAKER : Chief Minister zahawm tak chhang turin sawm ila.

Pu LAL THANHAWLA, CHIEF MINISTER : Pu Speaker, a tulah hman thin a
ni, a tul loah chuan kan hman duh ka ring bawk lova. A tulah hman thin a ni. Tin,

Chartered man hi pek tlak zel a ni.
SPEAKER Pu Lalruatkima.

Pu LALRUATKIMA : Pu Speaker, ka ban phar min lo hmu har
deuh a. Ka zawhbelhna chu Mizoram chhungah helicopter tum hmun,
helicopter tum theihna hmun engzatah nge kan neih tih leh helicopter
passenger te hi life insurance tih an ni em? Tin, Pawan Hans-ah hian sorkar
hian kan tum ve tur emaw NEC ah zawk nge ka hre lova, kan tum ve tur
hi kan tum zel tihna em ni, tuna a chhanna atang khan tih kha ka hrechiang
duh deuh hlek a ni.

SPEAKER : Chief Minister zahawm tak chhang turin ilo sawm ang.

Pu LAL THANHAWLA, CHIEF MINISTER : Pu Speaker, Pawan Hans
helicopter kan hman hi central sorkarin 75% min tum sak a ni. Tin, helipad
hi tunah hian District headquarters leh tlema pawimawh deuh ah an service
a. Tin, service lem lohna ah pawh Mizoramah a tulna apiangah helipad hi
siam ni sela kan ti a, a chhan chu dam loh thil thu ah te leh harsatna thil
thu ah a duh duh in emaw a mamawh apiangin an charter zung zung theih
na tur atan remchanna kan siam a ni. Chutiang chuan a mamawh apiang tan
kan ti a, a bik takin ram kilkhawr deuh bik chung ang te pawh chuan
helipad hi daily service an mamawh ni lo mahse an mamawh hun a awm
thei a, dam loh thil thu ah, chuvangin a theihna apiangah kan siam a, kan la

siam zel dawn a. Chutiang chuan kan hotuten ngaihtuahna an nei a ni.

Tin, tunah hian pakhat chauh hi chu a indaih lo hle a, a chhan chu
mipui hian an chhawr tangkai a, chuvangin pahnih hi kan hmang mai dawn
em ni tih hi department-a kan hotuten an ngaihtuah nasa hle a. Tin, anmahni

Pawan Hans lam pawh hi an inhuam a, chutiang chu tuna kan dinhmun a ni.

Tin, insurance hi passenger tin hi 7.5 lakhs, nuai sarih leh sing nga in
insure a ni a. Tin, helipad tuna service theihna chu 16 vel lai a awm a. Tin,
a bak pawh kha an mamawh leh tul thut, ka sawi tawh ang khan emergency
requisition leh life saving vel atan khan kan siam nual bawk a ni. Chu chu

ka chhanna tlangpui a ni a. Tunah hian ka sawi tak ang khan an in daihlo

nasa khawp mai a, line thenkhatah hi chuan pahnih hi kan ti mai dawn em

ni ang, tih hi sorkarin ngun takin a ngaihtuah mek a ni.

SPEAKER Zawhbelhna a awm tawh lo a, a chhang fel viau a.
Zawhna 112-naah kan kal ang a, a neitu MLA zahawm tak Dr. K. Beichhua

bawkin zawt se.

Dr. K. BEICHHUA : Pu  Speaker, Agriculture Department changtu

Minister zahawm tak hnena ka zawhna chu:

a) NLUP pawisa pawl/mimal hminga puk tir tun dinhmunah mi engzat
nge awm?

b) Awm ta se, cheng eng zat nge puk tir an nih?

c) NLUP pawisa atang hian beneficiaries te hnena pek nilo administrative

cost leh thil dangah pawisa eng zat nge hman ni tawh?

SPEAKER : Minister zahawm tak chhang turin sawm ila. Pu K. S.
Thanga.
Pu K. S. THANGA, MINISTER Pu Speaker, Member zahawm tak

Dr. K. Beichhua zawhna chhanna chu :
SPEAKER Zawhbelhna, a neitu Dr. K. Beichhua.

Dr. K. BEICHHUA Pu Speaker, ka zawhbelhna chu NLUP hman dan
tur guideline hi siam a ni em? Mimal emaw, pawl emaw hnena pek phalna
dan a awm em? Pahnihna ah chuan heng pawisa puktu te hian interest neiin
nge an puk interest nei lovin? An rul tawh em tih a ni bawk a. Pathumnaah
tunah hian cheng eng zat nge, lo rul ta se cheng eng zat nge an rulh tawh?
An rulh hun tur hunbi siam sak an ni em. Palinaah NLUP atanga hman tur

motor eng zat nge lei a nih tawh tih ka zawhbelhna a ni e.
SPEAKER Pu Lalruatkima zawt ve leh se.

Pu LALRUATKIMA : Pu Speaker, ni 29.1.2016 khan NLUP sum nuai
165 Lianzami Khiangte hnenah hian eng atan nge pek a nih, engvanga pek

nge a nih tih ka zawt e.

SPEAKER : Zawhbelhna dang a awm tawh loh chuan Minister-in an
pahniha zawhna kha han chhang kawp se. Pu K. S. Thanga.

Pu K. S. THANGA, MINISTER : Pu Speaker, Starred Question neitu
member zahawm takin NLUP pawisa puk danah guideline a awm em a tih
chu guideline siam a ni a (power failure) tih kha ka chhanna nisela. Tin, kan
hriat zau nan Pu Speaker, heng hi kan pawisa puk te dinhmun, hmanni khan
zawhna a lo chhuak tawh a; amaherawhchu, kan chhang hman lo chiah chiah
a, chuvang chuan kan hriat tawh tho kha tunah hian an zawh tawh loh ka
rin rualin an zawt leh tho a, a chhanna ah kan ziak vek a, kan sawifiah
deuh law law ang a. Pawisa puktute hi mi 5, pawl 5 te an ni a, pakhatna
chu Hnamchhantute an ni, pahnihna L.Z. Bamboo Industry, pathumna Mizoram
Broom India, palina CDAR, pangana Samuel Tea factory te an ni a.
Hnamchhantu hian cheng nuai 230 interest free loan-in an la a, heta tang
hian nuai 35 an rul tawh a, rulh tur hi cheng nuai 195 an la hmabak a ni.
Tin, L.Z. Bamboo Industry hi agarbati trade thlangtute raw material mamawh
supply tur leh an siam zawh sa lo endika, leisaka, marketing agency atan
L.Z. Bamboo Industry hi thlan a ni a, marketing agency atan interest free
loan hi pek ani. 2012 February thla ah interest free loan nuai 10 hi ala a,
interest free loan a dil lai hian Bank loan lak a lo tum mek a, a tihfel veleh
rul turin a intiam a, L.Z. Bamboo Industry hian an loan lak hi an la rul lo,
Bank loan an hmuh veleh an rul ang. Tin, pathumna Mizoram Broom India
hian interest free loan an lak zat hi nuai 30 a ni a, Mizoram Broom India hi
hmunphiah chingtute hnen atanga lei saka marketing tih saktu tura thlan te an
ni a, hmunphiah marketing partner leh registered te an nihna anga pek an ni.
Kum 2012 April thla ah interest free loan nuai 30 hi al a a, interest free loan
lak a tum lai hian Bank Loan lak a tum a, a tih fel veleh rul turin a intiam a ni.
Palina Seeder interest free loan lak zat cheng nuai 50, loan a lak dawn hian hetianga
rul tur hian intiamkamna a siam a ni. Vawikhatnaah nuai 5/2014-ah, vawi 2-na nuai
5/ February 2014-sah, vawi 3-na ah nuai 10 /March 2014-ah, vawi-4 na ah nuai 10/
April 2014-ah, vawi-5 na ah nuai 10/ May 2014-ah. Vawi 6-na ah nuai 10 /June
2014-ah. Sawhthing leh lemon chingtuten marketing problem an neih avangin
harsatna an rawn thlen a, 2011-12 atangin sawhthing leh aieng chingtu ten
marketing problem an nei a, a bik takin aieng chingtu ten harsatna an tawk nasa zual
a, heng harsatna tanpuina tur hian Seeder-ah hian marketing support na atan interest

free loan pek a ni.

Panga-na Security factory interest free loan lak zat nuai 57 leh sing 7 leh
sang 7. Hetiang hian loan lak rul turin a intiam — vawikhatna nuai 3 ,2013
September-ah vawihnihna nuai 7, 2014 March-ah, vawithumna nuai 11 leh sing 9
sang 4, September 2014-ah, vawi lina nuai 11 leh sing 9 sang 4, March 2015-ah,
vawi nga na nuai 11 leh sing 9 leh sang 4, September, 2015-ah, vawi rukna nuai 11
leh sing 9 leh sang 5, March 2016-ah. Biate khuaa thingpui chingtu chhungkaw 300
chuangin an thingpui thar leitu tur awmloh avangin harsatna an tawk a, thingpui sik
lova an dah tak avangin processing- ah tanpui turin security factory neitu hnenah
hian tea processing mumal zawka kalpuia thingpui chingtute harsatna solve turin
interest free loan pek a ni. Kha kha Pu Speaker, Starred Question neitu in a rawn

zawhna ka chhan theih chin deuh chu niin ka hria a.

Dr. K. BEICHHUA : Pu Speaker, pahnih dang a la awm. Tunah hian cheng
engzatin nge an rulh tih kha chu min chhang ta a, rulh hun tur hunbi siam sak an ni

em tih leh NLUP atanga motor lei hi engzat chiah nge tih ka zawhna kha.

Pu K.S. THANGA, MINISTER : Rulh hunbi tur kha tuna ka rawn
chhiarah khan Pu Speaker, a chiang vek a. Mahse an rulh hunah hian an rul tha lo
niin a lang a, helai hi chu nakinah lo enfiah tur a ni ang a. Motor lei zat hi vawiinah
hian a rawn kual thui deuh tawh a, ka hre mai lova Pu Speaker, nakinah ka lo
chhang ang a. A tula hman tur a nia, engzat nge kan lei tih chu nakinah ka lo chhang

dawn nia.

Pu LALRUATKIMA : Pu Speaker, rem i tih chuan 29" January, 2016 khan
mimal pakhat hnenah sum puk nge ni, engvanginnge nuai 165 kha pek a nih tih ka

zawhna a ni.

Pu K.S. THANGA, MINISTER : Pu Speaker, a zawttu member zahawm
tak Pu Ruatkima hian kei aiin a hre zawk a, kha kha 29.1.2016 ah loan an earn
Japan atan LE&IT Department hnenah puk tir a ni, NIB-in direct-in a pe lo tih kha
ka chhanna a ni a. Japan rama zinna atan hei hi puk tir a ni tih kha ka chhan theih a

nie.

Dr.K. BEICHHUA : Pu Speaker, project kan nei emaw, thil engpawh ti ta
ila monitoring hi a pawimawhin ka hria a, hei hi kan ramin kan fail-na ber te pawh ti
ta ila ka tihsual pawh ka ring lova. Hmunphiah leitu tura kan tih pawisa kan puk tir

te hian hmunphiah hi an lei reng em kan enpui em tih hi ka zawhna ani e.



615

Pu LALRUATKIMA : Pu Speaker, sum puk chungchang kha Pi
Lianzami Khiangte in Japan a kalna turin in nuai 165 kha a puk a. Amaherawhchu
kan financial rules-ah te pawisa kal vel dan fel tak kan nei a. Chutah chuan NIB lam
hian LE&IT account-a transfer mai awm tak kha mimal Pi Lianzami Khiangte
account ah hian a transfer ringawt mai a, hei hi kalhmang tur em ni dawn? Nakinah
C&AG-in min rawn audit leh ang a, ching feltu lam dinhmuna han din chuan a Iuhai
thlak duh khawp mai a, official lam te pawh kan tlanchhia a ni, kan hre vek ang a, a
chin fel kawngah te pawh. Chutiang chu kan nih avangin heng hi chu tun hnuah
chuan thleng tawh lo sela, duh duha hman loh deuh dan hi a awm lawm ni tih ka
sawi tel duh a ni. Pi Lianzami hnenah khan a transfer ngawt na chhan kha a fiah lo
em a, engnge a chhan? Loan ni khan a lang bawk si a, an rul tawh em kha pawisa
kha? Khami baka a hnua an lak leh kha engnge ni ta zel, khangte kha an rul tawh em
tih kha ka han zawhbelh zel a ni.

Pu K.S. THANGA, MINISTER : Pu Speaker, hemi hmunphiah buaipui
tura kan tih te hi Mizoram Broom India an ni a, engemawzat chu an lei, eng zat nge

an lei tak chu zuk hriat a har khawp mai.

Pu LALRUATKIMA : Pu Speaker, khawngaihin. Terms of reference-
ah leh terms of agreement-ah khan Hnam Chhantu kha hmunphiah leina tura puk tir
an ni, kg engzatnge an lei tak reng Hnam Chhantu khan, a nihna tur angin an hmang

em?

Pu K.S. THANGA, MINISTER Pu Speaker, an hmang ang, a chhan chu
an thawk nasa em mai. Anmahni pawh hian exhibition te pawh an ti ve a nia,
Amaherawhchu vawilehkhatah tih vek theih chu a ni lo maithei a. Hmunphiah hi
Hnam chhantu hian an lei a, Broom India-in a tirah an lei sak bawk a ni. Tin, LE&IT
in an pawisa puk hi an la rul lova, JFR dan a awm a, kan hria a. Amaherawhchu NIB
hi kan hriat angin society an ni a, society registration neia sorkar te pawhin a tul
anga anmahni kaltlanga ram pum (Pu LALRUATKIMA) : Khawngaihtakin Pu
Speaker, LE&IT-in a puk a ti bawk si a, mahse LE&IT ni lovin Lianzami Khiangte
account-ah hian an pe bawk si a, heta hi cheque ka nei a. LE&IT nilovin NIB cheque
a nia ka kawl hi, chuvang chuan khalai kha a chiang khawpin ka hria, NIB NLUP
cheque a ni, Lianzami Khiangte account no. hi 21280 a ni a, cheque No. hi 002086

ani.

Pu K.S. THANGA, MINISTER . Engpawhnise, a thu-ah chuan LE&IT
hnena pek an ni a, direct-a LE&IT-in a an dawng lo a nih pawhin LE&IT hnena puk

tir a ni, NIB kha chuan, chu chu a chiang Pu Speaker. Chuvangin, khalai kha chu
vawiinah hian an la rul lova, rul tur te pawhin kan lo indawr zui zel ang a. NIB hi
chuan LE&IT kaltlangin heng hi a dawr a ni tih kha kan hriat atan ka han sawi

chiang duh a ni.

Ka sawi ang khan Hnam Chhantu te kan ram tan kuthnathawh chawikangtu
leh nasa taka thalaite employment generate tu an ni a. Chuvang chuan an hnuaiah
hian employee tam tak a za tel an chhawr a ni a, an duh angin an kal tha thei bik

lova. Heng ho hian an theihtawpin hma an la a, a rulh pawh an rul a.

Pu K.S. THANGA, MINISTER : Hmunphiahte pawh an lei a, chu chu ka

chhan theih ni mai teh se. Pu Speaker, ka lawm e.
SPEAKER Chief Minister.

Pu LAL THANHAWLA, CHIEF MINISTER : LE & IT-in a sum hman kha
Japan ho an lo kal a, helaiah Embassy hriatpuiin. Tichuan kan indawr a, a
hmanhmawh thlak deuh avangin khatiang khan kan han ti bawrh bawrh a. Tin, kal
tur kha Mizo zirlai engemaw zat kha an lo awm a. Tichuan Japanese Language
working knowledge nei se an duh a. Tichuan University of Koroko hriatpuiin
helaiah anmahnin Janpanese language teacher pali an rawn tir a. Hetah hian thla
khat vel emaw tal working knowledge tak tak an neih hman loh pawhin an hriat
theihna turin an rawn zirtir a. Chuta tang chuan helai zirtur kha anmahni te nen thlan
a ni a, anmahni hriatpuiin. Tunah hian kan lo hriat zel dan chuan an hlim hle a,
Japanese ho pawhin an duh hle a, a dang pawh an la duh teuh dawn a. A chhan chu
an work course khi anni chu a (deplete) hniam telh telh a, mahse economic
development leh thil dang dangah hma an la tha telh telh bawk si a, chuvangin tam
tak an la duh a ni. Hetia engemaw zat kan han thawnchho thei hi an lawm khawp a,
Mayor pahnih phei chuan an ram tlawh turin min rawn sawm a, ‘a tul ang angin
expenditure te pawh kan lo tum ang e,” an ti a. Tunah hian India sorkar pawhin
khatianga Japana kan thalai te zir paha inhlawha an ti kha tha an ti a. Negotiation an
beih mekna kha a rei tawh a, decision an siam tawh ka ring a, an lehkha copy pawh
ka nei a, mahse tunah hian ka rawn kenglo hlauh a. Chutiang chuan, India sorkar
pawhin khilaiah khian an work course mamawhna nasat avangin khilaiah zir paha
thawk tur khi an duh hle a ni.

Tin, a han hlawhtling deuh ho chuan tunah hian instalment in an rul pheuh

pheuh tawh a, amaherawhchu an la dah khawl rih a, nakinah tlema a tam deuh hun

rulh turah an khawl a ni. Tunah hian a aia tha zawk leh changtlung zawkin
buatsaih/organise theih chu ni sel kal duh tam tak an la awm a, an mamawh pawh a
sang khawp a, A kal tawhte atangin khilaiah nuam an tih dante leh an nu leh pate
hnena thlakipa a sing tel rawn thawnte an awm tawh a. Chuvangin a zawngchhang

tlak dawnin kan hria.

SPEAKER : Starred Question No.113-na, question neitu Pu Lalruatkima

MLA zahawm tak i lo sawm ang.

Pu LALRUATKIMA : Pu Speaker, ka lawm e Starred Question No. 113-na
General Administration Department changtu Minister zaham tak chhan atan :

a) Manipur khawpui Imphal-ah Mizoram House hmun tur sorkarin ram a nei

em? A neih chuan engtik kumah nge neih a nih?

b) A hungna (Fencing) siam a ni tawh em? A nih tawh chuan engtikah khan nge

siam a nih a, eng zat nge sum sen a nih? Tunge work agency?

c) Tun hnaiah fencing hi siam that leh a ni em? A nih chuan eng zat nge sum

sen a nih a, tunge work agency? Tunah he ram hi enkawl that a ni em?

d) Mizoram House sa tur hian ruahmanna a awm em? A awm chuan engtikah

nge sak tan tum a nih?

SPEAKER : Zawhbelhna a tel nual tawh a, department changtu Pu Lal
Thanhawla, Chief Minister i lo sawm ang.

Pu LAL THANHAWLA, CHIEF MINISTER : Pu Speaker, member zahawm
tak Pu Lalruatkima zawhna chhanna :

a) Manipur khawpui Imphal-ah Mizoram House hmun tur sorkarin ram a nei a.
Kum 2004 atanga neih a ni

b) A hungna (Fencing) siam tawh a ni. Kum 2005 khan ¥ 5.00 lakhs senga
siam a ni. Work Agency chu Greenfield International, Dinthar, Aizawl a ni.

c) Fencing hi tun hnaiah siam that a ni a, ¥ 37,67,710/- sen a ni. Work Agency
chu C.Lalrosanga, Kanan Veng a ni. Fencing siam hian a hum tha tura ngaih
a ni.

d) Mizoram House sa tur hian tun dinhmunah ruahmanna a awm rih lo. Tin,
member zahawm tak ten an lo hriat atan Churachandpur-ah pawh Mizoram

sorkarin hmun kan nei a, amaherawhchu in kan la sa thei rih lova.

Churachandpur-ah kher kher phei khi chuan Imphal ai mahin sa thei hmasa zawk
ila tih kan hotuten an duh hle a, mahse a la remchang rih lova, a ram erawhchu kan
humbhalh tha a ni.

SPEAKER Zawhbelhna, Pu Ruakima.

Pu LALRUATKIMA : Pu Speaker, ka lawm e. Ni e, Churachandpur-
ah khian Mizoram House hmun tur ram kan nei a, humhalh a ngai khawp mai a,
mimal encroachment te poh a nasa a, chulai chu midang laka a him zel te pawh a
ngai a. Nikum lamah khan fencing te pawh kan ti tha niin ka hria a, sak a tul khawp
mai a, kan House Leader zahawm tak khan NEDP sum chuang kha kan la nei deuh
bawk a, ruahmanna siam ran theih ni sela, Khilaiah khian Zo hnahthlak kan unaute

mi tam tak an awm a, chulai chu he House kaltlangin ka ngen sak ni sela.

A dawt lehah chuan hemi chhung ami tho a nia, Aizawl leh Imphal inkarah
hian thlawhna service hi Pu Speaker, kar khatah haw lam leh kal lam vawikhat ve
ve hi a awm a ni. A beidawn thlak khawp mai, chhiat that a tam si a, helai kan
unaute inkarah. Chulaiah chuan hei aia tam zawk hi ruahmanna a awm thei lawm ni
tih kha ka zawhna ni sela. Tin, a dawt lehah chuan kan sawi hman tawh dawn
chuang lova, District Reorganization Committee ten report kha an rawn thehlut
tawh em ? An thehluh tawh chuan district pathum puante kha kumin chhung hian

tihpuitlin tum a ni em tih ka zawhbelhna ni rawh se.
SPEAKER Chhang turin Chief Minister zahawm tak sawm ila.

Pu LAL THANHAWLA, CHIEF MINISTER : Pu Speaker, zawhbelhna
hnuhnung lam kha chu helai nen a in relate/inlaichin lo em a, ka chhang rih lo mai
ang. Nia, Churachandpura kan inhmunah khian, khilai khi Mizo hnahthlak khawpui
pakhat a nih avangin chi hrang hrang sak tha kan ti a, sak kan duh khawp a, sum hi
hemi sakna atan hian kan la dah hrang lova, remchang hmasa ah chuan tun hma
atang tawh khan sak chu kan tum reng a ni. Chu chu kan hotute rilrua awm a ni,
kan ngaih pawimawh nachhan pawh khilaiah keimahni Zo hnahthlak khawpui
ngeiah Mizoram sorkar-in in a neih hi a thain kan hria a. Tin Zo hnahthlakte hian
India ramah kan sorkar an tih theih awm chhun chu Mizoram hi a nih avangin theih
ang tawkin an thlavang hauh nan pawh hetiang hian anmahni remchan nan te pawh
intlawhpawh tam deuh deuh kan duh dawn a, chuvangin kan hotuten ngaih

pawimawh hmasakah an nei a, pawisa remchang hmasaah neih kan tum dawn a ni.

Tin, thlawhna connection hi tunah hian Air India hian member zahawm takin
a sawi ang khan vawikhat chauh kar khatah an ti hi thalo kan ti khawp a. Tin,
Christmas/kumthar vuakvet vela an duh tawk tawka a man an chhiar maite hi tha
kan ti lova. Civil Aviation Minister hnenah na takin kan complain tawh a, chu chu
vanneihthlak takin Parliamentary Committee (a eng ber nge ka hrelo) pawhin
House-ah an lo raise ve a, chutiang chuan a upper limit te hi a regulate theih lawm
ni? Domestic Airline pawh ni se, Air India pawh ni se, hei chu sorkarin a control tur
a ni, an duh ang anga festive season a nih avangte a a man an ti sanga, an ti hniam te
hi a dik lo a ni, hei hi mipui rawkna a ni kan ti a. An la serious khawp a, lawmawm
takin Parliamentary Committee (a engber emaw ni, a eng ber nge ka hre lova) chuan
complain lo thehlut vein Parliament-ah pawh an sawi tihte kan lo hria a, chutiang
chuan an ti mek a. Tin, Imphal nena kan inkar hi a lo berah kar khatah vawithum tal
te chu awm se kan ti a, Air India-ah pawh kan ziak a, kan la hlawhtling lo va. Tunah
hian India hmar chhak khawpui pawimawh deuh te connect tur hian eng eng maw
ngaihtuah mek a awm a. Keini Aviation Wing hian thlawhna te chi zawk Airline te
tha zawka min connect thei tur zawk hi an awm em tiin an dap mek a. Tunmai a
hnuhnung ber hi ka hre lo va. Amaherawhchu, kan han duhna chhan pakhat chu
Shillong te nen khuan direct flight nei ila kan duh a. Anni khuan thlawhna tumhmun
an neih that loh avangin a te chi lo chu a tum thei lo va. Chutiang zelin Imphal nena

connection tha kan neih theihna turin ngaihtuah mek a ni.

SPEAKER Zawh na no.114-na ah kan kal thei ta a. Zawhna neitu MLA

zahawm tak Pu T.T.Zothansanga zawt turin sawm ila.

Pu T.T.ZOTHANSANGA : Pu Speaker, ka lawm e. Starred Question
No.114-na Agriculture changtu Minister zahawm takin a chhan atana ka zawhna chu
hei hi a ni - Tun Assembly term chhungin Power Tiller leh Mini Power Tiller engzat

nge semchhuah a nih tawh?
SPEAKER : A changtu Minister zahawm tak Pu K.S.Thanga sawm ang.

Pu K.S. THANGA, MINISTER : Pu Speaker, member zahawm tak Pu
T.T. Zothansanga zawhna chhanna chu - Tun Assembly term chhungin Power Tiller
735 leh Mini Power Tiller 80 semchhuah tawh a ni.

SPEAKER Zawhbelhna Pu T.T. Zothansanga.

Pu T.T.ZOTHANSANGA : Pu Speaker, ka zawhbelhna hei hi a ni :

1) Sem leh zel tumna a awm em?
2) Custom Hiring Centre hi engzat nge Mizoramah awm tawh?
3) Phai lo tha tak tak nei a, awmna hmunin a zir loh avanga  cluster-a awm ve

thei lo te an awm a. Heng mite tan hian subsidy-a tractor pek ve theih dan a

awm ang em, subsidy hniam deuh tawh in?

4) Nikum fura tuilianin a tihchhiat te siamthat theih dan a awm em tih kha ka
zawt leh a. Nikum fur kha kan sawi angin a rei khawp mai a. Hnahlan ah te,
Vapar ah te, Tuiphal ah te, chuan kan chhe nasa khawp mai a. Khitiang khi
tuna min siamthat dan kawng hi awm thei se kan duh a. Kan siamtha lo a nih
chuan tun kan dinhmun ang ngau ngau khi chuan lo siam thei lo tur hi kan
tam a ni. Khatiang han siamtha thei tur khan tih dan kawng a awm mial em

tih ka zawt a ni.
SPEAKER : Zawhbelhna dang a awm loh chuan a vai khan Minister-in chhang se.

Pu K.S.THANGA, MINISTER : Pu Speaker, Custom Hiring Centre kan
tih pawl a zau anga tractor 95% subsidy peka farmer ten 5% chauh an tum ve ang hi
hmun 104-ah tunah hian kan siam tawh a. Tichuan, tunah hian hmun 30 dang siam

leh turin ruahmanna siam mek a ni.

Tin, phai lo tha tak tak nei, awmna hmunin a zir loh avanga cluster-a awm ve
thei lo te tan tih dan a awm em, a ti a. Tractor subsidy tura kan neih hi a tlem khawp
mai a. Pakhat subsidy atan hian ¥ 1,25,000/- kan pe thei chauh a ni a. Tractor hi a
complete chuan ¥ 10,00,000/- vel a ni a. Hemi Custom Hiring, a zau ho tangruala an
dil chi ang kha a nih loh chuan mimal tha tak taka thil ti si puih dan hi a buaithlak
ang reng viau mai a. Engpawhnise kan lo en ang a, khatiang a tanpui dan te kha kan

lo ngaihtuah ang tih ka sawi duh a.

Tin, fur tuilian tihchhiat siam theih a ni em tih kha, tunah mai chuan kan sum
dinhmun te kan en ang a. Hei hi a pawimawh khawp mai a, hmanni demand-ah
pawh khan Agriculture-ah te leh Soil-ah pawh khan member zahawm tak tak ten an
sawi nasa a. Kan budget neih dan te kan han enfel ang a. Tin, kan NEDP-ah te pawh
kan hotute, kan Chief Minister zahawm tak te, kan Finance Minister zahawm tak ten
MLA zahawm tak tak ten in sawi te kha an hre tawh a. Chuvang chuan hei hi kan

NEDP atangte pawhin take care dan kawng kan la zawng turah ka ngai a.

Mizoramah nikum kha a bikin kan fur tawrh kha a nasa a, kha kha kan la en zel

dawn a ni.

Tin, tunah hian power tiller 200 kan sem leh dawn a. Mini Power tiller hi 50
sem turin kan ruahman bawk a ni tih kha Pu Speaker, ka chhanna chu a ni e. Ka

lawm e.

SPEAKER No.-115 naah kan kal thei ta a. Zawhna neitu MLA zahawm

tak Pu Lalruatkima zawt turin sawm ila.

Pu LALRUATKIMA : Pu Speaker, ka lawm e. Ka Starred Question
No.115-na Planning & Programme Implementation Department changtu Minister

zahawm tak chhan atan :

a) BPL baseline survey neih a ni em? A nih chuan engtikahnge thawh a nih a,
eng hunah nge peihfel a nih ang?

(a) Economic Survey/Statistics/data bank rintlak neih a ni tawh em? Data te hi
engtinnge buatsaih a nih?

(b) Sorkar Flagship Programme NLUP hmalaknaah kum 2013-2017 chhungin
tharchhuah, hralh zat, ei leh bara nghawng a neih dan survey a ni tawh em?

A nih tawh chuan a year wise in?

SPEAKER : Planning Minister zahawm tak Pu Lalsawta chhang turin i sawm
ang.

Pu LALSAWTA, MINISTER : Pu Speaker, member zahawm tak Pu

Lalruatkima zawhna chhanna chu :

a) BPL baseline survey neih a ni a, kum 2016 chhung khan neih a ni. BPL
provisional list hi kum 2017 khan publish tawh a ni a. Final publication hi
peih tep a ni.

b) Data Bank rintlak nei turin hma lak mek a ni a. Data neih sa bakah
Department concerned te nen reconcile mek a ni a, peih vat tura hma lak zel

a ni. Tin, District leh Village profile buaipui mek a ni bawk.

c) NLUP chungchangah chuan Planning & Programme Implementation
Department-in survey leh NLUP kaihhnawih hia  khawih loh avangin hriat

anei lo tih a ni.

SPEAKER : Zawhbelhna, Pu Ruatkima.



622

Pu LALRUATKIMA : Pu Speaker, ka lawm e. Kan hriat angin BPL hi
department hrang hrangin kan nei a, Kan neih zat a pawh hi a inanglo a. Hetianga
Planning Department berin baseline survey nei a buatsaih hi a lawmawm hlein ka
hria a. Tunlaiah engkim mai hi kan va zinna tur emaw, kan va kalna turah emaw,
engkim mai internet hmangin Google-ah kan browse thei vek mai a. Chutah chuan
an dinhmun te, an khaw ei leh bar dinhmun te leh khang zawng zawng kha kan hriat
theih thin avangin data engkim mai hi a pawimawh a. Peih tep a nih tawh thu kha
kan ngaithla a. A hmasa pawh khan kanin zawt kan inzawt tawh a. Hei hi chu tun

kum chhung ngei hian peih thei se, peih thei turin kan ngen nghal ni sela.

Tin, ka zawhbelhna chu Pu Speaker, Minister-in min chhang thei tho ang a,
a chan lam a ni a, hei bak hi chu sawina hun kan nei thei tawh dawn lo a, Demand-
ah bak hi chuan. (Pu T.T Zothansanga : Pu Speaker, zawhna hi a tam si a, kan sawi
tel hluah zel mai a, zawh belhna ah hian) chutah chuan delay birth certificate man mi
pakhat tan I 1000/- tih kha a na khawp mai a, thingtlang lam mite tan phei chuan a
na zual a. 1970 hma lama piang zawng te kha chuan delay birth certificate hi an lak
a ngai a ni. Tunlaiah engkim mai a lo tul tawh si a, birth certificate kha, khatiang lo
deuh khan tih hniam emaw, revise dan emaw ngaithuahna min neih sak thei lawm

ni? Kan revise thei lawm ni, mipuiten harsatna kan tawk a ni tih kan sawi duh a.

Tin, birth certificate hi fimkhur a ngai birth certificate hi Pu Speaker, i
phalnain serial No.262127 ah hian Sepali Chakma leh Rupali Chakma te unau an ni
a, sawlai Borapansuri-I, Lawngtlai District amite an ni. Hemi te birth certificate han
en hian Sepali Chakma hi a naupang zawk a ni a, a pianni ni a chhinchiah chu Dt
7.1.1997 a ni a, a nau ni awm taka ngaih Rupali Chakma hi Dt.2.6.1996, a u zawka
kha a pian hun a ni a, (SPEAKER : A in relate em ni?) Aw, in relate vek e, data dik
kan neihna tur khan heng zawng zawng hi a pawimawh fai vek a ni, Chulaiah chuan
he mite unau pianni leh pian kum hi, thla 7 chauh a ni a, birth certificate diklo a ni
tih chu a chiang ta reng mai a ni. A chhan chu a u zawk dt 2.6.1996-ah a piang a, a
nau zawk dt.7.1.1997-ah a piang leh kha a mak em em mai a ni. A nu a dang lo a, an
nu hi Sukra Lakshmi Chakma ve ve. A chan lam a ni a, a hre tho in ka ring a. Hei hi
chu sawi pawh a nasa a, hemi birth certificate petu tak hi Sura Bindu Chakma a ni a,
chuvang chuan registration kawl tlak a ni lo tih a chiang reng mai a ni. Fimkhur a
ngai a, anmahni data dik kan neih theihna tur khan nakin zelah anmahni profile-ah
khan thil a fello thei a ni, fimkhur a ngaih em avangin he thil hi ka rawn sawi lang

ani.

SPEAKER Ngawi rawh, nakinah i la sawi dawn nia, zawhna huna

duhtawk sawi mai chuh!

Pu LALRUATKIMA : A serious a, chuvang chuan Pu Speaker, hei hi
Registar of Death & Birth hi action kan la tawh em? Sorkar in he thil hi a hre reng
em? Enge a ngaihdan tih kha ka zawh belh a ni e.

SPEAKER : Thiante ken ve tur a nia hun pawh. Pu Rinawma.

Er. LALRINAWMA : Pu Speaker, ka lawm e. Ka zawhbelhna chu BPL ni tur
hian tun dinhmunah annual income engzat nge ngai tih leh eng tehkhawng te nge an

hman mek tih a ni e.

SPEAKER : Awle, Minister zahawm tak chhang turin sawm ila, Pu Sawta,
a chhan theih chuan chhang teh se, a sawi teuh mai zel a, a khawngaihthlak. Mi ke

rap kher loa kal dan te hi thiam ve tawh ila a tha ang.

Pu LALSAWTA, MINISTER : Pu Speaker, final publication hi kan la
peih hman lo a, provisional hi keimahin ka enpui a, Aizawl hetia kan han hmuh
maia, veng hrang hrangah te luh chilhin, heng hi a dik thei dawn em ni tia han luh
chilh te kan nei bawk a. Chuvangin provisional ringawt-ah pawh hian diklo awm
palh thei kha a tam em avangin. Engpawhnise ‘provisional hi chuan han ti chhuak
ula, hei hi ram thil a ni a, ram leh hnam thil tak tak a ni a, chuvangin final
publication dawnah hi chuan uluk takin kan la en tlang leh dawn nia. A tul phei
chuan hemi lama a hnam hnawih tura kan ngaih organization leh department ang te
pawh kan la ko ang chu,’ tiin tunah hian final publication hi kan la tilo a. A zawt
tuin a zawh ang khan tun kum chhung te hi chuan tih theih ngei kan duh a, kan tum

bawk a ni tih kha ka chhanna a ni a.

Tin, delayed birth certificate chungchang leh a hnu deuh te ah te pawh khan
zawhna a sawi ang khan, a nihna takah chuan a sawi duh kha a sawi viau a, a zawh
lam kha a tam vaklo a, amaherawhchu a sawi duh atang khan a zawh duh kha chu a
hriat theih a. A sawi atanga a zawh duh nia ka hriat (a zawh pawh alo zawt maithei
bawk a).

Birth Certificate bik a delayed certificate kan tih hi he dan kum 2 or 3-a kan
han siam that hma khan siam that lohin rei tak a lo awm a, chumi hun lai chuan
naya, pawisa kan tih ang chi pawh ni lo, an na tih te kha ni hialin ka hria a, a hlui

khawp mai a. Chutiang te a nih avang chuan a hlui khawp maia, he House-ah pawh

khan a tul ang angin kan pharh tawh a. Chutichuan engvanginnge delayed
registration hi manto bika kan tih nachhan chu Mizoram hi kan hria a, foreign
country pahnihin min karcheh a, kan boundary, international boundary phei chu
hmun thuma thena hmun hnih dawn lai a ni a. Chutiang a nih avang chuan foreigner
infiltration hi a hlauhawm emin kan hria a, chuvangin delayed a nih hian, rei tak a
nih hian finfiah a har tawh thin avangin hei hi chu delay lova an rawn tih zung zung
hian a man hi chu a tlawm pangai ni se, a delayed tawh hi chu discourage kan duh a,

chuvang chuan delayed hi chu a man to deuh zawk ni se.

Tin, ram leh hnam chhanna tura he House hi kan lungrual a nih chuan hei aia
to, thawh chhuah deuh talh ngai te pawhin la ti ila kan that pui ka ring a keichuan.

Amaherawhchu kha kha chu kan la ngaithuah tlan zel tur a ni a.

Tin, BPL ni tur hian qualification enge ni tih hi hmun hrang hrangah kum
hrang hrang ah te qualification hi a dang a dang ve a, economy than dan ang zelin a
pun chhoh ve vangin. Tuna kan BPL dinhmunah hi chuan kum khatah ¥ 1 lakhs la
tling lo kan ti niin ka hria, ka sawi sual mai thei. Ka sawi sual palh tak leh nakinah
member te kan hriattir dik leh ang che u. Tin, birth certificate diklo tih kha kan hre
nghal ve vat a, kan hriat hian enquiry kan la a, Danin a phal ang chin ah leh kan
thuneihna ve chinah chuan Registrar a nihna kha kan ban nghal a ni tih House ka

hrilh ve nghal a ni.

Pu LALRUATKIMA : Pu Speaker, khawngaihin a certificate kha in
cancel nghal ve tho em tih kha ka zawt tel teh ang.

Pu LALSAWTA, MINISTER : Ban a nih chuan a certificate kha chu a
valid theih ka ring lo a, amaherawhchu chulai tak chu ka lo chian ang e,

khawngaihin.

BPL chungchang hi sap tawng, “ You cannot have your cake and eat it too”
an tih ang deuh hlekin, “cake neih chhunzawm renga, ei bawk si” hi theih a ni lo an
tih ang deuh hlekin tam tak hian BPL nih a, BPL advantages lak bawk si a,
chhungkaw retheilo nih hi kan duh theuh mai a ni. Provisional hmun thenkhatah
chuan Khatla-ah te pawh khian 300 vel dawn lai an awmna kha 11 ah an tlahniam ta
niin kan han hria a, kan lawm tehlul nen Local Council lam tatangin, “Hetiang a nih
chuan a remchang dawn lo” tiin complain-na leh reconsider tur ten sorkar lam te min
rawn nawr leh a, chung te chu provisional, a rei chhan a ni tih kha Pu Speaker, ka

han sawi tel nghal bawk a ni.

SPEAKER Zawhna hun a tawp e. Vawiinah hian Minister zahawm
tak Pu R. Lalzirliana, Member zahawm tak Pu Hmingdailova Khiangte leh Pu S.
Laldingliana te an awm lova, heta awm loh phalna hi an rawn dil a, phalsak
an ni. Kan Home Minister phei chu tukin thleng khan drip khai te a la ngai
ani tih Housein hriatpui ila, a tha ang e.

Tunah chuan Private Members’ Business kan ti tan tawh ang a.
Vawiin ni 23.3.2018 ami tur hi tahrik ni 19.3.2018 Thawhlehni chawhnu dar
1:00 p.m. khan ballot ani a. Chuta tang chuan Resolutions 16 thlan chhuah a
ni a. A in dawt dan chu Bulletin Part II No. 217 ni 19.3.2018 khan kan
rawn hriattir tawh vek che u a. Chutiang zel chuan Resolutions No. 1-na
neitu chu Pu Vanlalzawma, MLA zahawm tak a ni. Tunah a Resolutions No.

I-na move turin i lo sawm ang.

Pu VANLALZAWMA : Pu Speaker, ka lawm e. vawiinah Private
Members’ Resolution hunah hian vanneihthlak deuhin heta ngaihtuah tura ka
thu thehluh pawh chhuah a lo ni hlauh mai a, lawmawm ka ti khawp mai a.
A pawt chhuaktu kha member zahawm tak Pu H. Zothangliana a ni nghe nghe

a, a chungah pawh lawmthu ka sawi nisela.

Helai-a awmte chuan kan hre vek ang a. Amaherawhchu, pawn lam
atanga lo ngaithlatute hian an hre fuh lo thin a. Resolution hrang hrang hi
member tin ten kan thehlut thei niin ka hria a, kan thehlut hlawm a.
Opposition lam te pawhin kan thehlut a. Mi pakhatin panga zel kan thehluh

theih avangin a ngai te pawh kha thehluh a pawi love an ti a, kan thehlut a.

Tun tuma he Resolution turah pawh hian pawh chhuah mai theih kha
68 a awm a. Chumi zingah chuan ka Resolution thehluh pawh chhuah a ni
hlauh mai hi vanneihthlak tak mai a ni a. Chutih lai chuan pawh chhuah loh
tam tak a awm a, thehluh tho te pawh. Amaherawhchu, thu tha tak tak te
leh House-a kan han sawiho awm tak tak te pawh chhuak lo a awm a.

Chutih mek lai chuan ka Resolution a lo chhuak leh hi lawmawm ka ti a.

Tin, ka vanneih lehna em em niin ka hriat chu Assembly House-ah
hian kan vawikhat tel vena a ni a. Term tawp kan hnaih tawh a, tun bak hi
Private Members’ Resolution pawh hi hun a awm tawh lo mai thei a, kumin
chho ah hian Chutah chuan tum thum lai ka thehluh hi pawh chhuah a ni a,

ka vannei chungchuang mang e tih kha vawiinah member ten min hriatpui te

pawh a thain ka hria.

Tichuan, ka Resolution kha ka han chhiar ang a. “Zu leh ruihhlo hluar
ta lutuk hi kohhran, khawtlang, chhungkua leh mimalah harsatna nasa tak min
thlen avangin, kan harsatna sukiang tur hian theihtawp chhuah ni rawh se” tih
ani a. A wording-ah pawh hian kan fimkhur ve khawp mai a, kan han sawi
khawmin. A chhan chu heng harsatna sukiang tur hian sorkarin theihtawp
chhuah rawh se tih te kha a awm viau tho laiin sorkar tih ringawt pawh kha
a nilo. Kan vai atana a pawimawh leh kan tan tlan vekna tur ani alawm tiin
‘theihtawp chhuah ni rawh se,” ti khan kan han thehlut a, a lo chhuak ta

nawlh kha a ni a, a lawmawm tak zet a.

Hetiang deuh, he lam hawi hi nikum, (vawiin ni hi March ni 23 ani a)
kan Budget Session March ni 24-ah khan Er. Lalrinawma, member zahawm
tak Private Members’ Resolution kan lo sawi tawh nghe nghe a. Chuta kan

sawi dan chu a wording a inanglo deuh a.

MLPC kan hman mek hian chhungkua, kohhran, khawtlangah te
harsatna nasa tak min thlen a, he Dan hi titawpin, MLTP kan hman thin ang
kha hman leh ni rawh se, ti khan a lo thehlut tawh a, sawiho ani tawh a.
Amaherawhchu, vanduaithlak takin kha Resolution kha hnawl a ni a. Hei
kum khat a liam a ni chiah chiah a, khati lam hawi deuh bawk khan
Resolution ka han thehlut a, pawm alo ni a, tin, pawhchhuah a lo ni hi a
vanneihthlak hle a.

Tichuan, a hmasa a ka sawi duh chu zu leh ruihhlo tih pawh hi sawi
tham deuh mai hi a loawm a. A lehlam zawngah chuan zu te chu hluar lo
thei pawh a ni hleinem, sorkar berin phalna pein an zuar a. Mizoram
chhungah hmun 56 lai ah zu zawrhna a awm a. A then te phei chu kan
Police Estiblishment compound chhungah te pawh zawrh ani a. Tin, sorkar
Coporation hrang hrang te pawhin, sumdawnna atan, a tira an din chhan ni
miah lo, an intunnun nan tiin ka hria a, kan zawrh tir a. Chuvang chuan zu hi
hluar lo thei hi chu ani lo tawp mai a. Chuvang chuan a hluar ta em em a
ni tih chu kan zavaiin kan ram hian kan pawmin kan hre tlang niin ka

hria a.

Chutihlai chuan khami nena kalkawp chiah, ruihhlo dang hi a hluar em
em mai bawk a. Zu chu tikhan kan sawi a, mahse zu lo pawh hi a hluar
khawp mai a. Kan tlawmngai pawl te, Excise Department te, Police lam te
pawh in an buaipui em em a, tun dinhmun hi an thleng ani a. He Ruihhlo hi
buaipui a tul ani tiin nikum atang khan Assembly-a Committee pawimawh tak
Subject-I Committee pawh hian kan take-up a. Thil awm dan te kan zir kan
zir tawh a, kan Chairman hoin a zin te pawh kan zin chhuak a. Excise
Deparment lama thawktute pawh thil awm dan kan zawt chiang a. Tin,
helama hma la nasa tak Central YMA hotute leh SRS lam hotute nen pawh

titi na kan nei a.

March ni 1-3 khan Chairman chu a tel thei chiah lo nachung in,
member dangte nen Champhai khawpuiah te zin in, khilam khi a lo luhna a
nih avagin, khilaia YMA hruaitute leh Excise lam thawktute, Sub-YMA hotute
leh khi lai chheh vela Group YMA hruaitute nen titi hona pawh kan nei a.
Thil awm dan te kan inzawt chiang a. Anni pawh kha an lo mangang khawp
mai a, a lo lut thla tam em ema. A lo luhna route ber hi chu Burma nena
kan inrina border atanga lo lut thla khi a ni a. Zokhawthar lam ah leh hmun
dang dang ah hian chi hrang hrangin a lo lutthla a, chu chu an buaipui tak

zet a.

Tichuan, kan sawikhawmna ah chuan, Aizawla in buaipui ai mah hian zo
khaw lamah pawh kan thalaite hian an buaipui nasa a, an buai phah em em
a ni tih te kan thu dawn ani a. Tin, a kawng dang deuh nia kan hriat
pakhat

Silchar lam te hi ani tel deuh em te kanti a, mahse chinchang intihre
thui deuh chuan a nih tho dan a awm a. Amaherawhchu, a tam ber, zaa
sawmkua lo lut thla hi Silchar vel ah a tlang thla a, alolut chho leh a ni.
A hlawm lian deuhin a tlang thla a, a funte deuhin a lo lut chho leh a ni, an
ti a, chungte pawh chu a dik tur ah kan ngai a. Khatiang khawp khan

ruihhlo hian min tibuai a, a manganthlak khawp mai.

Khami kan han zin tuma, kan han zawh kan han zawh khan thil
pakhat rilru khawih deuh mai awm chu, khilai kan chhak lawka kan Zo
hnahthlak unaute khian heng ruihhlo hi an ti ve nasa em kan ti a, chuti takin
an buaipui lo a ni. A nih a route hi engtinnge a awm, engtinnge a lo kal

dan? Khilai kaltlang ni si engtinnge an buaipui loh theih tia kan zawhna kha

a confirm-na chu an nei chiah bik lova. A mimal ang pawha min dek zek
awm chu, khi lam khawchhak lam golden triangle atang khian hel pawl lam
hian an rawn buaipui thla a, khi laia vawrh darh lo hian Zokhawmawi vel
atang sawn a lo lut niin kan hria an ti a. Chungte chu a va manganthlak ve
aw! Engtinnge kan tih ang tih ngaihtuahna a awm a. Committee ang phei
chuan khi lam han zin te pawh kan Chairman hoin ngaihtuahna a awm a. |
han zir chiang ang u, tiin ruihhlo kawng leh a lo luh dan te engtinnge kan
tih tawp ang tih ngaihtuahnaah a awm a. Chtih lai chuan kan sorkar mai bakah
Delhi central sorkar leh Burma sorkar te nen pawh in hriatpawh tawn a, hel pawl ten
an keng kual a nih chuan chak lehzual a hmalak te hi a va tul em tih thleng khan
ngaihtuahna ah a awm a. Zoram piah lamah te pawh, Zorama kan thuneitu te lam ai
mah pawhin Delhi tlanga thuneitute nen Rangoon lam te nen tih khawm a, beipui
thlak te pawh a tul a in tih ngaihtuah dan hi a awm a, chu chu ruihhlo lo kal dan

nita se.

Tichuan, point dang lehah han kai ta ila Kohhran, khawtlang, chhungkua leh
mimalah harsatna, buaina min thlen tih hi chu kan pawm tlang khawpin ka hria a,
pawm ti mai ila, a dik kan ti tlang ang ka ring a. Harsatna kan tawh dan hrang hrang
te hi kan hre vek a (Dy. SPEAKER at the Chair).

DEPUTY SPEAKER : Chhunzawm rawh.

Pu VANLALZAWMA : Pu Deputy Speaker, ka lawm e. Tichuan kha
harsatna zawng zawng kha a chipchiarin kan hre thei lo ang a. A inanglo tlangpui
rualin a chi hrang hrang hi a tam lutuk a, khawtlanga kan buaina te, kohhrana kan
buaina te, inchhunga kan buaina te leh mimal anga kan buaina tam tak a awm tih
kan hre tlang vek a. Chu chu ruihhlo kan tih rualin zu chungchang te pawh a ni tel
vek ah ngai ta ila. Tun kum hnai chho te ah kohhran lam statistic han en pawh hian
kan thihna tam ber hi zu leh ruihhlo a ni tih hi chu a chiang khawp mai. Chumi in a
entir chiang em em mai pakhat chu hmeichhe thi aiin mipa hi a let tak meuhin kan

tam vek mai a ni.

Heta ka document neih pakhatah hian Vanglaini chanchinbu a nikum
October-a an ziahah khan a bik takin Presbyterian Kohhran statistic hi lo en ta lawk
ila, Aizawl khawpui chhungah hian Presbytery kan tih ang chi hi 8 a awm a. Chutah
chuan an statistic a a lan dan chuan a huam chhunga mithi an record-ah khan thi
zawng zawng kha 1352 an awm a ni. Chutah chuan mipa thi zawng zawng kha 916 a

nih laiin hmeichhe lam kha 436 a ni a. Hemi han ngaihtuah thuak pawh hian mipa an

tam ber, kan thalai tam ber an thih nachhan kha ruihhlo a nih rualin zu a ni mah
mahin a lang a. Tin, 2017 Central KTP record ka neih danah chuan an member thi
kha, KTP member boral, chatuan ram pan ta hi 469-ah khan 405 chu mipa, thalai an
ni a, 64 chu hmeichhia, (nula an nih tlangpui ka ring a) kha kha a ni ta a. Heta han
en mai pawh hian kan thihpui dan han en pawh hian, heng ruihhlo tih te leh zu hi
chu a ni chiang mai chuan a lang a. Chuvang chuan Pu Deputy Speaker, vawiin a
kan resolution han sawiho tur hi a pawimawhin ngaihtuahna tak tak senga kan pass

ngei pawh a tulin ka hria a. Member zahawm tak tak te ka sawm ni ta sela.

Tin, Mizoram Synod hian survey te pawh a lo nei a, a bik takin zu
chungchangah hian, zu chungchanga an survey document pawimawh an ziah
chhuah, nikum lama tih chhuah ah chuan a thu hmahruaia Executive Secretary,
Social front changtuin a ziah te pawh hi ngaihtuah a ngai khawpin ka hria a. Pu
Deputy Speaker, i phalnain ka’n chhiar lawk ang a “Kohhran ten kan hlauhthawn
ang ngeiin zu hnathawh tha lo tak chu kan hmu chho ta zel a, kan thalai te a hmei a
pa in an thi nasa em em a. Tunah pawh hian a ngawlvei mi tam tak an la awm a. Zu
avanga nupa inthen leh chhungkaw buai leh harsatna tawk te, mipat hmeichhiat
hmansual te a ti pung hle a hriat a ni”. Heng te avang hian survey uluk deuhin an nei
a, chhiar vek a tul lova. An finding pakhat helaia an ziah statistic pakhat hi ka han ti
ri leh lawk ang a, Pu Deputy Speaker, i phalnain “Zu leh a khaihhnawih
chungchanga zawhna chhangtu mimal ngaihdan” a ti a. Zawhna pakhatna a tih chu
“Zu hian kan khawtlang a ti chhiain i hria em?” a ti a, 93.81% chuan “Aw” an ti a
6.19% chuan “Aih” tiin an chhang a, chu chu 100 a lo ni a.

Tin, “Zu thlah zalen a nih hnu hian ruihtheih thil dang hi a tlem phah sawtin i
hria em?” tih kha 13.99% chuan “Aw” tiin an chhang a, “A tlem phah sawt lo” tia
chhang kha 86.1% an ni. Chung te chu a lo ni ta a. “Zu thlah zalen a nih hnu hian
mipat hmeichhiatna hmansualna a pung sawtin i hria em?” tih kha 59.86% chuan
“Aw” an ti a, “Aih” ti kha 14.79% a ni a, a chhanglo kha engemaw zat an awm a.
Chung te chu tawi te te ka rawn chhiar chhan chu kan Synod Social Front lamin uluk
takin survey an neiha an han tih kual a ni a. Hetah hian Aizawl khawpui veng hrang
hrang veng 8-ah khang zawhna te kha an kal kual pui a.

Tin, Kolasib, Champhai leh Lunglei khua atangin veng 2 theuh an thlang
chhuak a, chuta an lak khawm atangin a ni bawk a. Tin, thingtlang khua 15 an la
bawk a. Khatiang te kha kan record neih leh kohhran lamin survey an tih atanga kan

hmuh theih te a ni a. Tichuan, khami avang khan khawtlangin kohhranin, chhungkua

leh mimalin harsatna kan tawh dan chu kan ngaihtuah chhuak thiam maiin ka ring a.
Chutih mek lai chuan nimin lama Starred Question pakhat Pu Ruatkima nen kan
zawh dun, mahse chhan hman ni ta lo chiah ah khan helam kawng hi zawhnaah a lo
lang leh a. Chutah chuan sorkar-in MLPC Act 2014 hi a hlawhtlingin a hria em? A
hriat chuan a hlawhtlinna eng te nge? tih a chhanna kan dawn chu Pu Deputy

Speaker, i phalnain ka’n chhiar leh mai ang e (nimin lam ami a ni bawk a).

1. Sorkarin MLPC Act 2014 hi a hlawhtlingin a hria. A hlawhtlinna te chu zu

in mi ten zu thianghlim leh tha man tlawm zawkin an hmuh phah.

2. State dang leh ram dang Myanmar atanga zu quality chhe tak tak ruk a rawn
lakluh a tawp phah.

3. MLPC Act 2014-ah hian control tih a tel avangin khawlaia zurui hmuh tur an

tlem a, zurui chunga motor khalh leh motor accident a tlem phah.
4. Krismas leh kum thar laia zu khap bur lai khan khawtlang a muan awm.
5. Zu avanga tun hma a lut ngailo sum tam tak sorkar sum bawmah a lut.

Sorkar chhanna chu kha kha a ni ta a, Zu in mi ten zu thianghlim leh tha man
tlawm zawkin an hmuh phah tih hi ka ngaihtuah danah chuan zu tha an in lo zawk a
ni awm mang e aw tih ngaihtuah dan ka nei a. A chhan chu kan zu in mi tam tak
chatuan ram panin an kal hma ta riau mai a. Hman deuh pawh khan ka sawi zawk
tawhin ka hria a. Sawilai Millennium Centre chunga Corporation zu zuartu te sawi
an sawi chhawn pakhat ka hriat chu, ‘kan zawrh chhuah hlima phur em em maia
rawn tlar ho, midang pawh lak tir tul ti lo, phur tak maia rawn intlar a rawn la, hlim
em em mai ho kha an reh leh daih a, kan han zawh chiah chuan an lo thi tawh hi a ni
tlangpui a,” an ti! Khatiang phur taka la ho tan tak mai khan a lo thalo tawp mai hi a
lo ni a. A tlawm a, zu tha niin an hria a, an in vak mai a, mahse ti zawng hian ka
ngaihtuah a, zu kan han zawrh phat 2015 kum tir atang khan a supply lam hi kan la
buai chhin reng reng lo ni awm hian ka hria a. Engemaw hleka thil danga kan buai
hma teh lul nen, kawng that loh fur khaw buai em em laiin. Nikum kawng chhiat ber
lai pawh khan zu supply-ah hi chuan kan buai lo aniang chu maw, khalam kha sawi
hi a awm reng reng lo mai a, a lei duh chuan an duh tawk kha an lei reng thei mai a.
Chutih mek lai chuan warehouse 3 kan nei a, ka la zu kal chiah lo a, mahse a kal ten
an sawi hi chu, ‘a tam tak tak a ni, biak in tiat tiat zu hian a khat thup mai a, chutih
laiin unload tur kha truck lian pui pui a lo intlar dul bawk’ an ti a. Tin, ‘a phur

chhuak tur lam erawh hi chu pick up ten a phur chhuak tlangpui a, a pui lutuk e,” an

tih hi ka hre tawh a. Chuta ngaihtuahna awm ta chu zu man tlawm ho hi, a to hi chu
a quality pawh a la chhe chuang lo te an ti a, a in thang deuh hian. A tlawm ho, mi
nawlpuiin kan lei phak ho hi a quality hi a tha lo a ni an ti a. A dik theih dan awm
nia ka hriatna chu, kan zuk dawrte hi (hmun hla tak kan zu dawr lem lo niin ka hria
a, a phur chhuaktu lamte hian) Assam leh Meghalaya, khulai kan hnaivai ami ho khu

an zu dawr tlangpui ni awm tak a ni a.

An factory han ngaihtuh hian heti zat zat vawi leh khata hnianghnar taka min
han supply thut thei hi an factory hian a zo em ni aw tih ka ngaihtuahnaah a awm ve
a. Chuvang chuan tha manglo deuhte hian an bilh nawk nawk a, an rawn theh
chhuak a, chu chu kan dawl ta lo a ni mai lo maw aw tihte pawh ngaihtuah theih a
awmin ka hria a. A chhan chu kan demand a sang si a, Mizoramah hian truck lian
pui puiin an rawn phur lut chur chur a. Khatiang han siam chhuak mai tur khan an
factory, a hmaa an lo neih tleng tleng hian a theih dawn em maw ni aw tih hi ka
ngaihtuahnaah a awm a. Entirna han siam ta ila, kan ei rawngbawlna hmanrua vel
kha chu a awm mai a tikhan, kha khan midang 20 rual bawl kep ngawt dawn ila kan
buaia kan buai dan tur kha! Engtin tin emaw readymade food te emaw, engtin emaw
te kan lei a nih loh chuan kan buai dawn lutuk: Khatiang deuh hlek khan zu factory
kan zu dawrte hian intih lenna hman pawh hi an nei pawhin ka hre lova. Mahse, a tir
phat atangin demand sang lutuk hi an rawn meet thei a. Hetah hian tha vak lo,
quality tha manglo leh spirit deuh deuhte hi an telh hnem ang a, kan thih phah zawih
zawih a ni lo maw tih hi kei ka mimawl ngaihtuah danah hian a lo awm ve tawp mai
a. Engpawhnise a dik leh dik loh chu kan zuk prove theih rual a ni lova, keini ang

hriatna nei thuk lo tan chuan.

Chutih lai chuan state dang, a bik takin Myanmar atanga zu quality chhe tak
tak a ruka rawn lakluh a tawp phah an ti a. Hei hi a dik ang em aw ka ti a. Hmannia
Champhai kan kal tum chuan Zokhawthar te, Khawmawi lam te, Rih Dilte kan en a.
Chumi kan haw lama Zokhawmawi a kan hotute leh khilai kan hmelhriatten min
kawhhmuh an chak zet mai, ‘Hei, rawn en rawh u, rawn en rawh u’ an tih chu barrel
lian pui pui atanga an bun chhuah, polythene-a an pack, var pep pawp te a nia, tuisik
thianghlim ang deuh mai hi a nia, an pack mawlh mawlh mai a. Chawhtawlh lian pui
maiah an bun a, an thal a, an pack a. Khang zawng zawng kha Zokhawthara lo lut
phei mai tur kha a lo nia. Zalen em emin khilaiah khian an lo pack mawlh mawlh
mai a. Khangte kha a in zo tute chu Mizo mipuite vek hi kan ni tlat a ni. A chiang

reng a. Khalaiah kha chuan an in vak lo an ti a.

An rawn thawn phei tur kha kan ram lamah an pack kha chuan man theihte
an ni dawn a. Mahse, kan ram lo lamah khan an pack mawlh mawlh a, mahse a rawn
luh pheina leihlawnah khan a rawn tlang phei mai kha a ni vek a. Khangte pawh kha
a lo lut hnem deuh mang e aw. Plastic barrel lian pui pui kha an hung khup mai a.
Khang kha a fun te an tih ang hian an siam mawlh mawlh mai a, an rawn thawn phei
dawn chu a ni mai a chhiat phah fe fe chu kan awm dawn a ni, tihte ngaihtuahnaah a

awm a.

Chungte chu a nih avang khan helaia sorkar in min chhanna erawh hi chu a

fuh chiah chuang lo mang e, an lalut teuh teuh tho a ni tih kha chu a hriat a.

Tin, hetah a tawpna niminah pawh kan sawi zawk tawh a, zu chhiahah
pawisa tam tak kan la lut a ni tih kha chu a dik reng mai a. Kan Governor thusawte
leh kan Finance Minister zahawm takin Budget a pharhah te pawh khan khang kha a
lo lang chiang a. Kan Governor thusawia a lan danah kha chuan January ni 31 thleng
khan kumin financial year chhunga kan hmuh tur kan beisei kha kan lo khum daih

tawh a.

Thla hnih a la awm lehnghal a. ¥ 5100 lakh leh tlem kha kan Finance
Minister zahawm takin kumin chhunga kan pawisa hmuh tur, zu chhiah atanga kan
hmuh tur kha January ni 31, Governor’s speech-a a lan dan kha chuan ¥ 2 crore aia
tam hian kan lo khum daih tawh mai a. ¥ 53 crore leh tih kha kan lo ti tawh a.
January leh February tel phei se chuan crore tam engemaw zat khan kan khum dawn
a nih hmel riau a. Thil dang zawng zawnga hmuh kan beisei hi kan phak loh thin

laiin hetah hi chuan kan lo khum zawk mai a.

Tun kumah pawh budget-ah kan han en khan ¥5900 lakhs leh tlem kha kan
hmuh leh mai tur, kan hmuh leh ngei tura ngaih kha a ni a. Kha pawh kha tun anga
kan kal hi chuan kan khum leh ngei dawnin a lang a. Khangte kha a sorkar sum
bawmah pawisa tam tak a lut, chutih mek laiin zu in a tihbuai vanga damdawi mana
kan sen hi engzat nge ni ang, thih phah eng zat nge ni ang tihte ngaihtuah chuan

chhut tham tak hi chu a awm a ni.

Kan hre vek a. Tun hmaah pawh a ni, hman deuh thleng khan a ni, state
changkanglo em ema kan hriat Bihar-ah te zawk pawh khuan ‘zu chhiah chu kan it
lo a ni lo, mahse zu in a tihbuai avanga kan sum sen hi a sang lutuk, chuvang chuan
hei hi khap tur a ni’ tiin tun sorkar khuan a khap a. Chu chu state changkanglo a ni.

Chutih mek lai chuan India rama state changkang ber zinga kan chhiar reng thin

Kerala pawh khan chuti tho chuan an lo sawi a. Changkang em em mah se, zu
chhiaha kan hmuh ai hian zu avanga kan tawrhna avanga kan sum sen hi a tam fe
zawk a ni khan zu an khap ta tho a. Khang kha a nih avang khan helai hi Pu Deputy
Speaker, uluk deuha kan ngaihtuah a, vawiinah pawh lungrual taka kan pass theih
ava chakawm em aw tiin leh i ding lama thu te, kan member zahawm tak takte leh
kan Minister zahawm tak takte pawh min pass-pui turin ka han sawm duh a.
Hetianga hun tha deuh mai min siam avangin ka lawm a. Khatiang khan ka

resolution chu ka han move a ni e. Ka lawm e.

DEPUTY SPEAKER : Resolution neituin a rawn move ta a. Kan
sawiho zui ang a. Member-te minute engzah nge kan inpek ang? A hmasa khan 15
minute kan ti a, kan danah hian 15 minutes hi a maximum a ni a. Kan tlai riau mai a,
dar 4:00 PM kan pel thak a, ni danga tih ngai vak loh. Amaherawhchu, dar 4:00 PM
hi pelh theih loh tawp a ni lova, dar 4:00 thlen hma a business kan lak laklawh kha a
kal laklawh a nih chuan khami zo tur khan Speaker-in hun a pawt sei thei ang tih a
ni a kan danah, Dar 4:00 pelh thiang lo bur erawh hi chu a ni lo. cMahse, dar 4:00
PM hnuah a dang lak tawh loh tur tih a ni chauh a ni tih kan hriat a tul a.

A hmasa khan dar 4:00 PM kan pel a. Thil thleng ngai lo ang ziazanga
sawina kha a awm deuh hlek a, chu chu ka han sawi fiah duh a, 10 minutes hi a tawk

mai em? Aw, 10 minutes kan inpe ang a.

Memberte ka sawm hmain Chair-ah hian kan thu ngawi reng a, resolution
chungchangah hian Pu Vanlalzawma Resolution kan sawiho dawn a ni a. “Zu leh
ruihhlo hluar ta lutuk avanga kan harsatna su kiang tura theihtawp chhuah ni rawh
se” tih a ni a. Resolution tha tak niin ka hria a. Kan zavaia kan tan rualna tur pawh
niin ka hria a. Hemi kawngah hian ka ding lam ami te, sorkar pawh hian an ngai
pawimawhin ka hria a. Zu chungchangah pawh Prohibition and Control Act, 2014
hmangin hma an han la a ni a. Chutiang chuan state dangin an buaipui loh hi kan

state hian kan buaipui khawp mai a.

Ruihhlo, Drugs kan tih chungchangah te pawh, heng khuahkhirh nan hian
Drugs bikah ngat phei chuan memberte hriat atan Chair atangin ka han sawi ang a,
Drugs bikah phei chuan Central Act kan hmang a, The Narcotic Drugs and
Psychotropic Substance Act tih te, Drugs and Cosmetic Act tih te kan hmang ta a.
Kan ram nen a in-relevant si lova, state dangin an buaipui loh proxyvon te
Mizorama thalai ten kha kan abuse nasa lutuk a. Helaiah an han control dawn a,

Assam Drug Control Act, 1950, Assam pawhin an hman tawh loh, an repeal daih

tawh hmangte khan Proxyvon kha kan han man a. Court-ah an han thleng a, an
chhuak leh zung zung mai a. Chu chu a do pawlte pawh kan mangang a ni. Tichuan,
Central Act hi a chipchiar em em a, a man dan, sample draw dante hi a gram,
chutiang a tehna, gazetted officer an awm tur a ni an draw laiin tih te a ni a. Kan ram
nena in-relevant lo tam tak a awm a. Hei vang hian mipui pawh hian Drugs control-
na kawngah hian kan duh khawp lova, dan hrang neih a tul a ni tih NGO lian ber
Central YMA te pawhin khawmpuiah hial an pass a ni a. Ka ding lama thute, sorkar
pawh hian an ngai pawimawh a, House Leader, Chief Minister hoin High Level
Committee-in dan hrang kan neih theihna tura Drug Control Bill duang turin
Drafting Committee a din a,chutah chuan Chairman-ah min rawn dah a. Chu chu
member te ka han hriattir duh che u a. Tichuan Department concern 4 lai a ni a,
Department pakhat tih mai theih a ni lo a. Excise te, Police te, Health te Social
Welfare te a concern tlat mai a. Chu vang chuan khang officer te, a taka tawn hriat
nei te nen khan an harsatna engvangin nge kan control-na kawngah harsatna kan
tawh? Dan bawhchhia kan man te pawh engvangin nge an chhuah leh zung zung? A
then te phei chuan a mantu aiin in an thleng leh hmasa te an ti a. Chutiang khawp

chuan kan dan kha a mumal lo a. Chu chuan thahnemngai takin an duang ta a.

Chu chu The Mizoram Drug Control Substance Act, 2016 tiin he House-ah
hian kan pass tawh a. Gazzette copy pawh a chhuak vek tawh a. A Rules hi buatsaih
leh a ni a, tunah hian peih a ni tawh a, a Rules a hi. Gazzette a notify tura thawn a ni
tawh a. Rules te nen chuan hman theiha a awm hunah chuan Drugs control na
chungchangah pawh hian tun aia tha zawkin sa hmaa dan chipchiar lutuk kan ram
nena relevant lo te kha helai mil leh Court-a harsatna an tawh thin te, zawng zawng
te Department thenkhat Health leh Police lam te, Excise te Drug man chungchangah
an buai rap rap thin te pawh Co-ordination te awm in, khatiang khan State Fund for
Drug Control te pawh a dan hian fund raise vena tur te a rawn siam vek dawn a. A

dan kha chu heta kan pass tawh a nih avangin zuk sawi vak tawh lo ila.

Khang dan kha kan lo nei tawh a ni tih mimber ten hre chunga in sawi ka
duh avangin Chair atangin ka han sawi lang a ni a. Tichuan, state dang, ram dangah
hi chuan zu zawk hi chu an buaipui vaklo a, Mizo te erawh hi chuan zu kan buaipui
khawp a. Chuvang chuan theihtawp chhuah pawh a tul hle a. Drugs erawh hi chu
ram changkang ber USA te pawh-in an buaipui hle a ni tih te kha ka sawi lang ve

duh a ni. Tunge sawi hmasa ang le? Pu Lalthanliana.

Pu LALTHANLIANA : Pu Deputy Speaker, ka lawm e. Mover kha han
support phawt a tulin ka hre deuh a. Minute 10 chhungin ka sawi zo hman ang em
chu ka hrelo a. Vawiin ah hian Opposition Leader Pu Vanlalzawma resolution lo
putluh “Zu leh ruihhlo hluar ta lutuk in kohhran khawtlang, chhungkua Ieh mimalah
harsatna leh buaina nasa tak min thlen avangin, kan harsatna sukiang tur hian
theihtawp chhuah ni rawh se” tih hi ka rawn support duh a. Heti zawng hian sawi ta
ila, zu leh ruihhlo a hluar tak lutuk zia chanchinbu atang te, he lam ngaihtuahtu pawl
te sawi atang te hian han sawi ka duh a. Tin, kohhran, khawtlang, chhungkua,
mimalah harsatna leh buaina nasa tak min thlen zia Synod Social Front ten an zir
chianna atang te leh newspaper atanga kha lama a mithiam te, sorkar mi leh sa tein
sawi atang te han sawi leh ka duh a. Tin, chumi zawhah chuan hetiang hi a nih tak
avang hian kan harsatna te sukiang tur hian theihtawp chhuah ni rawh se tih leh mi

ten heti lama thahnem an ngaih zia te kha sawi lan ka duh a.

Zu leh ruihhlo a hluar tak lutuk zia kan hriattheihna tur chuan a hmasa berah
chuan Pu Deputy Speaker, MLCP Act hmangin sorkar a phal ti mai ang, zuar hi an
tam a, zepthu a awm lova. Chu chuan kaihhnawih tam tak a nei a. Vawiinah hian
vendor 56 lai license nei te an awm bakah warehouse 3 lian pui pui, sokar hian
license a pe bawk a ni. A kaihhnawih chu drugs, ruihhlo a lo ni leh ta a. Tichuan ni
27 February tun kumah khan Aizawl SP Conference Hall-ah Mizoram Police
hotuten Plan Review an neihnaah kan DIG thusawi hi chhiar ka duh a, Pu Deputy

Speaker, i phalna in.

Pu Joseph Lalchhuana chuan Mizoram-ah ruihhloin thalai te nunah harsatna
a thlen nasat zia thu sawiin, thalai te nun tibuaitu zu piah lamah heroin leh ruihhlo
dang te an ni a ti a. Ruihhlo tawlhtu ten an tlawh tlang ram kan nih avangin heng thil
hi kan tuar nasa em em a ni a ti a ni. Tin, 22 February 2018-a chanchinbu atanga ka
hmuh, Review Meeting on Surveillance hawnnaah MSAC Project Director Dr.
Lalmalsawmi Sailo in heti hian a sawi bawk a, “Min chim mektu heroin hi a pun zel
avangin ruahmanna dang leh thar deuh kan dapchhuah zel a tul a ni a ti a. HIV kai
zat chhiarpui neih hnuhnung ber 6/12/2017 result an tlangzarh ah chuan Mizoram hi
pakhatna kan ni a, Nagaland hi pahnihna an ni a, Meghalaya pathumna an ni tih ka

sawi duh a.

Tin, 02/02/2018-a Vanglaini leh The Zozam Times-ah khan 2017- a thil
thleng te a thalo lam kha an rawn tarlang a. Chutah chuan 2017 hi ruihhlo avanga thi

tam ber kum ni hian a rawn sawi a. Tin, lirthei chesualah hian mi 2 chin chunglam

thihna kha tum 10 a thleng a ti a. Cancer leh HIV vei an pun zel thu kha a rawn
tarlang bawk a. Chubakah chuan khawlaiah kutdawh leh zu zuar an pung tual tual ni
te in a rawn tarlang a. Tin, 2016 ai hian 2017-ah hian MLPC Act bawhchhia 200%

zetin an pun thu te kha a rawn tarlang a ni.

Pu Deputy Speaker, zu leh ruihhlo hluar ta lutuk hian kohhran, khawtlang,
chhungkua leh mimalah harsatna leh buaina nasa tak min thlen zia chu han sawi zel
ta ila. Ni 20/02/2018 a The Zozam Times-ah khan in ka chhiar a, ni 19 Traffic Police
SP Pu C. Lalthanmawia hova Aizawl Press Club-a Press mi te nen Road Safety leh
Traffic awareness neih a nih khan an report atanga a lan dan chuan nikum 2017
chhung khan Mizoram-ah road accident tum 68 a awm a, tah chuanin mihring 60 an

thi a ni. Tin, a tam zawk hi Driver te thiamloh a ni a ti a tum 58 niin, 76. 47% a ni.

Tin Deputy Speaker Pu Vanlalvena sawi dan chuan nikum chhung khan
Mizoram-ah road accident vawi 68 ah mi 60 an thi a ti a. Heta tang hian zu leh drugs
ruih vangin 100 zela 19.23 hi accident an ni a ti a. Tin, a dang a la sawi te pawh hi
over speed te, wrong side te, over taking tih te, chau lutuk mut chhuah vang tih te
pawh hi han chhui tak tak chuan zu kaihhnawih, ruihhlo kaihhnawih hi a ni ve tho

ang em aw tih ka ngaihtuahnaah a awm a.

Tin, MLPC Act hman atang hian zu in ngailoin zu an in thar nasa hian ka
hria a. Zu in an pung nasa khawp mai a. Tin, rui ve hrim hrim duh ten drugs an ti
bawk si a, drugs a hluar tlat mai hi a mak khawp mai. A tir a he Act kan move lai,
kan sawi lai kha chuan ruihhlo te hi kiang deuh tura ngaihna kha a awm a. Mahse
chutilo zawng chuan thil hi a kal tlat mai a. Hei hian kohhran, khawtlang,
chhungkua leh mimalah harsatna leh buaina a thlen nasa em em a ni. Nichin khan
kan sawi a, Synod Social Front-in nikum March leh April 2017 chhunga an sample
survey result kha nichin khan kan ngaithla zuai zuai tawh a. Zu leh a kaihhnawih
chungchanga an zir chianna zu-in Mizo te min nghawng dan zirchianna a ni a.
Khalai kha an rawn sawi tawh bawk a. Zu hian kan khawtlang nun a tichhia a ni ti tu
93.81% zet an lo awm a. Tin, zu thlah zalen a nih hnu hian ruih theih thil dang a

tlem phah sawt em tih zawhna chu, ‘Aih’ tih kha 83.01% an awm a ni.

Tin, khawtlang nun inlungrualna pawh a chhiat phah a ti. Kohhhran ho
thlarau nun leh rawngbawlna lam nasa takin hei hian a ti chhia a ni ti kha 34.652 %
kan awm a ni. Hmeichhia leh naupangte tan a him lo nasa a ni ti kha 52.87 % an
awm a ni. Nikum thleng khan an survey neih chinah chuan zu khap bur duh hi

63.30% an la awm nia mawle! Zu leh ruihhlo dang hluar ta lutuk hian khawtlang leh

kohhran leh chhungkua leh mimal ah te harsatna nasa tak min thlen avangin, kan
harsatna te hi sutkian a nih theihna turin theihtawp chhuah a tul an tam khawp mai a.
A ram pum buaiin kan buai ta a ni mai a. Aizawl S.P Conference Hall-a review an
neihna-ah khan DIG thusawi pakhat leh chu nikum January aiin kumin January-ah

thubuai ziah luh a tam zawk a ti a ni. Hei pawh hi zu kaihhnawih a nih a rinawm.

Tin, a sawi danah chuan thahnemngaihna-ah, meeting an neih laiin DIG
chuan ruihhlo do hna hi Law and Enforcement Agency ten theihtawp chhuahin tih
rem tum mahse tih rem tak tak theih a ni lo, ruihhlo dona kawngah hian YMA te,
VDP te leh pawl dangte nena hma chak taka lak ho hi tihmakmawh a ni a ti a ni.
Tin, SP tinte pawh chutiang ho thawh pui tur chuan tan la turin a chah nghe nghe a
ni tih kan ngaithla a, kan hria a. Hei hian kan harsatna sutkian a tul zia, nasa taka
hma lak a tul zia a ti lang hle a ni. A rintlakin ka ring a, he lam thawktute thu leh hla

ania.

Tin, Dr Lalmalsawmi Sailo, MSACS Project Direcror-in a sawi ka han sawi
leh duh chu kan harsatna tawh hi sutkian a tul zia leh hmalak zelna tura a duh dan a
sawi chu, inchiuna hriau sem chhuah chungchang hi a ni a. Mumal taka hetiang hi
neih a nih loh chuan mi an inchiu reng bawk si a, HIV kai theihna chance hi a awm
zel mai bawk si a, a ti a. Tin, Synod pawh hian hei hi a ngai pawimawh em em mai

a, helamah hian hma lak nasat a tul zia a hriat avangin.

Nikum Synod inkhawmpui pawh khan rorel general 28-ah khan Synod
Rescue Home seat 60 ni thin kha seat 15-a tih pun turin hma lak a ni a. Seat 60 awm
thin kha seat 75 a awm tawh dawn a. (Deputy Speaker : I hhun i hmang zo a nia.) Ka

lawm khawp mai hun min pek belh dawn avangin.

Pu Deputy Speaker, tawngkam hnih khat lek, ni thum thla khat-a Vanglaini
editorial-ah khan a ziaktu pawh kha thahnem a ngai khawpin ka hria a. Ruihhlo dona
a NGO thawpui tih thupui a ni a, thahnem a ngai khawp mai a. Kan rama ruihhlo do
turin tlawmngai pawlte hi an la pawimawh a, Police te nen tha taka thawk ho-in dan
hnuaiah chak takin ruihhlo do zel rawh se tih kha a rawn ziak a. Pu Deputy Speaker,
an sawi ang khan tumah awl thei bik kan awm lo, kan zavai hian Sorkar chauh ni lo
kohhran nen, khawtlang nen, mimal pawhin kan theihna kawng kawngah hian
harsatna sut kianna kawnga hma lak hi kan mawhphurna a ni a. Chuvangin Pu
Deputy Speaker, zu leh ruihhlo hluar ta lutukin kohhran, khawtlang, chhungkua leh

mimal ah harsatna leh buaina nasa tak min thlen avangin kan harsatna su kiang tur

hian theihtawp chhuah ni rawh se tih hi ka rawn support e. Pass pui ngei turin ka

rawn dil pui ve a ni e. Ka lawm e.
DEPUTY SPEAKER : Pu Lalsawta i lo sawm ang.

Pu LALSAWTA, MINISTER : Pu Deputy Speaker, ka lawm e, vawiina member
zahawm tak Pu Vanlalzawma resolution ‘Zu leh ruihhlo hluar ta lutukin kohhran,
khawtlang, chhungkua leh mimalah harsatna leh buaina nasa tak min thlen avangin
kan harsatna su kiang tur hian theihtawp chhhuah ni rawh se’ tih hi kei chuan thlawp
ka duh, ka thlawp bawk a. Ka thlawp chhante pawh hi han sawi ka duh a ni.

Vawiina kan sawi, zu leh drugs avanga ram leh hnamin harsatna namenlo
kan tawh lai hian, helai han sawi tur hian mahni chhungkua ka enkawl danah emaw;
tin, ram rorelna dinhmun sang taka ka ding chunga ka thawh hlawk loh zia hre

chungin inthlahrung takin, amaherawh chu thahnem ngai takin ka sawi duh a ni.

Vawiina harsatna kan tawh hi keini aia sawi thiam zawk phei chuan sawi
dawn se chuan member ten ngaihnawm kan tih em em tur khawp a ni a. Chhungkaw
tam tak hi a luh chilh a, khawtlang tan harsatna namenlo a thlen a. Sorkar-ah kan
buai phah bawk a, sorkar hna thawkah pawh hian zu leh drug hman sual avanga

sorkar hna thawk, hman tlak tak tur si hman hleih theih lohte hi an tam hle a ni.

Zu leh drug chungchanga harsatna kan neih hian chhan lian tak a nei a, ken
tel pawh tam tak a nei bawk a. Chung chu pakhatna-ah chuan thihna a keng a,
pahnihna-ah chuan retheihna a keng a, pathumna-ah chuan chhungkaw buaina a
thleng a, a pa li-naah chuan rukrukna a thleng a. Hei hian mimal leh chhungkua-ah
harsatna
namenlo a thlen piah lamah veng chhungah rukruk leh thlanmual zauhna a thlen

bawk a. Ram tan mualphona leh hmasawnna daltu a ni bawk a ni.

Chutiang a nih lai chuan nichina kan ngaihthlak takte kha a bengvar thlakin
thu dik tak vek an ni a. Statistic atanga an rawn sawi chhuahte a ni bawk a, Mahse
Pu Deputy Speaker, an rawn sawi chhuah tam tak kha a rawn nghawng chhuah mai
zawk a ni a. A symptoms a ni, a chhan hre lo hian a symptoms lamah hian kan buai
chiam ang tih ka hlau khawp mai a. A bu thelhin kan thelh thei a, chuvang chuan a
chhan hi kan chhui a ngai a. Natna chi khat, jaundice kan tih mai Mizo ten ‘mitliam’
kan tih hi a rawn lan chhuah thin dan chu mit a rawn eng a, mit a rawn en hian, ‘A

mit a liam a nih hi’ kan ti a. A mit eng hi rawng vara hnawih sak emaw, tih var talh

tumin bei bei ila, ti var thei pawh ni ila, a natna a dam chuang lo ang. A natna damna

tur chuan a taksa chhunga organ-a a mit rawn tiengtu, kha tihdam a ngai tlat mai a.

Vawiina kan resolution hi keima vei ve em em, mahse eng teh chiam ka tih
theih si loh leh a theih ang anga midang te pawh lo kawmtu ka ni ve a. Hmanzan
lawk pawh khan an vei nasat em avangin Central YMA President Pu Vanlalruata
hian, “Ka rawn leng teh ang,” tiin a rawn inak rit nasa mai a, chung zingah chuan
Court-in an siam copy zawng zawng a tel a. Rei tak kan in kawm a, chu mai pawh
chu duhtawk lovin office lamah kan Law officers te nen kan bawhzui a. Chutiang
tak chuan a mimal ang pawhin ka vei ve a, ka thawhhlawk vak hlei lova. Hetiang
kan nih chhan hi kan zir a ngai a, sim ngai a awm a nih chuan kan sim te pawh a

ngai a.

Pu Deputy Speaker, tih danglam tul a awm a nih chuan he hnam hian kan tih
danglam pawh a ngai a ni. Member zahawm tak tak te pawh in he hnam hi ngaihtuah
chiang tur teh u, chutiang chuan ka sawm che u a ni. Raldo nei ta ila kan zuamawm
hian ka hre thin a ni, raldo, min tirem duh tu te hi nei ila, “Khiti khian awm mai mai
rawh se. An thalaite an ral puk puk chuan engto vak a ngai lo, khiti khian an ral mai
mai dawn, “min tih tur khawp hian kan dinhmun hi vawiina kan sawi ang hian kan
hmachhawn mek a ni. Chuvang chuan a chhan zawn a tulin ka hria a. Chubakah
vawiinna resolution ang chiah hian heng harsatna su kiang tur hian theihtawp
chhuah ni rawh se. Sorkar pawhin hma lain, a mawhphurtu ber pawh niin, a tul dan

anga kohhran leh tlawmngai pawl nen, a khauk a kan thawh a ngai hian ka hria a.

Chuvang chuan vawiinna kan Resolution hi lo in hre pawp tlang ni ila keini i
dinglama thu te hian an tih hi kan ring mai ang, keini chuan Resolution kan nei ve lo
mai ang tih hialna tur khawpa Resolution pawimawh a ni. Vawiinah hian hnam thil
pawimawh kan sawi a ni, Party thil hi sawi pawh a tul ka ti lo. Chuvangin mi
ngaihthlak duh loh zawng ka sawi dawn a Pu Deputy Speaker, chu chu kan hnam
boralna tur atana langsar leh tha ve fu anga lang si, tha lo nia ka hriat te pawh ka

sawi dawn a ni.

Drugs chungchangah hi chuan awmlo tawp mai se; tin, a ti apiang te pawh hi
na taka hrem a, Philippines-a an tih ang deuhva a kah pawh kah hlum mai te pawh hi
thenkhat ten a damdawi ni a an lo hriat hial te pawh a ni a. Amaherawhchu, keini
chu sovereign state kan ni lova, India ram chhunga state pakhat ve mai kan ni a,
chutiang ti turin thuneihna kan nei lo tih ka chiang a. Drugs hi chu a awm loh tawp

hi a pawimawh em emin ka hria a. Lord Halifex chuan “Men are not hanged for

stealing horses, but that horses may not be stolen” a lo ti a. Chumi awmzia chu, “Mi
te hi sakawr an ruk avanga khaihlum an ni mai lo ve, sakawr te hi ruka an awm
lohna turin khaihlum an ni zawk a ni, a ti a, Duterte-a atana tih a ni a. Chuvang
chuan Philippines-a an President Duterte phei chuan mi 1200 chuang a kahhlum tir

tawh an ti a ni.

Pu Deputy Speaker, nangmah pawhin nichina i sawi ang khan, “zu hi
engatinge khawvel ram changkang leh India ram chhungah ngei pawh State
changkang tam tak ah an buaipui ve si lova, engatinge Mizo te hian heti em ema kan
buaipui” tih lai pawh hi ngaihtuah tham a tlingin ka hria a. Zu hi fak mawi chi a ni
lova, fak mawi pawh ka tum bawk lova, amaherawhchu, “Engatinge Mizo te hian
heti em ema zu hi kan lo chhiatpui tak ni, tih hi chu ngaihtuah tham a tlingin ka

hria a.”

Zu kan han tih zalen deuh dawn khan forecast ang hi chu sorkar chuan kan
nei a. “Kum hnih kum thum vel hi chu kan tuar ngawt ang, thih pawh kan tam dawn
a ni. Kan in ralrin chu a ngai hle dawn a ni,” kan ti a. Tin, “In te pawh an han in
thiam ang a,” te kan han ti a. Mahse an lo in thiam lo khawp mai tih hi vawiinah
hian a chiang a, zu in thin tam tak te hian an in thiam lova, chu tak chu kan ramin
kan ngaihtuah tur chu a ni a. Chuvangin a bul thumah “Engvangnge?” tih lai hi luh

chilh a ngaiin ka hria a.

Chumi atana ka thiam ve ang anga ka han phuah chhuah dan chuan he hnam
hian hna hi kan thawk tam lo a ni. Khawpuiah a ni emaw, thingtlangah a ni emaw
hna kan thawh tam loh na na na chuan “an idle mind is a devil’s workshop” kan tih
ang deuhvin awlna hian setana hmun a kian nasa thin a, hna hi kan thawk tam lova.
Chutiang ka sawi avang chuan mitaima te ka sawi tel lova, mitaima te hi an awm tak
meuh mai. Tunah sawn kan in kan extend a, chutah chuan Mizo ngat (vai tlanchhiat)
hnuah paruk vel ka ruai a, an taima em em mai a, tlaiah pawh hian, “A tlai tawh em
mai,” tih ngawih ngawih ngai, haw tir ngai khawpin an taima a ni. Mitaima hi kan lo
tam mai, amaherawhchu, a tlangpui thuin hna hi kan thawk tam lo a ni. ‘Hnam
thatchhia’ tia min koh erawh chu ka phal awzawng lo. Kan taimak dan ah hian
inthlir let a ngai, A huho chuan luikawr berh leh bal ber ber pawh KTP emaw, TKP
ang emaw, YMA ang emaw pawhin kan hai bawrh bawrh thei, mi blanket bal te
pawh kan su thei, mahse, chhungkuaa kan eizawnna tur atan chuan kan zak tlat; He
hnam awm dan hi inbihchian chu kan ngai a ni. A huho chauha taima, a mala taima

si lo ang hian min puh ang tih pawh hi ka hlau va.

Tin, Pu Deputy Speaker, Vawiinah hian kan hnamin kan ngaihsan, kan thil
tih tam tak te hi kan tin san a hun tawh em te hi ka ti rum rum a ni. In hmuhkhawm
tul tul ang te hi a tam lutuk a, hei hi hnam tan pawi tham a tling tlat mai a ni,
Kristianna kawng a ni emaw, hnathawhna kawng dangah pawh hian chutiang deuh
hlek chuan kan kal thui em em a. Chuvangin mi min ngeina tur pawh dawn lovin ka
sawi ang ka ti a, min huat dan tur pawh a hriat theih ve rek ruak in ka hria a. Thu dik
kan sawi lohin he House-ah hian eng nge maw kan sawi ang le, thu dik nia kan hriat
te chu kan sawi ve tur alawm mawle, Kan mawhphurhna te pawh a nia sin.
Chuvangin nun khawhar nei tur khawp hian kan zirlai te, kan research leh scholar
mithiam te pawh hian nun khawhar nei khawp hian hun hi an hmang tam hleithei
lova. Mahnia a mal tea awm hi, “rualpawl lo, khawtlang pawh hre vak lo,” ah hian
kan chhuah duh khawp mai a. Chungte pawh chu kan inhrilh thar a ngai a.
Engvangin nge chung chu i ngaihtuah thar angin ka tih nachhan chu kan hnam hi
vawiin anga kan awm hi chuan kum za hi kan daih thleng ang em? Tun atanga kum
za ah hian pawnlam mi te hian, “Aizawl-ah ka han kal a, khutilai veng tawpah khuan
‘Mizo Weng’ a lo awm a, an tawp khawp mai tih tur hi kan ni thei a ni, heng thil hi
thleng thei vek a ni. Khawvel history-ah hian hetiang thil thleng hi a tam lutuk tawh.
Chuvangin vawiina agenda tha tak member zahawm takin Resolution-a a rawn nei hi

ka thlawp a.

Tin, zu chungchang bikah khan han sawi hlek ila. Sorkar hian kan thalai te,
thalai lo te pawh heti khawp hian kan buai si a, permit law law hian zuar ta mai ila a
tha ang a kan ti a, Delhi-ah pawh an zuar alawm, Bangaluru-ah pawh an zuar alawm,
Canada-ah pawh an zuar alawm, USA, Japan-ah pawh an zuar alawm, an buai phah
hleinem kan han ti a. Mahse, kan lo buai phahin, harsatna chu min lo thlen teh meuh
mai tih chu phat rual a ni lo. Chuvang chuan kan sorkar hian a hria a, kan Chief
Minister meuh Chairman-na hnuaiah pawh Committee te an han din a. Zan lamah te
pawh hian drug te pawh a ti thang te an man zung zung a, a ngai tein a tuk leh
lawkah an chhuak a, an thlalak nen an han tih lan viau pawha sawt hlei thei lo te hi
engtin nge kan tih ang an ti a. Hengah hian Resolution-in a rawn sawi ang chiah hian
sorkar mai puh lo va, kan zavaia tan a tulzia ngaihtuah a, kan harsatna sukiang tur
hian theihtawp chhuah ni rawh se tih hmaa, sorkarin ‘theihtawp chhuah’ rawh se
pawh ti lo va, kan zavaia sorkar tiama theihtawp chhuah tura Resolution hi tha ka ti
a. Tin, theihtawp chhuah tih hi kan hmang larin a nihna phawk lo hian kan hmang
nasa in ka hria a, “theihtawp chhuahin min lo pui rawh aw’ kan ti a, “aw, theihtawp

ka lo chhuah ang e” kan ti a, theihtawp a ni lokha kha. Vawiina ‘theihtawp’ kan tih

hi theihtawp tak tak ni se ka duh a ni. Tihah chuan kan hnam hi ral se, nang leh kei
hi khawiah nge maw kan awm ang le, Pu Deputy Speaker, Resolution ropui tak kan
hnamin a mamawh em em tun juncture-ah hian, thil dang thlah thlam chuang lovin,
thil dang tih thulh chuang lovin, sorkar pawh a kal ngaia kal thovin, amaherawhchu,
kan priority-ah hian nei ila. A lo ti mek te, Central YMA te, tlawmngai pawl te,
kohhran te, a theih ang zawng zawng te nen hian tun aia nasa zawkin thawk tlang
ila, sorkar pawh fin chhuah kan ngaihna lai apiangah fin chhuah ni ila, chutiang

chuan he Resolution hi ka rawn thlawp a ni. Ka lawm e.

DEPUTY SPEAKER : A Ding khat a, chuvangin hun pawh a hmang
pel deuh a. Pu Piana kha a phar hmasa a, Pu R.L. Pianmawia i lo sawm ang.

Pu R.L. PIANAMAWIA Pu Deputy Speaker, ka lawm e. Vawiinah
Opposition Leader Pu Vanlalzawma Resolution hi YMA lamah kan pa a lo ni tawh
bawk a, han thlawp hmasa leh sawi hmasatu nih kha a awm deuhin ka hria a. A
resolution siam hi mawhphurhna la tlang tura a duh dan tarlanna a ni bawk a. A
statistic tih vela buai mai mai hi chu tul ka ti lo va, a thu ang hian pass mai a thain ka
hria a. A chhan chu eng emaw neuh neuh kan sawi khan kan dam phah lo a ni tih hi
chu kan hria a ni. Sorkar ang pawhin kan ram damlohna ruihhlo chungchangah hian
kan ngaihtuah nasa tawh, YMA ang pawhin kan bei nasa tawh. Keini pawh YMA
anga kan tih vanglai chuan kan chhung inkhawmnaah ka fate nen kan in tawngtai
chhawk thin a, ka fate tawngtai hunah chuan “a pa te vawiinah ruihhlo dapin an vak
chhuak dawn a, hlawhtling taka an haw theih nan lo tanpui ang che” tih hi a tel zat
zat mai a, chutiang khawp chuan kan lo bei tawh a. Chawlhni pawh nise ruihhlo
thilah tha thlah lovin hun kan lo hmang tawh a, hmangaihna tak tak nen kan ram hi
kan ngaihtuah loh chuan tunah pass mah ila engmah a ni lovang. I ti nghal ang u tih
rilru kan ram mipui hian kan put loh chuan a tha dawn lo a ni. Sorkar ang pawhin
kan ram natna atan hian eng hi nge tha ber ang tih ngaihtuahin a damdawi tur rei tak
a zawng. Keini pawh kan damloha kan inentirin Doctor-ten tunhma khan
Omeprazole an uar em em mai a, pumna a damlo chu an chawh tam ber a ni a,
mahse lo rei deuh a, Omeprazole khan a lo ti dam tak tak thei tawh lo va,
Omeprazole ni lo, a hming dang Pantoprazole tih te an han chawh leh a, an han ei
leh tlat tlat a, a dam chuang si lo va, chutiang chuan kan damdawi hman te pawh hi
sorkar ang pawhin kan han thlak thin a, a dam chuang lo tih kan hria a, kan hmu

tlang vek a.

He Reolution hi kohhran pawhin kan tih thin bakin hmalakna tur kan nei em
tih hi kan inngaihtuah a ngai, tawngtaina pawh tun aia ti tak taka kan neih a ngai,
tawngtai satliah hi Pathianin a chhang duh lo, tih tak zeta, lungrual taka tawngtai hi
a achhan duh zawng a ni. Chuvangin, kemahniah han in sawi ila, ka nau hi ruihhloah
a buai nasa lutuk, a mangan thlak em mai heti ringawt mai chu, in tih in tih buai mai
a ninawm, zanin chu thu tawp siam teh ang ka ti a, I duh chuan mi rawn that la, min
thah loh chuan keiman ka that ang che ti khawpin ka rilru a hnual a ni.
Amaherawhchu, ka nu min tihnaah chuan kan tawngtai fan fan ang a, kan tawngtai
zel ang a, engtik niah emaw chuan Pathianin a chhang ang a ti a. Pathian chhanna
chu a lo thleng mai, mahse a rei khawp mai, Keima duh danah chuan kha zan khan
ka tih theih bak awm tawh a ka hriat loh avangin anin min thah duh chuan min that
mai se pawi tihna ka nei lo, min thah duh loh pawhin keiman that mai ila pawi tihna
ka nei lo, khatiang khawp hial khan rilru ka nei a ni. Chuvang chuan Kohhran ten
zing tawngtai thupuia kan hman mai bakah hian engtin nge kohhran pawhin hma
kan lak ang, khawtlang angah te, kan VC tur te chu zu in mi an ni tur a ni lo kan ti
thei ang em? Chhungkuaah pawh tih tak zeta nu leh pa zawng zawng ten tawngtaina
nen kan tih loh chuan kawngro a su tawh lo a nih hi, Kohhran Upa te leh Pastor te
pawh hian heng mi te hi tih tak zetin an hmangaih em tih te pawh hi chhut ve theih a
ni a. Rilru hneh theihna chu inngaihtlawmna atangin a ni tih ka hria a ni, a chhan
chu camping kan nei tawh a, ka inhlan ve mai thei thin lo va, kan bei rei khawp mai
a, Pastor leh Upa hovin min rawn tih chilh a, min rawn chilh thin a ni,
amaherawhchu, ka ti hleithei vak lo va, a tawp a tawpah upa pakhat ka bulah a lo kal
a, engmah sawi lovin ka ke phah a vuan a, tap chungin a tawngtai a ni, khami atang
kha chuan misual te thleng phak nun a rawn hman avangin inhlan duh miah lo, tum
miah lo kha Pathianah nasa takin ka tuiral a ni. Chu zawk chu a ni, pawimawh chu
ni. Hetia an ti dik lo, a chuti khati, tih dawn chuan khawvel awm chhung chuan
sawisel kai lo pakhat mah an awm dawn lo. Chuvang chuan, tih tak zet hian

chhungkua, khawtlang, kohhran ang te, mimal ang te pawh hian kan tih a ngai a ni.

Tum khat zu kan check tumin Pu Deputy Speaker, mi pakhat zu kan man a,
‘khawngaih takin min man sak lo hram rawh, ka fapa English Medium Sikul kan kal
tir ve a, a fee tur chu kan nei si lova. Exam a hnai tawh si a, in pek loh chuan a
exam thei lo ang, an ti si a, kan mangang em a, ka siam a, hei hi hralh turin ka ti a
ni’, a ti ta a. ‘Engpawh nisela, ka ngen ve ang che. I zu hi ka man ang a, mipui
hmuh laiin ka tichhia ang a, i harsatna chu ka lo zawt ang a, a dik a nih chuan

keiman ka rulh sak vek ang che’, ka ti a ni. Tahchuan a zu chu ui tak chungin min

pe a, ka paih keh ta a ni. Tahchuan, a fate Sikul kalnaah an fee bat zat ka zawt a, an
sawi a, ka pe a. Chu chuan zu zawrh leh kha a chak tawh lo khawp mai.
Hmangaihna tak taka in enkawl in, insawisel lo hian tan la tlang ila tun ai hian a
sawt ka ring khawp mai, kan ramah hian. Chu chu keima rilrua a awm dan a ni a.
Vawikhat mah zu check-naah pawh tel lo te hian midang kan sawisel thin hi a tha ka
ti lo a ni. Zu in mite hi an khawngaih thlak em emna chhan chu, zu bilhna sazu thi te
a lo awm a, Kha kha an thlawr a, an in leh mai a ni, ka khawngaih tak zet zet thin a
ni. Chuvangin khang ho tan khan ka nun hi engtinnge ka hlan ang, tun aia nasa
zawk hian engtinnge tan ka lak ang? MLA ang pawhin engtinnge tan kan lak ang?
Kan bial chhung theuhah hian zu zuar lo thei lo hi engzah nge awm? An zawrh loh
theih nan hian kum khatna ah in hnih hi khawnge a eizawnna ka’n ngaihtuah sak teh
ang’, kan ti thei dawn em? Khatiang khan ngaihtuahna tak tak hi hmang ila, ruihhlo
avanga kan harsatna tawh hi tawp vek turin duh mah ila Pathian thu a ni. Pathianin
rem a tih phawt chuan a reh vek mai ang, a tawp vek mai ang. Chu zawk chu ka
rawn dinchhuah pui ve a ni a. Pu Deputy Speaker, Pu Vanlalzawma Resolution, ‘Zu
leh ruihhlo hluar ta lutukin kohhran, khawtlang, chhungkua leh mimalah harsatna
leh buaina nasa tak min thlen avangin kan harsatna sukiang tur hian theihtawp

chhuah ni rawh se,” a rawn ti hi thinlung takin ka thlawp a ni.

DEPUTY SPEAKER :  Pahnih phar lawk in awm a. Pu Lalrinliana Sailo kha

a phar hmasa deuh a, i lo sawm ang.

Pu LALRINLIANA SAILO : Pu Deputy Speaker, ka lawm e. Resolution puluttu
Pu Vanlalzawma Resolution hi ‘Zu leh ruihhlo hluar ta lutukin kohhran, khawtlang,
chhungkua leh mimalah harsatna leh buaina nasa tak min thlen avangin kan harsatna
sukiang tur hian theihtawp chhuah ni rawh se,” tih hi thinlung takin za ah zain ka
rawn support dawn a ni. Pu Deputy Speaker, kan sorkar hi lawmawm deuh mai a
awmin ka hria a. Term hmasa atang khan ram tana tha tur nia a hriatah chuan i
veilam ami Oppostion te Resolution pawh ni se kan pass pui mai thin a.
Amaherawhchu, hei chu siam rem hlek a ngai a han tih te pawh hi a awm ve bawk
thin a. Tunah hian kan Chief Minister hovin kan rel a, he Resolution hi a tha a, 1
pass pui ang u, tiin kan rel a ni. Chuvang chuan helam ami pawh hian kan rawn pui
dawn a. Chutih rualin a puluttu Resolution hi a funkhawm tha hlein ka hria. Zu leh
ruihhlo hluar ta lutukin kohhran a han ti a, khawtlang a han ti leh, chhungkua leh

mimalah buaina leh harsatna nasa tak min thlen avangin a ti a ni.

Zu leh ruihhlo hian milian a sawi lo va, mite a sawi lo va, rethei leh harsa ber
pawh min hrut vek a. Kohhran hruaitu leh Pastor chhungkua pawh a hmaih bik lo.
Zam miah lo leh zak miah lovin a vak a vak a, he natna rapthlak tak hian Mizoram a
tuam a ni. Kan hre tlang a ni, hei hi. Sorkarin theihtawp a chhuah a, thawktute
(mechanism) tha tak tak, Excise Force te, Police te, Health Department te, Social
Welfare Department atang leh NGO atang te, a bikin Home hrang hrangte pawh an
ni e. Mi thahnemngaite leh kohhran thalai hrang hrangten nasa takin tawngtaina nen
an bei a, an do a. Chuti chung chuan zu leh ruihhlo hi a lo zalen em em mai a, a
mikhual lo hle a ni. Chuvang chuan kan vaia kan do tak meuh meuh hi a ngai a.
Nichinah kan ngaithla tawh a, Finance Minister zahawm takin a sawi kha ka
ngaihdan a ni a. Vawiinah hian ka puak pawp pawp dawn a. He House-ah hian tun
term bak hi ka thu tawh lo maithei a, ka thu leh maithei a, Pathian thu thu a ni a.
Chuvang chuan ka ngaihdan tlang taka ka sawi theihna hun remchang tak Pathianin
min hawnah pawh ka ngai a. Chuvang chuan frank deuh deuhin ka’n sawi teh ang.
Zu hi chu tihian lo ni ta ang se, a aia hlauhawm zawk drugs hi kan do nasat lehzual a
ngaiin ka hria a. Ni e, Pathianin Bible atang chuan, nunna a hlut em a, mi nunna lak
hi a awih lova. Amaherawhchu, henga inhnamhnawihte hi chu na taka hremna hi

siam ka duh a.

Kan Constitution te a mawl ang angin ka chhut a, ka en ve a, ka hre mai si
lova. Sentenced to death thleng hian, nichinah kan ngaithla tawh a, Phillipines
President phei chuan a siam a ni. Roa Duterte khi a huai khawp mai, nichinah kan
ngaithla tawh a, mi 1000 chuang an tihlum tawh a ni. Kha kha chu kei chuan ka
ngam hlawl lova, Bible atang pawhin. Amaherawhchu, drugs leh drugs-a
inhnamhnawih te hi chu ban tan deuh hmak emaw, kut zungtang pakhat atanga tan
deuh hmak hmak ang chi te hi kan rawt thei lawm ni? He House-ah hian kan tithei
lawm ni tih hi ka ngaihdan hial a ni. Philipines President Duterte-a ngaihdan ka
chhiar thin a. Kan rama mi maktaduai tel, thalaite a nuai chhiat zel ai chuan heng
titute hi an thih hi a tha zawk a ni, a ti a ni, ani chuan. Pu Deputy Speaker, hman
kuma Oklahama-a bomb tipuaktu Mc Veight-a an tihhlum dawn khan America
President thusawi kha a lehlamah chuan ropui ka ti. Chhia leh tha hriatna fim tak
nena mi 60 chuang lai mai thihna a thlen duh chuan a nunna hi kan zuah zel chuan a
aia tam hnenah pawi a khawih thei ang, a ti a. Khangte pawh kha kan ngaihtuahna
ah hian a tel ve ngaiin ka hria. Chuvangin vawiina kan ngaihtuahna hi pawimawh ka

ti a.

Tling lo tein Upper Republic-ah sawn VCP 1997 chho atang khan ka lo ni a.
Heng drugs hi kan do nasa khawp a tlaivarin. Khaw hming ka sawi hi zuk hmuhsitna
ni lovin, Serchhip naupang kum 14 mi kan man a, kan thawhpuite an hlap hrep mai
a, a tawpah chuan ka khawngaih a, inhnuaiah ka kalpui ta a. Kan counselling ve
malh malh a. Ka han hlap dawn a, mahse ka hlap thei nganglo a. Ka zawt a, ‘engtik
atanga drugs hi ti nge i nih,” ka ti a. ‘“TV leh chanchinbute a an rawn phochhuah ka

hmubh atangin tih ve ka chak a ni an,’ ti tlat mai a ni Pu Deputy Speaker.

Chuvang chuan hnathawktuten thahnemngaiin hna an thawk e.
Amaherawhchu an man sa hetianga tihlar tum ang maia pho chiam chiam te pawh hi
a tha lo zawngin naupang ah khan a lo hril thei zel a nih hi mawle tih te khami ah
khan ka hmuchhuak a ni. Chanchinbu leh Tv-ah te pawh hian, zat an man e,” ti mai
se, eng department pawh hian a tha mai awm mang e ka ti a. A zat leh a ma zat te

pawh sawi mai se. Khatianga va pho tuarh tuarh ang chi hi a tha lo mang e ka ti a ni.

Tin, Pu Deputy Speaker, engtinnge kan do ang le tih hi, tunah hian a dotu tha
tak tak an awm e, sorkarin an support ang. Chutih rualin nichina kan sawi tak ang
khan ka rilrua awm ve chu (ka puak pawp dawn ka tih kha) drugs leh zu donaah hian
sorkar hmasa leh vawiina sorkar hi kan muthluin ka hria, a tak takah chuan kan

muthlu a ni.

Term hmasa ah pawh, MNF-ah pawh a hmingin opposition-ah kan awm
tawh. Heng lam hi sawi a awm ngailo a ni. Kan muthlu chiang bal, Engtinnge kan
tih ang tih hi a pawimawh ka ti a. Chuvangin tunah hian kan sorkarin zu a that zawk
ringin an zuar pawp phawt mai a, mahse chumi effect zelah chuan a boruakin a rawn
beng harh a, tunah hian he sorkar zawk hian, Pu Lal Thanhawla kaihhruai sorkar
hian heti chuan kan dik dawnlo e tiin The Mizoram Drugs Controlled Substances
Bill drafting committee-ah pawh Pu Deputy Speaker, Chairman i nihna hialin a rawn
siam ta a. A ti tha ka ti a kan sawrkar hi ka fak a ni. A thalo lai siamthatu nih tuma
hma a rawn la leh chat ngam zelte hi a ropui ka ti a. Kan lo mutthlukna pawh kha

admit mai tur kan vai hian.

Tunah hian engtinnge ke kan pen tlan ang? Engtinnge hma kan lak tlan ang
tih hi kan sawi tur leh kan ngaihtuah tlan tur a niin ka hria. Chuvangin pakhat chauh,
mithiamte ben harh nan, mithiamte kaihharh nan, thaa ka hriat ve, Minister-a kan
awm ve zawk atang khan thaa ka hriat chu kan thalai te mitaima leh mithahnemngai
tam tak an awmlai hian zing dar 8 atanga tlai dar 5 inhlawh emaw hnathawh hreh em

em thalai hi an tam ta lutuk niin ka hria a. Thingtlangah mitaima tlemte an awm.

Khawpuiah hian kohhrana inhmang leh YMA-a inhmang mithahnemngai chu an

awm e, an fakawm.

Amaherawhchu nilenga inhlawh peih tawh lo, nilenga inhlawh ngailo pawh
mahni chhungte vapui peih tawh lo hi kan tam lutuk a ni. Chu chu engtinnge kan
tihthat anga, chungmi ten hnathawh nachang an hriat tawh loh chuan thalaite khan
drugs tih emaw, zu in emaw leh nawmsip bawl mai loh kha chu tihtur hmabak an

neilo. Kawng dikah hian kan hruai ngam tak tak tawh si lo a.

Chuvang chuan thaa ka hriat ber kha ka ngaihtuah chhuak ve a keima tawk te
te in. Mithiamte leh kan Minister te pawh auh eih lehzual nan, kei aia ngaihtuahna
seng tam zawk thin mah ni se. Darkar bi a thalaite inhlawhna tur leh thalai rualho
darkar bi a an inhlawhna hi kan siam tur a ni tih kha ka ngaihtuah a ni. Darkar biin
inhlawh ila, vawiin la la hian darkar 9, darkar 8 inhlawh emaw, hnathawh emaw hi
kan la tlin lo a nih pawhin darkar khat, ‘khawnge vawiin chu thiante nen darkar hnih
emaw, darkar khat i va inhlawh teh ang u, chhungte petrol man, topup man, school
fee tur, damdawi man tur tibuai lovin vawiin chu i va inhlawh ve teh ang u an ti ang
a,” Tichuan darkar khat an va inhlawh ang a, emaw darkar hnih emaw, awlsam te te
in an tichho ang a. Tichuan thalaite hi kawng dikah an kal chho ang a, zawi te te in
kan kal chho ang a, tichuan work ethic tha kan lo din ang a, kan lo siam hnuah chuan
hnathawk kan ti tawh mai dawn a ni. Pu Deputy Speaker, China khian hnathawh hi
an worship tawp mai a. Chutiang chu an ni a. Tin, sapram kal te hi sawi sawi chi a ni
lo a, a tha lai te chauh hi ka sawi ve duh. Hmanniah ka sawi ang khan Switzerland-
ah kan kal a, awm mai mai khuan Euro 3,300 an hlawh tiin min hrilh a ni, chu chu
kan ¥ 2,20,000 chuang man a ni. Mahse chumi awm mai mai hlawh lak chu an zak
em em mai a. Chumi hlawh lak loh tum chuan hnathawh tur khu an zawng ngat ngat

mai a ni, assignment neilo a awm kha an hreh lutuk.

Vawiinah chuan BPL nih kan zaklo a ni ti rawh u, kan inchuh a ni ti raw u,
Chuvang chuan USA-ah kan kal, miin darkar 14-15 a zu thawk an tih atang pawhin
hlawh tam tak an nei an ti a. Chutiang chuan sapramah an ti a. Mizoram ah hian
engvangin nge kan tih ve theihloh ang? Darkar bia inhlawhna hi siam ila, tichuan
thalaiten hnathawh nachang an lo hria ang a, he ram hi kawng dikah, hnathawhna
ramah a rawn inlet leh ang a, kan pipute ang khan, kawng dikah kan lut leh dawn

hian ka hria a ni.

Chu chu kan sorkar pawh hian a ngaihna hria sawrkar a nih lai hian hei hi

rawn ngaihtuah chhuak leh se. Labour & Employment a ni emaw, Planning atangin

emaw, khawi atangin nge ka hre lo. Chung chu kan tih chuan he ram hian hna kan
thawh na na na chuan awmawlna leh sual rawngbawlna hun a lo tlem ang a, chu
chuan kawng dikah min hruai ang a. Chu chuan zu leh ruihtheih thil a kan
inhnamhnawihna leh min bawhbuaina tam tak hi kan pumpelh dawn a ni tih hi ka
rindan a ni a. Chuvang chuan Pu Deputy Speaker, tuna kan resolution hi thinlung

takin za a za in ka rawn support a ni e. Ka lawm e.
DEPUTY SPEAKER : Pu P.C. Zoram Sangliana.

Pu P.C. ZORAM SANGLIANA : Pu Deputy Speaker, ka lawm e.
Pu Vanlalzawma resolution ‘Zu leh ruihhlo hluar ta lutukin kohhran, khawtlang,
chhungkua leh mimalah harsatna leh buaina nasa tak min thlen avangin kan harsatna
sukiang tur hian theihtawp chhuah ni rawh se’ tih vawiin a lo lang hi za a za in ka
rawn support a ni tih ka sawi duh a. Hemi sawi thui hmain hla pakhat, tlar hnih-khat
lek rilrua awm a awm a, “Pathian rilru a lang Krista in tih ang deuhin Opposition
Group Leader a nihna anga hei hi a rawn move rualin uluk takin an ngaihtuah a ni

tith a rawn sawi tel a.

Amah mai nilovin member dangte nen uluk takin an ngaihtuah a ni tih kan
ngaithla a. Tin, keini lamah kan Leader ho in zingkarah kan sawiho a. He resolution
hi thlawp a tha a ni tih kan ti tlu e. Kan Finance Minister, Planning Minister ni
bawkin chiang takin a rawn sawi chhuak tawh bawk a, chung a support theihna dan
te. Figure hi statistic zawng pawh ni lo hian chhungkua ang a zu leh ruihhlo hluar ta

lutuk in min tihbuai dan hi inhrilh inhrilh ngailo a hria kan ni tlang a ni.

Chuti a nih avang chuan Opposition ngaihdan Opposition Group leader
kaltlangin hriat a ni tawh a. I dinglama thu te, ruling lam ngaihdan ni se kan Finance
Minister, Planning Minister ni bawk, tin, he zu han zawrhna avang a ni emaw, zu
bikah sorkar-in Revenue a lakluh zah zawng zawng te House-ah pharh a ni tawh a,
kan hria a, kumkhat chhung lek pawhin . Chutiang te hre chungin engatinge he
Resolution hi thlawp a nih tak an tih chuan tu te emaw va dem tum ngawr ngawr ni
lo a thianghlim taka he resolution hi lo lut niin kei chuan ka lo chhiar a, ka lo hmu a.
Mahni lam tih ve tur awma resolution han move leh chumi ngei mai ah chuan ka tel
ve a ni tih han hriatna hian resolution hi support a ti chakawm leh zual a. Zu a ni
emaw, ruihhlo thil a ni emaw kan ngaihthlak tawh angin, Mizo chhungkuaah hian a
fan loh chhungkua hi kan awm ang em aw ka ti thin a ni. Keimahni chhungkuaah
ngei pawh hian hei hian nasa takin min khawih ve ni. Ka tu hmeichhe naupang te te

pathum in harsatna an tawh, vawiina pa neiloa an awm tawhna te, thil engemaw an

han tih dawn hlek in zirna a ni emaw, a pa ngai em em maia an han awm thin te kan
tawn chang phei hi chuan ruihhlo in min tih buai em avang hian hetah hian chung
rehna tur leh kan harsatna te su kiang tura ‘theihtawp chhuah ni rawh se’ tia
opposition group leader in a rawn move hi ka support lo thei lo a ni.
(DEPUTY SPEAKER Ngawi lawk rawh aw, hei dar khat a ri dawn a. Kan
chawlh a hun dawn a. Sawi zawh tir law law mai ang aw) Minute hnih khat leka
zawh ka tum reng a ni, Pu Deputy Speaker mover hi Central YMA-ah President hial
lo ni tawh a ni a. President a thlan thin a nih tum hian ka mikhual ve a ni e. Nichina
Pu Piana’n a rawn sawi ang khan YMA President a nih laia a ngaihtuahna te; tin,
helaiah House-ah member zahawm tak a nih a a rawn thut hnuah pawh hemi in he
khawtlang, chhungkua, mimal a nghawng dan zawng zawng te hrechiang a,
President a lo nih tawhna leh Central YMA chu Pathianin kan ram tana hmanraw tha
bera min pek, ruihhlo leh zu te tihrehna tur atana hmanraw tha bera min pek a nih
zia hi, he House-a Committee pakhat-a Chairman ka nihna atanga kan han sawihona
atang leh kan Chief Minister ngei pawh kan sawipuina atanga heng thilah te tanrual
a pawimawh zia lo langin vawiinah hian ‘theihtawp chhuah ni rawh se’ tia min rawn
auhna hi support lo thei lo niin ka inngai a. Chuvangin a mimal tak pawhin a whip in
min whip na piah lamah a mimal tak pawhin ka support a ni tih hi ka sawi duh a,
nilenga chai kher pawh a ngai em ni ? Opposition rilru ni se Group leader-ah a rawn
lang chhuak tawh a, rulling lam rilru ni se Finance Minister-in chiang taka rawn
sawi tawhin whip a lo kal kan ni tih an sawi chhuak tawh bawk a. Sawi hi awm zel
tawh lovin Pu Deputy Speaker, pass pui tura sawmna hi a resolution neitu hian rawn
nei leh mai se, chawhma hun reilo te, hi a tawp a ni tawh na in han pawh sei leh ah
hian kan pass thei mai lawm ni tiin ka rawn support em em tih sawi pahin ka rawn

rawt ani e. Ka lawm e.

DEPUTY SPEAKER : Rawtna a zahawm viau a, amaherawhchu kan chawlh
a hun a, chuvang chuan Iuh leh hunah kan la ngaihtuah dawn ni a. Awle, kan chawl
rih anga, dar 2:00 P.M-ah kan thukhawm leh dawn nia.

SPEAKER I thu ang u. Kan Resolution sawiho kha kan chhunzawm
ang a. A lan danin kan inlungrual viau a ni awm e ruling pawh khan an ti
a ni. Chuvang chuan sawi kher kha in duh em ni? In duh lem loh chuan
pass tur tho kha a ni a, han comment tehchiam kha a ngai tawh lova, a
neitu kan ko thei tawh mai lawm ni? Aw le, sawi leh mahse mahni hun
theuh kha vawn tum ila, minute 10 kha aw. Tunge sawi leh ang Pu K.

Sangthuama.

Pu K. SANGTHUAMA : Pu Speaker, ka lawm e. Tukina Pu
Vanlalzawma Resolution thehluh ‘Zu leh ruihhlo hluar ta lutuk hi kohhran,
khawtlang, chhungkua leh mimalah harsatna leh buaina nasa tak min thlen
avangin kan harsatna sukiang tur hian theihtawp chhuah ni rawh se’ tih a ni
a. Chawhma lama MLA zahawm tak tak ten an han sawi atang khan helaiah
chuan kan zavaiin kan lungrual hlein a hriat a, a lawmawm khawpin ka hria
a. Tin, helaia Resolution kan han buatsaih pawh hian sorkarin theihtawp a
chhuah lo a, sokarin a duh lo a tih lam ni lovin kan zavaia tanruala vawiina
kan rama harsatna namenlo lo thleng hi engtin nge kan do tlan ang tih sawi
khawm hi ngaia kan hriat avangin hei hi rawn thehluh a ni a. Nia, kan hre
theuh a, chhungkaw tinah bu a khuar a, mitinin kan manganpui a ni tih Pu
Speaker, kan hre theuh a. Chuvangin engtin nge kan tanrual anga a do danah
te engtin nge kan zangkhai theih zawk ang tih te hi vawiin ah hian kan hriat
ang ang thawhkhawm te ngaiin Pu Speaker, kan hria a. Chuvangin tunah hian
han ngaihtuah vang vang ta ila chhungkaw tinah a lo kal a, zu leh drug heti
em ema a lo hluar chhoh takah hian chhungkua a rawn nghawng a, mitin a
rawn nghawng a, chhungkua mai ni lovin khawtlang, kohhran, YMA thlengin
a nghawng a, kan zavaiin tan kan la niin a lang a. Hetia a lan rual rual erawh
hi chuan zual lam a la pan zel mai si hi tan tak tak kan khawh a ngai a.
Drug te pawh hi a dik chiah chuan Mizoramah hian kum 30 chuang, kum
40 dawn lai, 1982 khan ka la hriatreng chu Saitual-ah khian YMA
Conference kan nei a, chutah chuan Drug, No.4 tih hi a lo lan tanna a ni a.
Conference-ah khan ka sawi vak mai pek a, mahse ka thian ten min hau a,
A chhan chu Pu Speaker, ‘No.4 lo lan tan chhoh dan kawng i sawi vak mai
a, hei hi mi encourage-na a nia, a thalo tawp mai,” an tia ‘A ni tak maw,
Mahse a lo lan tanna lai leh a lo kal dan kawng hi chutiang khatiang kawng
chu a ni a tiin ka sawi a,” YMA Conference-ah khan ka sawi a. Chuvang
chuan ka lo ti diklo a nih pawhin min lo ngaidam ula, mahse hemi atana
kan inven tan hi 1982 atang khan a ngai a ni tih ka lo sawi ve tawh a.
Chutiang chuan drug hi alolo pung ta zel a, Tichuan zu leh drug-a kan
insum theih loh em em atang hian hrin chhuah a han nei leh ta zel a. Chuta a
hrinchhuah chu HIV kan ti a, India ramah pawh a hluar ber kan lo ni chho
zel a. Hetiang renga kan kal chho a nih chuan Mizoram mihring nuai 10
chuang hi suangtuah thiam pawh a har khawp mai a, Chuvangin Health lam
hian theihtawp chuan hma an la a, kan hria a, kan hmu a, an hmalakna hi

eng emaw chen ah hma a sawn hle rual hian damdawi lam leh engemaw

chauh atanga hmalakna kha a tawklo a ni tih chu kan hria a. Chuvangin
kohhran thlenga hma kan lak hi a pawimawh em em ani. YMA-in theihtawp
an chhuah tih chu kan hria a, VDP-in theihtawp an chhuah tih kan hria a.
Chutih rual erawh chuan vawiinah hian pun lam kan la pan zel ta a,
chuvangin kan sorkar nen, khawtlang nen, kohhran nen kan zavaia Pu

Speaker, kan tanrual hi a ngai tak meuh ta a ni.

Chuvangin pakhatna atan chuan thaa ka hriat dan chuan hetiang
enkawlna Centre hi tunah Aizawlah leh hmun dang dangah hian tam tak a awm
a. Keini bial ah pawh khuan hmun 3-ah a awm a, centre 1-ah phei khu
chuan mi an tam khawp mai a. Pu T.T. Zohmingthangan theihtawp chhuahin
tunah Chawnpui ah khuan a bei a ni a, hetah pawh hian an zavaiin mi 777
tunah khuan an awm a ni. An fakawm em em a, khungte khu mi 1000
dawn lai ei khawi atangin nge an ngaihtuah? Engtinnge an hmuh chutiang
thleng chuan a ni a. Mahse kan fate dah a ngai si a, kan dah a, kan dah
lovin an lak theih aia tam keimahnin kan nawr zawk a ni a. Tlawmngaiin

nasa takin khu Chawnpui ah khuan ka bial ah khuan an enkawl mek a ni a.

Tin, Sakawrtuichhun ah khuan Pu V.L. Ruata Sailo khuan a enkawl
bawk a, khutah chuan an tam vak lova, 40 vel an awm a. Tin, a thlang
lehah Sakawrtuichhun ah bawk khuan Social Guidance ti an awm a, khutah
khu chuan tih tham an awm lova, chuvangin Mizoram pumpuiah phei chuan
tam tak an awm a. TNT te pawh an tam em em a, kan hria a, khang kha
chu sawi vak ngai lovah ngai ta ila Pu Speaker. Heng-ah hian kan sorkar
hian vawiinah hian tanpuina emaw, khami atan khan pawisa tam tak te pawh
lo seng tawh thinin ka hria a, mahse tun ai hian pawisa sen hi hreh lo leh ta
zawk se. Kan tan tlan theihna, miin tlawmngaia mahni hna pawh thawk
hman lova kan fate sualna te leh kan fate dik lohna chawikang tura, enkawl
tura theihtawp lo chhuah centre tam tak hi Pu Speaker, kan sorkar hian
pawisa a theih ang tawk tawka tanpui ni ta sela a tha lawm maw ni chu aw

tth hi vawiinah hian rawtna han siam ka duh a.

NEDP te pawh sum engemaw zat kan la neiin ka ring a, sum hman
zawh vek tura ruahman pawh ala nih loh beiseina Pu Speaker, ka nei deuh a.
Heng hian tuna kan zavaia kan ngaihdana rual vekah hian heng enkawlna tur
ang hian theihtawp chhuah pui ta sela, mimalin an lo buatsaih a hi. Keini

ang rual chuan nikhat pawh kan inpe thei lova, chutih lai kara an tha leh tui

zawng zawng khatiang kan fate sual enkawlna tur atana lo buaipuitute hi an
fakawm thlawt a, keini peih loh, keini thiam ve loh, kan tih ve theih loh lo
enkawltu te hi sorkar ang pawh hian rilru nei ta ila a tha ang a tih ngaih dan

rawn thawh ve ka duh a ni a.

Tin, Pu Speaker, chumai ni lovin sorkar ang pawh hian tha zawk kan
ngaihtuah chu a ngai e maw; Social Welfare kaltlang hian a hmun pui zawk
deuh hi siam a ngai hial a ni lawm ni tih te hi ngaihdan keimah ah chuan a
awm a. Thawkkhat lai kha chuan ka ngaihdan a han dang deuh hlek a, sorkar
anga hetiang han tih deuh vak mai te pawh hi kan zo lova, thawktu a lo
ngai a, mihring tam tak a ngai a, a tha ber lo ang tih ngaihdan ka nei deuh
a. Mahse Pu Speaker, tunah hi chuan ka ngaihdan a inthlak leh hlawk tawh
a, hetiang khawpa kan ramin drug te, zuah te kan insum theih loh a,
kemahniah kan zavaiin kan tuar a ni a. Dik chiah chuan nimina ka sawi ang
chiah khan Pu Speaker, a lal pawh a rawn zuah chuang lova, a rethei pawh
a rawn zuah chuang lova, kohhran pawh a zuah chuang lova, Pastor pawh a
zuah chuang lo a ni. Kan zavai hian a tuartu kan ni, tumah indem tak tak
thei pawh kan ni lo, hetiang kawngah hi chuan. Chuvang chuan Pu Speaker,
hemi enkawlna tur atan hian sorkar leh sorkar lo nen, YMA nen, kan zavaiin
Pu Speaker, kan tang tlang a ni a. Chumi kan tan tlanna atan chuan hetiang
hi kan sorkar rilruah pawh hian lian hle se ka duh a ni. Tin, Narcotics lamah
hian staff te pawh inthlahrung lovin lak belh ta mai sela, helam enkawlna kawngah
leh hemi chungchang hrim hrimah hian Pu Speaker, ngaihtuahna zau zawk hmang
leh ta ila a that ka ring a. Mihring hian kan indaihloh miau chuan thil tih a har em
em a ni tih chu kan hre vek a. Chuvangin heng department te pawh hi tun aia indaih
zawka tih changtlun dan te pawh hi awm thei se chuan a tha ngawtin ka hria.
Vawiinah hian he kan sawikhawmah hian kan lung pawh a rualin ka hria a. A
resolution hrim hrimah khan tu emaw va mawhchhiat emaw, tu emaw tan la tawk
lova va sawina lam ni lovin kan zavaia tanrual hi a ngai tawh a ni lawm ni? Roreltu
mai ni lo kohhran te, social organization zawng zawng te, force lam kan police lamte
nen kan zavaia kan tanrual hi a ngai a ni lawm ni tihna a ni a. Chuvangin, kan House
Leader thlengin helaiah chuan ngaihdan a inang ni a kan lo hriat avang khan lawm

pawh a lawmawm hlein ka hria a.

Tin, hremna chungchang leh dan te pawh kha kan lo passed vek tawh a,
khang kha kenkawh lehzualna dan te pawh Magistrate te pawhin khang dan 2016 a
kan lo passed tawhte kha a rinchhan theih a a hman theih tawh te phei chuan Pu

Speaker, khang atang te pawh khan rorelna dan te pawh Court lamte pawh hian
ngaihtuahna thar hmang leh se. Hetianga kan zavaia kan tanrual chuan vawiina heti
khawpa kan rumna leh kan tahna ah hian Pu Speaker, tlem chuan hma kan sawn thei

lawm ni tih ka han sawi duh a ni e. Ka lawm e.

SPEAKER : Member zahawm tak te, khawngaihin minute 10 chhung khan

khung luh hram tum ila a tha ang e. Pu Rinawma.

Er. LALRINAWMA : Pu Speaker, ka lawm e. Vawiinah hian ‘“Zu leh
ruihhlo hluar ta lutukin kohhran, khawtlang, chhungkua leh mimalah harsatna leh
buaina nasa tak min thlen avangin kan harsatna sukiang tur hian theihtawp chhuah ni
rawh se” tih hi kan sawiho dawn a ni a. Hei hi a pawimawh khawpin ka hria. Kan
ramah damdawi te, ruihhlo te a lo hluar nasa ta em em niin a lang a, hmanni lawka
S.Q No. 100-na ah khan kum 5 chhung 2012-2017 chhungin damdawi ruihhlo
engzat nge man a nih tih zawhna ah khan vaibelchhe 54 man lai a ni tih kha kan hre
leh a. Amaherawhchu Governor Speech-ah khan 2017-18 chhung hian vaibelchhe
46.95 vel man a lo ni a, kum hemi 2017-18 chhung ngawt hian kum nga chhunga an
man zawng zawng 86% vel zet mai kha man a lo ni a. Hemia lang chiang em em chu
damdawi hi nasa takin a hluar a ni tih a rawn nemnghet chiang hlein ka hria a,
Starred Question chhanna te leh Governor Address atang hian. Chuvangin vawiinah

hian tan kan lak tak zet zet a ngai a ni tih lai kha ka sawi duh a.

Kan hriat angin zu in khawtlang min nghawng dan te chu rapthlak tak a ni a,
tun dinhmunah pawh chhungkuaah harsatna nasa tak min thlen a, naupang
engzatnge fahrah awm ang a, nu engzatin nge vuak tuar ang tih te pawh hi ngaihtuah
tham tak a ni. Inneihna-ah ka kal zeuh zeuh thin a, inneihnaa ka kala monu hmeltha
deuh ka hmuh chang hian ka rilrua lo lang chu mipa tam tak hian nupui duhtakin kan
nei a, kan duh vang renga nei hian kan duh berte hi mipa dang lakah hian kan va
hlan nasa tehreng em tih hi ka ngaihtuah thin a, a rapthlak a ni, Mo neitu tumah hian
in mipa dang lakah a nupui hi hlan a duh ngai ka ring lova, mahse kan hlan mek si a
ni. Heng zawng zawngte pawh hi zu vang a ni fo thin hi zu vang a ni fo thin tih hi ka

sawi duh a ni.

Chumai ni lovin nikum lawka Hriselna chanchinbu a an chhuah dan phei kha
chuan India ramah population base-a chhutin AIDS vei nasa ber kan han ni chho zel
a, Khatiang kha kan ram dinhmun a lo nih tak avangin tan hi a va han ngai nasa
tehreng em, Health Care ah, Mizoram Health Care Scheme ngei ah te pawh ‘detox’
an ti a, nghei tum Health Care hman theih loh a lo ni leh zel a, chu bakah RSBY-ah

a nam hlek pawh finfiah awm hma hauhin ‘zu i in ngai em’? an ti a, ‘in ngai’ an tih
chuan hman theih loh a lo ni leh zel a. Retheih bawk nen, damdawia in enkawl that
theih loh bawk nen, Health Care Scheme hman theih loh bawk nen retheihna hi a
zualkai em em a ni. Chuvang chuan kan thi mawlh mawlh mai niin a lang a ni.
Hengte pawh hi kan ngaihtuah chian a ngai a, theihpatawpa kan beih chhoh tak tak
hi a ngai tawhin a lang a ni. Chuvangin tuna Resolution tha tak mai lo awmte pawh

hi a pawimawh em em a ni tih ka sawi duh a.

Nimin lawka kan Assembly Question chhannaah khan kum 2015 atanga
vawiin thlenga sipai 400 chuang boral te pawh kha engnge a chhan leh vang tih te
pawh ngaihtuah tham a tling a ni. Khang zawng zawng kha ral hmatawngabh tir ta ila,
kan sipai 400 chuang hi han bo ta mai sela chuan, zampui tham niin ka hria, indona
mualah kal ta ila, a rapthlak zia chu, Khangte pawh kha a chhan leh vang kan
ngaihtuah a ngai a. Chuvangin khang boral ta te kha zuk en chiang ta ila chuan ka
rindan takah chuan thin leh engemaw thil dang natna, zu a kaihhnawih thil a ni ang
tih hi ka ring tlat a, a rapthlak ka ti a ni. Chuvang chuan theihpatawpa kan beih
chhoh tak meuh meuh hi a ngai niin ka hria a.

Tin, chumai piah lamah damdawi ni se a hluar chho a, damdawiin chhungkua
a nghawng chhiat dan chu sawi loha leng a ni a, a rapthlak em em mai a, mihring
zahawmna te ropuina zawng zawngte zu leh damdawi hian a hnuk thla a ni.
Chuvangin vawiina kan resolution in a sawi ang hian kan phek tan tak meuh meuh

tawh hi a ngai a ni tih hi ka sawi duh a.

Engpawhnise, chhungkua te, mimal anga kan han tan te hi chu a nihna takah
chuan tha a tlem a, sorkar hmalakna kan lo bawhzui ve a kan lo ti ve kha a ni deuh
mai a, theihpatawpa khua leh tui tha kan nihna anga sorkar hmalakna kan lo

tawiawm kha a pawimawh tak meuh meuh a ni tih hi ka sawi duh a ni.

Kan sawi angin eng angin nge hma kan lak ang tih chu mimal anga kan
thahnemngaihna chu thuhran ni se, sorkar hian tih tur tam tak a nei turah ka ngai a.
Tunah Excise bik hi sawi ta ila, tuna kan demand passed takah khan nikum aiin
0.28% zet chauh phei chuan a tlem na in, hmasawn lo zawngin kan kal a, a pawi hle
mai a. Helaiah hian nimin lawka Subject Committee-I in a pharh hi a lo pawimawh
khawp mai a, member zahawm tak ten kan hre thoin ka ring a. Helaia a rawn sawi
ah hian summary & recommendation tam tak a rawn ziak a, chunga a ziah thil
pawimawh em em NGO nena tanrual tih te, tunhma syringe/needle exchange

programme kan lo te tawp tak tih leh thil pawimawh tak tak mai hi a lo ziak a. Tin,

Excis Department chungchang phei chu chiangkuang takin a rawn ziak a, hei
Committee Report pawh hianin damdawi hluar chu a rawn pha lova, 2008 kum
atanga post siam tawh kha siam belh a la awm miah lo a ni tih te a rawn ziak a,

hengte hi a pawimawh em em mai a ni.

Chumai bakah manpower chungchangah Aizawl bik sawiin Constable 55
awmah Constable 40 zet chu zu dawrah an lo duty thin a, chutianga constable 3 zan
duty in an indaih lohzia te an rawn sawi a. Tin, a hnung lamah hian an motor neih
chhiatzia te, chutiang chuan Excise Department hi an lo indaihlo nasa em em a lo ni
a. Heng te pawh hi kan tihchak kha a lo ngai dawn a ni tih te kha rilruah a awm a.
Chuvang chuan heng thil pawimawh tak taka hma latu tur berte kan vur chakna
kawngah hian sorkar pawhin theihpatawpa tan lain keini mipuite pawhin kan thlawp

chhoh a pawimawh a ni tih kha ka sawi duh a ni.

Subject Committee-I thil rawn zir chhuah hi hetah House zahawm takah a
rawn pharh tawh a, chuvang chuan heta an thil hmuh leh report te pawh hi bawhzui
a ke kan pen a ngai a ni tih te pawh hi vawiinah hian ka sawi duh a. Report te a ngai
ngaia kan dah a, kan bawhzui loh chuan thil kha a buaithlak em em a ni tih ka sawi
duh a.

Chu mai piah lamah chuan MLPC Act hnuaiah zu zawrh a la ni a. Zu kan
zawrhna kawngah te pawh hian kan fimkhur tawk lo nge ni fiamthua an tih ang
deuhin bawlhhlawh bawlhhlawh paihnaah phei chuan Chengkawl hipna ruak aiin zu
bur ruak an hmu tam zawk an ti tih ti te hi a awm thin a, a nuihzat thlak rualin zu
bur ruak chu a tam viau turah khan a ngaih theih a. Heng kan hralh chhuahna
kawngah te pawh hian kan rilru leh ngaihtuahna kan sen a, heng dante pawh hi
tihdik kan tum zel kha a pawimawh a ni. Mizoram MLPC-2014 Control Rules, 2014
section 56-naah hian zu dawr reng rengah licencee ten CCTV an vuah vek tur a ni
tih te, khatianga CCTV Data te chu competent authority ten an endik ziah tur a ni
tihte pawh hi an endik a thain ka hria. Miin diklo takin zu a lo hralh thei a, emaw
fello takin a lo ti thei a ni, kha kha thuneitu sang zawk tena CCTV an lo en leh thlap
thlap kha chuan an hralh dik leh dik loh te pawh kha a chiang mai dawnin ka hria.
Chuvangin heng dante pawh kha chak zawka kan kenkawh a ngaiin ka hria a. Chu
mai piah lamah Mizoram Drug Substances Control Act-ah te pawh khan Home din
dan tur te leh kan hmalak tur tam tak 2016 kumah khan kan lo passed tawh a.

Amaherawhchu kan ngaihthlak ang khan vawiin thlengin a rules hi peih a la

ni lova, MPLC kha chu kan peih hma viau khan ka hria a, hei pawh hi kan peih hma

a ngai a ni. Pu Speaker, vawiin thlengin a rules kan la nei theilo hi a pawi ka ti a,
kan hman vat vat a, kan hnam kan ram zu leh drug atanga min chhanchhuak tur hian

thapui kan thawh a ngai a ni tih kha kan sawi duh a.

Tin, Home hrang hrang kan kalpuina ah te pawh tunah hian pawisa chu dah
ni awm ang pawhin lang mahse a beitham deuh mai thei. Tin, ka bial Chhingchhip-
ah te, Chhiahtlang-ah te an han din ve a, khing ang khi hmun dang tam takah pawh
a awm ang, khang zawng zawngte pawh kha chak leh zuala ke kan penpui a ngai a
ni. Kha kha ka sawi theih ni mai se, he resolution hi ka thlawp a. Vawiinah phei
chuan tih danglam loha pass pui kan ni dawn awmin a lang a, a ropui dangdai hle a

ni tih ka sawi duh bawk a ni. Ka lawm e.

SPEAKER : Excise and Narcotic, Minister a awm lova, chuvangin kan
Chief Minister leh House Leader ni bawkin sawi tur a neih chuan amah sawm ila a

tha ang e. Darli thleng pawh kan la ang chu.

Dr. K.BEICHHUA : Sawi tur kan la awm si alawm, lan leh lan loh ni lovin
sawi theihna right kan nei a. Pu Speaker, member kan ni a, helaiah sawi theihna

right kan nei a, sawi tir lova tih ringawt chu a dik dawn em ni?

Pu H. ZOTHANGLIANA Pu Speaker, kan dan buah khan Speaker-in
‘sense of he House’ a lak a, a hawithla a lan tawh chuan Speaker discretion a ni a,

kan vaia min sawi tir kher kher hi kan right, absolute right a ni lem lo a ni.

SPEAKER Ngawi rawh u, member zahawm takte khan thu in sawi hi
nangmahni right a ni. Amaherawhchu, kan inlungrual a, kan thil sawi kha kan fak
mawi a ngai a, fak mawi ngai tehchiam tawh lova kan inlungrual chuan pass mai kha

a tha mai lawm ni ka ti mai chauh a ni.

Dr. K.BEICHHUA : Pu Speaker, kan inlungrual a, khatah khan thil

ngaihtuah chhuahte leh engemaw neuh neuhte pawh a awm ve thei asin.

SPEAKER Sawi rawh, sawi rawh, thil tha zawk sawi chhuah tur 1 neih
chuan.
Dr. K.BEICHHUA : Thil tha zawk sawi chhuah tur ka nei a, Pu Speaker ka

lawm e. Vawiina kan resolution hi thil pawimawh tak niin ka hria a Pu Speaker,
opposition Resolution mai ni lovin Zoram resolution pawimawh tak a ni tih i
dinglam ami te pawhin an hria a, a lawmawm hlein ka hria a ni. Vawiina kan

resolution hi thil pawimawh tak mai member tam takin a pawimawhna lai an lo sawi

deuh vek tawh a, khalam kha ka in concentrate lo ang a. Vawiina pawimawh chu
helaiah hian kan pawm tlang a, chutah chuan kan harsatna sukiang tur hian
theihtawp chhuah ni rawh se a ti ta. Theihtawp chhuah tihah khan kan theihtawp
kha a inang lo vek mai thei a ni. Chuvang chuan helai hi kan discuss te pawh a
pawimawhin ka hria a. Kan ram zu in mi a tih chhiat nasa zia kan hria, ruihhloin mi
a tihchhiat nasat zia kan hria, thil reng reng hi kan chunga thil thalo a lo thlen tawha,
natna emaw, dam lohna emaw kan that lohna a lo thlen tawh chuan engnge a chhan

tih kan hriat loh chuan tihdam dan kawng hi a awmlo a ni.

Chuvangin vawiina ka sawi duh chu tunah hian kan ramah zu avanga thi tam
tak kan awm a ni, zu avanga hmeithai tam tak, fahrah tam tak an awm a ni. Zu
avanga vawiin ni a damdawi in a awm tam tak kan awm a ni. Chu chu engvang nge
kan tih chuan zu vang a ni. Zu chu engtin nge kan tih ang kan tih chuan a etiology
kan ti a, he thilah hian kan ngaihtuah tur pawimawh ni a ka hriat chu engnge a
etiology, engnge theoritive, engtinnge a rehabilitate dan tur tih hi kan sawi te pawh

a ngaiin ka hria a ni.

A rawn chawr chhuahna chu tuna kan dinhmun chhiat em em dan statistics,
Synod statistic leh statistics dang dang kan han en khan kum 2015 chunglam kha en
ta ila, thihna te pawh kha a sang chho zel a ni. Chuvang chuan Pu Speaker, keima
mimal ngaihdanah chuan hengte hi zu kan zawrh, MLPC kan introduce atanga rawn
chhuak niin ka hria a. Tin, drug lo hluar tak em em nachhan pawh hi thil dang a niin
ka hrelo a. Kan ramah hian zu zalen takin kan lo lei thei ta a, ti ila ka tihsual ka ring
lova, control-na hnuaiah kan ti a, thil hi control kan duh viau a ni. Chutih lai chuan
kan control thei tawklo te pawh a lo ni ang. Vawiinah chuan zalen takin tu pawhin
kan lei thei a, tu pawhin kan rui thei a. Chutiang a lo nih takah chuan helama drug lo
tawlhtute (opium pawh ni se, meth kan tih pawh ni se pseudoephedrine ni se, thil
dang dang Ganja kan tih ang chite pawh ni ta se) hian nasa takin hma an lo la chho
ve leh ta a, pawisa duha thil ti vek an ni, mi thisena eizawng tute an ni. Hengho hian
sum an hmuh theih nan chuan tiin thapui thawhin competition hi anmahni ah hian a
awm ta a ni. Chutiang an nih avang chuan heng drug chi hrang hrang khawihtute

hian a man an lo ti tlawm ve leh ta a.

Chuti a nih chuan kan thalai tam takte hian tun hma a No. 4 lei thei tura
inngailo te pawh khan tunah chuan No. 4 te pawh awlsam te in an lo hmu thei ta a.
Chutiang chu kan lo ni chho ta zel a, a sawhkhawk a consequence chu kan Zoram

ah kan vaiin kan hmu a ni, kan dinhmun a chhe em em a ni. Mita kan hmuh theih

chhiatna tam tak vawiina thihna thlen mektu mita kan hmuh theih leh hmuh theih
loh indirect-a kan ram nasa taka min run tute hi kan chian a ngaiin ka hria. Chuvang
chuan vawiin ah ka sawi duh chu, khalam kha ka sawi thui lo ang a Pu Speaker,
hemi rawn awm tirtu hi engnge tih hi Zoram mipui hian kan chhui chiana kan
hriatchian loh chuan a tihdam dan leh theihpalingkawha hmalak dan tur hi kan hre

dawnlo tih hi ka chiang a ni.

Pakhatnaah chuan zu hi number one-ah ka puh lo thei lova, sorkar hian zu
zawrh hi ti tawp se, chu chu a solution pakhatnaah ka hmu a. Pahnihnaah chuan
heng drug leh ruihhlo chi hrang hrang te pawh hi kan sawi tawh ang khan zu kan tih
tawp chuan engemawchen tawp turah ngai ta ila. Chu loah a lo luhna kawngte pawh
kan hria a, kha Subject Committee-I Report te pawh kha kan lo hmu vek a, a lo

luhna lama enforcement kan tih chakte pawh hi a tul lo maw ka ti a ni.
SPEAKER I bial Siaha ah pawh zu in zuar chuang hlei nem.

Dr. K. BEICHHUA : Siaha ah sawn zu a tam mai, an zuar chuang lova, chu
chu a nia danlo anga lalut saw tam tak an awm a ni. Kan control theih piahlam,
sawlai Thenzawl atang sawn an phur teuh zel, Sumo saw man tur a tam lutuk, Pu
Speaker, i bialah pawh sawn a ni tho, chutiang dinhmunah chuan kan awm avangin
opium te leh thil dang dangte pawh saw Phura thleng pawh sawn hmuh tur a tam
lutuk, Chuvangin helaia kan hmalak dan tur hi sorkar pawh hian tunah chuan zu
atanga tax kan hmuh pawh hi pawisa atam a nia, kum leha kan hmuh tur pawh hi
tam tak a ni. Chu lo ah NEDP-ah pawisa tam tak kan dah, heng pawisa te pawh hi a
venna (prevention) lamah hian kan sorkar pawh hian rilru nei deuh se a va tha awm
em tih rilru ka nei a. Social Welfare lamah hian department dang ang hian hma la ta
ila, Health Department in cursive lamah hian theihpatawp chhuah se, tunah hian
rehabilitate ngai tam tak kan awm ta. Heng rehabilitation-ah hian Aizawl chuan mi
thahnemngai leh kohhran angte pawhin Home tam tak a awm a ni. Pu Speaker, i bial
leh ka bialah saw chuan a tawpkhawka Jail-a indah saw a ni ringawt kan Home chu.
Chuvang chuan Home lam, a rehabilitation lamah hian Social Welfare through
emawin sorkar hian theihpalingkawh chhuahin, NEDP sum kan neih te, Excise
atanga kan lak ang chi te pawh hian theihpatawp chhuah hian hma la ta ila, a tha
dawn lawm ni tih rawtna ka siam duh bawk a. Chutianga kan tih loh chuan kan
Zoram dinhmun tur hi ngaihtuah ta ila, vawiinah hian ram tam tak ngaihtuah ila thil
thleng mek a ni. South Africa Swaziland te khu mihring dam chhung hun rei lam

chawhrual khuan kum 34 chauh a ni. Khungho khu keini ang society, zu zalen bawk,



659

hmeichhiat mipatna a zalen bawk HIV/AIDS avang khuan an mang deuh titih a nih
khu. Khutiang kan thlen hun tur khu a rei lo Pu Speaker. Chuvang chuan a
preventive measure leh curative leh rehabilitation-ah hian vawiinah kan lungrual
tlang a, kan lungrual tak si ah chuan he resolution hi kan pass ngei dawnin a lang a,

a lawmawm ka ti.

Chutih laia he harsatna sukiang tura hma kan lak chhoh turah hian tuna ka
rawn sawi atanga rilru neiin, a nihna dik takah chuan hma latu tur chu sorkar kan ti
lo thei loving. A dang te hi chu min puibawmtu tur an ni. NGO te pawh an tangkai,
thahnem an ngai (interrupted by Speaker) Pu Speaker, chuvang chuan sorkar hian
theihtawp chhuahin sum leh paiah pawh ui lovin he kan hmalak chhoh turah hian ke
pen se. He resolution hi a tha ka ti a, ka pawmpui a, pass ngei turin ka pawmpui a ni
e. Pu Speaker, i dinglam ami te pawh khan an pawmpui ve vek tho, in ka hria. “Pass

ngei ang’ tiin ka rawn support e.”

SPEAKER : Anih chuan House Leader kan sawm tawh mai ang. Aw, Pu

Ruatkima, sawi kim vek in tum a, a tha e.

Pu LALRUATKIMA : Pu Speaker, a thua he resolution min pawm sak
ringawt mai kha chu sawi ve se tih kha kan lo beisei a. An tawngsual tawh a, session
hmasa lam ang khan tawngsual leh an hlau emaw ni, an fimkhur du mai a, an duh si
a. Kan ngaihthlak tawh atang khan sawi ve duh tam tak an awmin ka hria a.
Amaherawhchu, resolution dangah khan min luhpui an tum tho tho mai a. Kan lut a
nih pawh in kan lut a ni mai a. He house-in rem a tih chuan kha kha chu kan zalenna
vek a ni a. Chuvang chuan vawiina private member resolution “Zu leh ruihlo hluar
ta lutukin kohhran, khawtlang, chhungkua leh mimalah harsatna nasa tak min thlen
avangin kan harsatna sukiang turin theihtawp chhuah ni rawh se” tih member
zahawm tak, kan Leader, eptu lam Leader ni bawk Pu Vanlalzawman a pulut hi
lawmawm hlein ka hria a. Kan khawtlang nun te, kan kohhran dinhmun te leh
chhungkua leh mimal, zu leh ruihhlo in a tih buai loh hi kan ngaihthlak tawh ang
khan a percentage a lak chuan mi tlemte, an nih ka ring a. Chuvang chuan Pi
Lalsangzualin, “a tur a na €” a tih ang mai khan zu leh ruihhlo avang hian
chhungkaw tam tak kan buai a ni. Nu leh pa tam tak, zan mut hmunah pawh mu thei
lovin, mutui thei lovin an fate zualko thawmin min rawn nang dawn nge, dam in nge
damlo in an lo haw dawn tih pawh hre lo mi tam tak an awm a ni. Heng hi a bul ber

chu zu leh ruihlo a ni.

Tun ang zela kan ram hi kan kal chuan, kan Finance Minister zahawm takin
a sawi tawh ang khan, kum 100 a lo thlen meuh chuan zu leh ruihloin min eichhiat
lutuk avangin America rama Red Indian te an khung hrang ang mai khuan min la
khung hrang ang a. Khawilai tlangah emaw, ‘tunhma kum 100 kaltaah kha chuan
Mizo hnam te hi hnam hlim tak an ni a. Amaherawhchu, tun dinhmunah erawh
chuan hmuhtlak an awm ta lo a, tlemte an la awm e, tiin hmuhnawm thlirin min la
rawn thlir mai ang tih a hlauhawm a ni. Chuvangin vawiinah hian Pu Speaker, “thir
chu a lin laiin deng rawh,” an tih angin a lin laia kan den a, siam that theih a nih laia
kan siamthat hi a tulin ka hria a ni. Vawiinah hian kan thalaite drugs avanga nunna

an chan dan te han ngaihtuah hian in a rapthlak a ni.

Tu mawh nge ti a midang mawh thei pawh kan ni tawh lo. Chhungkaw tin
buaina, kohhran leh khawtlang, chhungkua kan buaina a nih miau avangin, he hnam

hi a dam khawchhuah theihna turin ralpui phiara kan phiar hi a tul tak zetin ka hria.

Chutah chuan kan ngaihthlak tawh ang khan Central KTP report atanga han
ngaihtuah pawh khan mitthi 469 zingah khan 405 kha mipa an ni a, hmeichhia kha
64 an boral a. Presbytery Aizawl khawpui hrang hrang atanga a lan dan khan mitthi
1352 zing atang khan mipa 916 an boral a, 436 hmeichhia an ni. Khalai taka kan sex
ratio kan en pawhin mipa aiin hmeichhia an thahnem tawh a ni. Chutiang chu kan
ram dinhmun a ni a. Vawiinah hian kan Mizo nula ten pasal tur hi an van tan tawh a
ni. Hetiang zela kan kal chuan kum 20, 30-ah chuan kan hnam kan ral mai ang tih hi
a hlauhawm a ni. Engvang nge kan tih chuan, kan taksa hriselna kawngah te kan
inenkawl thalo a. Chu mai piah lamah chuan zu leh ruihhlo vang harsatna kan tawh
avang liau liau a ni. Chuvang chuan heng kan harsatna tawh hi hian beng hup san
thei kan ni lo, maimitchhin san thei kan ni lo. Chumi tur chuan theihtawp chhuaha
tan kan la chung pawhin kan tan lakna hi a tawk dawn lo. Bible-ah, ‘thisen chhuak

’

khawp pawhin la tang lo a ni,” a tih ang tluk deuh thoa tan kan lak loh chuan,
vawiinah hian kan nui liam mai mai a ni mai thei, kan fiamthu liam mai mai a ni mai

thei. amaherawhchu engnge kan dinhmun tur kan hre hauh lo.

Tute pawh hian heng zu leh ruihhlo in natna thalo a rawn ken dan te pawh hi
kan hre vek mai. AIDS-ah India ramah pawh a tawng sang ber, population zawng
pawhin kan ni. He House zahawm taka member te ngei pawh hian vei a tul a ni tih
hria in ¥ 1,00,000/- kan fund atangin kan thawh nghe nghe a ni. Khamai kha a tawk
lo, theihtawp chhuah a ngai, tan i la ang u. Hetiang zela kan kal chuan, HIV

positive-a awmte kan zuk diriamna lam a ni lo, heng mi pakhat awmnaah hian mi 10

awm ang an ni, hmuihchhuah loh an la awm a ni an la ti leh nghal a. Chuvang chuan
hnam boral zia kha kan hnaih hle a ni tih kan hriat a tha a. Tunah hian MLPC Act
kan hmang a, 2015 January ni 15-ah zu kan zuar tan a. MLTP Act, 1995 kha
February ni 20, 1997-ah khan kan hmang a ni. Chutah chuan zu kan zawrh avangin
thalai tam tak te nun a inthlahdah a. Kan hmeichhe tam tak te zu in hmuh tur an
awm ta a ni, Kan school naupangte ngei ngei pawh chutiang chu an lo ni zo ta a ni.

Zu dawrah ngampa taka zu an lei hi kei pawhin ka tawng fo mai a ni.

Chutiang chiah chuan nun inthlahdahna a lo thleng a. Vawiinah hian kan
Excise Force te, drugs dona atana tha nei a, theihtawp chhuah a training nei khan,
tunah chuan zu dawrah zu card check in duty a lo ngai ta thung si a. Kan ramri a lo
thui si a, chutah chuan tlawmngai pawl hrang hrangte chakna nen kan han bei a.
Mahse khan remchang lai apianga rawn lut te a nih avangin dan hneh a har a ni.
Chutiang karah chuan kan ramin harsatna namenlo kan tawk a. Vawiinah chuan
drugs man thu hi nitin kan chanchin thar hriat a lo ni zo ta a nih hi! Amaherawhchu,
man loh karah engzat nge put ru? Engzat nge an vawrh tih hi ngaihtuah ngam pawh
a ni lo a ni. Chuvangin training pawh nei lo, a bik takin Central YMA hnuaia
hnathawktute inpekna a fakawm khawp mai. Training nei mah an chesual alawm le,
Pu Speaker, Training neilo tan phei chuan chetsual changte pawh a awm lo thei lo a
ni, a hrehawm khawp mai. Chutiang chu kan ram dinhmun a ni. Social force tha tak
nei lo phei ila chu kan chhe ngawt ang. Chung karah chuan he hnam dinchhuahna
tur te, he hnam dam khawchhuahna tur te hi kan ngaihtuahnaah a awm a ngai a.
Chumi tur chuan demand reduction chungchangah te, arm reduction chungchangah
te pawh theihtawpa tan kan lak loh chuan hetiangin natna chi hrang hrang a ken, a
darh zel tur venna chungchangah te, after care te, rehabilitation chungchangah te kan
thahnemngaih dan hi a la tawklo niin ka hria. Vawiinah hian kan hriat angin MLPC
Act kan hmang a, chu chuan zu avangin mi tam takin harsatna an tawk dawn tih hi
kan rilruah kan mitthla tawk lo ni hian ka hria. Vawiina harsatna tawk te, hmeithai
leh fahrah te hi eng vanga hmeithai leh fahrah lo ni ta nge tih kan inen let a ngai a
ni. A mawhphurtu chu tute pawh kan ni ang. Chutah chuan chung miten harsatna an
tawh laia, zu leh ruihhlo bawiha an tan laia enkawlna tha an dawn tawk loh avangin,
kan nula tlangval ten harsatna an tawk a ni. Chuvangin, a bik takin Social Welfare
Department hnuaiah rehabilitation 38 kan nei a, nimin lawkah demand kan passed a,
khangah te pawh kan sawi tawh. Khangah khan pawisa kan dah mang lo.
Khawngaih takin kan Finance Minister leh kan House Leader te pawh heta tan hian

enkawl ngai te enkawl nan NEDP atang pawhin pawisa reserve kan la neih teuh kha

i dah ang u, i pe ang u. Kan faten natna an kai chhawn loh nan te, natna hlauhawm
an kai zel loh nan te, enkawlna mumal tak an neihna tur leh Rehabilitation Centre
kan neih mek tur atan te, voluntary-a Rehabilitation Centre kan tih ang zawng zawng
enkawlna tur hian ngaihtuahna i hmang ang u. A bik takin Central YMA in hma an
lakna khulai Tawngtai Bethel Camping Centre-ah te khuan kan nau pakhat chuan a
sawi a, ‘a tawt vanglai khan zangthal pawh a theih loh, zangthal chuan mut tlang zak
a ngai a ni, saisira mu kan nih chuan saisira mut tlaivar thak a ngai, zun ram kan va
thiar chhungin kan mutna lai pawh Pu Speaker, khawilai nge kan hre hleithei tawh

]

lo, an lo inngheng khat leh dul mai a ni,” an ti a. Chutiang chuan mi tlawmngai te
tanpuina avangin kan la kal dawr dawr a ni. Chuvangin keini pawhin thapui thawh a,
kan MLA fund atangin a nih pawhin i thawh khawm leh mai ila, i pui ang u, chutilo

chuan kan ram thalaite dinhmun hi a chhe khawp mai.

Pu Speaker, tawite in, nikum hmasa lamah ‘The Mizoram Drug (Control
Substances) Act 2016’ kan han nei thar ta a, rules bu peih mai theih a nih thu kan
Deputy Speaker zahawm tak hnen atangin kan ngaithla a ni. Ni e, Dan te ka nei a,
mahse a lehkhawtu a lek chu sorkar kan ni lo thei lo a ni. Hemi kawngah hian tan
kan lak zual a ngai khawp mai. Kan zin velna a an sawi tam ber chu, kan han zin a
YMA hruaitute, tlawmngai pawl hrang hrang hruaitute, ruihlo do na atana ke pentute
hian, kan va man a; mahse Court-in a lo chhuah leh zel a, kan mana te, Court-a kan
va buaipui te khan keini aiin kan veng an lo thleng hmasa leh fo mai thin te hian
phur lohna a rawn thlen thin a ni. Khang zawng zawng kha tunah chuan Dan tha
zawk kan nei dawn ta, he kan Danah hian kan han chhiar thuak thuak ah pawh,
khatiang ruihhlo an man tih ral kawngah te pawh, insem tlan tur te pawh an ti.
Amaherawhchu, kan thawh tlannaah hian a bik takin rehabilitation hi ngaihtuah tlan
a ngai, chu chuan demand kha a lo ti tlem dawn a, demand a tlem chuan supply
pawhin harsatna a tawk ve dawn a ni. Chutiang chu kan nih avangin he thil hi
thlahthlam theih a ni lo va.

Vawiinah hian MLPC ACT 2014 hi a hlawhtlingin kan hria, tia sorkarin a
sawi te, zu in miten zu thianghlim leh zu man tlawm zawk an hmuh phah kan tih te,
state dang leh ram dang atangin zu quality tha zawk lut ru tur a lo dang kan tih te
pawh hi a dik maithei, chuvang chuan (SPEAKER : Duhtawk tawh rawh) zu atanga
lut ngailo tun hma a sum tam tak kan hmu tih ai chuan ruihhlo ngai te leh zu avanga
harsatna tawk te hi kan chhanchhuah theih nan MLPC ACT 2014 hi hlip mai ang u

tiin he resolution hi ka rawn support a ni tih ka sawi duh a ni e. Ka lawm e.

SPEAKER Ngawi rawh aw, nichin atang khan Minister zahawm tak a
phar tawh a, mahse a tlangpuiiin Minister te hi awm hnuhnung ula, MLA te sawi

hmasak kha a tha, tih dan pangai a ni. Pu T.Sangkunga a pharin ka hria.

Pu T.SANGKUNGA : Pu Speaker, ka lawm e. Vawiin Resolution tha
kan ram leh chhungtinin kan buaipui opposition group leader-in a rawn pulut a, Ka
hmaah Senior Cabinet Minister ten hei hi kan support an ti a, kan rawn support tlang
vek a, sawi a ngai tawh lo a ni lawm ni, Speaker-in a tih pawhin kan sawi ta tho zel

si a, chuvangin sawi ve dial dial kha a ngai a ni e, tawite in kan sawi ang e.

Kei pawh hi ka hmaa sawitu tam tak te ang khan heng ruihlo leh zu in a tih
buai ber te zing ami ka ni a, Aizawl mi pangngai zawng zawng hi an chhungte
emaw, an chenpui emaw, an laina hnai tak te emaw hetiang tih buai loh hi an awmin
a rinawm loh a. Chuvangin, hei hi resolution pawimawh tak a ni a, kan hriat angin
he buaina hian kan ram hi khawvel ram dangte ang bawkin, India ram state dangte
ang bawkin a chim nasat avangin Congress sorkar, kan sorkar hmasa khan ‘total
prohibition i puang mai teh ang u,’ tiin kohhran nawrna avangte pawhin a puang a, a
hlawhtling lo an ti leh si a. Tunah control-na hnuaiah i zuar teh ang u, an ti leh a, hei
hi khawvel ram hrang hrang te pawhin problem an face tho a ni a. India ramah
chuan Punjab state khu a hausa ber tih thin a ni a, tunah chuan a ni tawh hauh lo a,
Gujarat te, Kerela-te Maharastra-te an tlanpel tawh a, India rama tuna ruihtheih
thilin a tih buai nasat ber chu Punjab a ni a, Court-a lut leh thil chi hrang hrang an
ziahna thenkhatah phei chuan Punjab thalai 70% khu drugs addict an ni, an ti tawp

mai a, Punjabi ho chuan an duhlo viau a.

Amaherawhchu anmahni mi ngei te pawhin Court-a an thehluh dan a ni.
Chung (70% zinga 30%) te chu HIV positive an ni an ti leh nghala, chung chu
Punjab dinhmun a ni a. Anni pawhin a tih dan chi hrang hrang, engvanga lo awm
nge tih ka hmaa member zahawm tak te sawi ang khan, Saiha bialtu zahawm takin a
sawi ang khan a chhan an chhui nasa a ni. Demand dang dang karah hei hi a kawng
tha ber a ni ang han tih ngawt theih a ni lo reng reng a, a tih dan tur hi serious taka
kan ngaihtuah tak tak a ngai a, khawvel mithiam hrang hrang ten hei hi an study
nasa a, Punjab-ah chuan ka chhiar tam berah chuan Green Revolution atang khan a
lo pung thut a ni an ti a. An ram a lo hausa thut mai a, hlawhfa tam tak pawn lam
ami an la lut a, khang te khan an rawn keng luta, Punjabi thalai te an lo inthlahdah si
a, an hausa bawk si a, chu chuan sorkar leh vantlang hriat lohin Punjab khu a lo run

chhe thut mai a ni tihte a ni a. A tihdan dang dang sorkarin an ngaihtuah a. Election-

a an manifesto tha ber mai chu drugs in thalai te a tihchiat tih tawp khu a ni ringawt
mai a ni. Tunah pawh keini ho tan manifesto tha tak a ni, amaherawhchu eng
manifesto mah hi a hlawhtling tak tak thei bawk si lo. Punjab-ah Akali Dal leh BJP
sorkar intawm khan theihtawp tak meuh an han chhuah a. A tawpa an tih dan phei
chu an man khawm vak vak a, Jail-ah an dah teuh ringawt a ni an ti a. Chanchin
bumite leh a zirchiang ten an huat zawng tak a lo ni a. An Minister-te drugs-a
sumdawnnaah hian an inrawlh a, Revenue Minister, Chief Parliamentary
Secretary leh an Parliamentary Secretary pakhat te kha direct takin Drugs-a
sumdawnnaah hian an inrawlh ani te an ti a, inpuhmawhna chitinreng a lo
awm ta a. Chuvangin, a chhan tak tak puh bik tura vang a, a then zir chiang
leh chuan sipai-ah an tam a, driver-ah an tam bawk a. He hna tough lutuk
mai Punjabi thalai ten an tawh naah hian, indo kar leh an motor khalh han
intihhahdam nan te druganlo ti a. Chu chu a bul ani mai lawm ni tihte, a

chhan hi an study nasa em em mai a ni.

Chuvangin, total prohibition emaw, control emaw hian a ti tawp dawn
reng reng lo. Amaherawhchu, chuti chung chuan kan beih a ngai a ni. Kan
hotuten an sawi ang khan entinnge kan tih ang tih hi kohhran te leh nichina
an sawi ang khan NGO zawng zawng leh ruling leh opposition ten, kan rama
kan problem, khawvelin an tawh kan tawh ve hi kan tan ruala kan do tlan a ngai

ang kan tawh ve hi, kan tanrual a kan do tlan a ngai.

Khawthlang lamah khuan America leh Europe ram changkang khuan an
tinasa em em a. Khawchhak lam han en ila, China-ah drugs addict an tam
ber a, a dawt leh ah chuan Taiwan- te, Macau-te, a hausa ho kha a chim nasa
em em a ni. Chuvangin, zirchian hi a lo ngai tak tak a. Tuna zir mi ten an
zir dan chuan million hnih leh nuai li hi China leh Macau leh khi lai bawr,
a hausa ah khian drug addict an awm ani an ti a. Asia rama drugs an hman,

65% hi China ringawt-ah khian an la Iut anian ti a.

Tin, kum tin ton 65 an lalut an ti a, aruraem em a ni. Hetia a
changkang apiangin drugs an tit a mai hi khawvel hi a lo tawp hnai tawh em ni
an ti hial a ni. Khawvelah Afghanistan khuan opium a thar tam ber a, a dawtah
Burman khi an ni a. Hman deuh khan Mynmar khian a thar tam zawk a,
tunah Afghanistan hian a rawn khum ta a. Opium atanga No. 4 siam tamna
ber chu, golder triangle khi a ni ta a. India ramah alo lut a, Mynmar atang

phei chuan sakawr leh sanghawngsei hian tawlailir caravanin an phur tluk

tluk mai a, anmahni Army hian an veng ringawt mai a ni, tihngaihna a awm
lo reng reng sipaite pawhin thamna an la duh zel a, Police pawhin an la duh
a administration ami te pawhin an la duh a, an la dial dial emaw tih tur a
awm a ni. Kan ram ka fakna em em chu MNF ani emaw, Congress a ni
emaw khatiang ti duh Minister kan nei lo hi Pathian malsawmna niin ka hria,

a tihrem duh vek an ni.

Chuvangin, vawiinah veilam amite leh idinglam amite hi kan au dan
a inang reng. Amaherawhchu, kan sawichian dan a inanglo deuh a ni.Zu leh
drugs-in kan thalaite a tih retheih leh a tih buai hi tihrem kan duh vek a ni.

Chuvangin, a zir chiang turin Subject Committee-I te pawh an han la nalh a.

Tunah hian No. 4 siam tamna ber Golden Triangle bawr Thailand-ah
khian han kal chawt ila, Mynmar-ah a lo chhukna kawng zawng zawng hi han
chhui teh ang tiin Pu Speaker, kan House Leader-in a phal a, Government of
India pawhin a rawn phal a. Pu Ruatkima te, member zahawm tak Pu Zawma
te pawh hi member an ni vek a. Khang te kha zir chiang turin an han kal
dawn ani a. Amaherawhchu, tlema information hi kimchang lo deuha ka
hriat chu, kum 1998 atanga kum 2007 inkara drugs related-a zat kha thi, 2014

atanga 2017 ai hian chawh rualin zuk tam daih a, zir chiangtu report ah khan.

Tuna zir chiangtute report-ah chuan kum 1998 leh kum 2008 inkar ah
khan mi 889 drugs addict avangin an thia ti a, an report kha Pu Rinawma te
pawhin a ropui an ti a, an rawn lek chhuak vek a, keu duh lai te a inang
lova. Phek 8-na ah khan a thi zat report a chuang a. Kum 1998-2008, khami
kum 10 chhung khan tun kum 3 chhung 2014-2015 thi ve thung chu mi 348
chauh an ni a. Chu chu kumtina mi 34.8 thi ang an ni a, a hmasaah kha
chuan 88.9 thelh a ni. A let aiin chawh rualin a hnuhnung a tam a tam chu chu a

dinhmun ani a.

Chuvangin, keu duhlai te hi a inang lova, han hmuh fuh lai te pawh
hi ainanglo thin a. Khami bu tho ah khan, kha kha a awm ve ve ta a ni.
Chuvangin, helai hi ngaihtuah chian a ngai. Hei hi a figure-ah innghat ang u
ka ti lo, a source hi Excise & Narcotics tih a ni a. Chuvangin, helai ah hian
tuman khatia a tih avang khan inmawhpuh tur ka ti lo reng reng, kan

mamawh theuh a ni.

Amaherawhchu, kan zu quote lai te te kha, kan quote tak rau rau ah
chuan a phek dangte pawh keu ve teh ang tih kha a ni mai a. Chuvangin a
chi hrang hrang ngaihtuah hian, Punjab rama chanchin ziak reng rengin an
telh fo chu, Mizo chu an Society/community-in an vai do, remarkable effort an
siam a, an theihtawp tak takin an bei a tih hi ropui ka ti a. Vawiinah pawh
House hian kan vaiin do kan duh theuh, kan lungrual theuh a. Chuvangin kan
inlungrualna ah hian eng point emaw ber hi a ni ber kher lova, a lo ni mai

thei bawk a, zu zir chian hi a ngai a.

Zu chungchangah pawh a Minister changtu ber leh kan House Leader
ngei pawhin a sawi thin chu, zir chiangtu kan dah a, anreport nghak ang u
an ti thin. Kan nghak ta a, zir chiang leh tute khan an han en ang a, engtinnge
kan tih dawn a la lang lo a. Chuvangin, kan hmabak hi a la lang rih lo ve,
tih a ni. Chuvangin, lo mawhpuh theih pawh a la ni lova. Engtinnge kan kal

dawn tih hi an report an submit chauh si a, chutiang chu kan dinhmun a ni a.

Vawiina lungrual taka hetiang kan han sawiho hi kan sorkar pawhin
ngaihtuahna hman nan te pawh a hman ka ring a. Sorkar, mihausa zawng
zawngin an mangan pui. Khawvela ram hausa U.S hian drugs an ti nasa ber a,
helaham China-in a ti nasa leh ber, India-ah Punjab a nasa leh ber. Khatiang

kan nih avang khan kan inang rintlak loh tih a ni ringawt mai a ni.

Chuvangin, uluk taka zira, Pu Speaker, theihtawp chhuaha kan tanrual
hi a ngai tak meuh meuh a ni tih ka sawi ve zawk duh a. Hun tha tak min

pe a, he resolution hi ka support e. Ka lawm e.
SPEAKER : Pu Zothangliana.

Pu H. ZOTHANGLIANA Pu Speaker, ka lawm e. Tawite chauh hun
hman ka tum ang a. Kan resolution hi ka ngaih ve dan ah chuan, a hma
lamah hian word hnih khat belh awm tak ani ka ti a. Ka rilrua a awm danah
chuan Zu leh ruihhlo hluar ta lutuk tih hma ah hian, “hun rei tak atanga” tih
hi a tel a ngai ka tia ni. A hluar chhohtanna hia rei tawh khawp mai, Pu
Speaker. Nichinah kan senior member zahawm tak Minister hial pawh lo ni tawh
Aizawl West-I bialtu Pu K. Sangthuama’n a sawi a 1982 atang daih tawh khan an
buaipui tan tawh a ni tih chiang takin a rawn tarlan te kha ngaihtuahna ti thui tak a
ni. Tin, sawi awm a ni em ka hre chiah lova Pu Speaker, zu leh ruihhlo chanchin han

sawi tak vak vakah chuan political party founder President leh kan Chief Minister

hial pawh lo ni tawh, tunah chuan mual min liamsan ta tawngkam kha rilruah a lo
lang a “zu hi thil a ni” tih kha rilruah chuan a thar khawp mai. A nau te kal zel ho
hian an han sawi an han sawi a, tawngkamah chuan an sawi dawt lo nangin, by
implication-a an sawi deuh chu kan rama thil chhia zawng zawng lo awm nachhan
hi, thil dang vang ni lovin zu vang a ni. Zu hi hla phuahtu pakhatin “sual tinreng bul
a lo ni e”, a tih kha an tawmpui deuh niin a lang a. Amaherawhchu, Bible kan en
chuan, “zu hi sual tinreng bul,” a ti miah lova, “tangka sum ngainat hi sual tinreng
bul a ni,” a ti zawk a. Duhamna hi milem biakna a ni a ti bawk a, duhamna avanga
tangka sum ngainat em em hi sual tinreng bul a ni tih te kha kan hriat tel a tha in ka

hria a.

Tin, a thu hrim hrim ah Pu Speaker, kan chhe ta buai a ni, kan chhe ta vek
mai, tih ringawt au pui au pui hian tumah a siamtha lemlo a ni tih pawh hi kan hriat
tel ve a tha. Khawvelah hian mi chi hnih an awm a; “optimist” leh “pessimist” an
awm an ti. Optimist chuan hma lam hun pawh a tha zawng a hlimawm zawng a, a
parh zawnga thlir an ni an ti a. Pessimist ho ve thung erawh chuan vanram pawh kai

se sawisel tur an zawng hram hram ang an tih ang chi kha an ni.

I veilama thu te pawh hian hetiang zawnga ngaihtuahna an nei tam deuh hi
kan ram siam that an duh tak meuh a nih chuan a pawimawh telin ka hria a ni. A
chhe lai, a dik lo lai te te ringawt sawi uar em em hian mi a siam tha lem lo tih kan
hriat thar a pawimawhin ka hria a. Entirnan, kan fate, kan naute ah pawh hian, a ni
hi chu a unau dangte pawh a tluk lo, lehkha pawh a thiam thei lo, tia, tu emaw kan
kawh bik a, fel lo bik, tling lo bika kan sawi fo mai chuan, kha naupang khan fello
leh tling lo, midang tluk ve lo ah a inngai thuai a, a tling lo a, a tlak lo thuai mai a ni.
Chutiang deuh chuan a ni, kan ram thalaite pawh hi zu leh ruitheih thil hrang hrang
avangin an chhe ta vek a, AIDS/HIV te a leng nasa lutuk tih ringawt kan au pui kan

au pui hian mi a siam tha ber lo mai thei.

Zawlnei Eliza hnena Lalpa thu lo thleng, “Isarel fate zingah hian Baala a
hmaa la thingthi ngailo leh la fawp ngailo mi 7000 ka hum dawn a ni, ka nei a ni,” a
tih ang deuh khan kan Zoram thalaite ah hian zu leh ruihhlo avanga fello leh sex
lamah pawh nikhualo tak tak eng emaw zat chu an awm a ni thei e. Hetih ruala kan
hriat reng fo pawimawh chu kan thalaite zingah hian mi 7000 mai ni lo mi nuai tel hi
Nilai zan inkhawm pawh hlah duh miahlo, Lal Isua Krista hniak hnung rinawm taka
zui an la awm a ni tih te hi kan hriat tel a pawimawh a ni. Heng ho hi entawn tur an

ni, heng ho zawk hi zui tur an ni tih lam te hi i sawi uar teh ang u. A chhe lai ringawt

kan in phawrh a, mahni mawng hlim zawnga kan rak kan rak hian ram a siam tha

dawnlo a ni tih kan hriat a pawimawh a ni.

Tin, tunhnaia ruihhlo lo hluar ta deuh tih hi pawm Ioh theih niin ka hre lo, a
lo hluar ta deuh a ni. Lal Isua khan a lo sawi lawk daih tawh alawm! Hun
hnuhnungah chuan thil thalo tam tak a lo thlen tur zia min lo hrilh tawk sak daih
tawh a ni. A lo kal leh dawn hnaihah chuan chhiatna tam tak a thleng dawn, lirpui te
a nghing ang tih te, hri thalo a leng ang tih te, sualna a pung ang tih te a lo sawi lawk
vek tawh a ni. Heng hi zalen zawk, awmze nei zawka control chunga zu zawrh tir
avanga lo thleng, ruihhlo lo hluar tate hi a ni ber lemlo mai thei a ni. Hun hnuhnunga
lo thleng tur kan Pathian, Lal Isua Krista ngeiin a lo sawi lawk tawh kha a ni zawk
ber mai lawng maw tih te pawh hi kan ngaihtuahnaah awm tel se a thain ka hria.
Chumi rualin central sorkar, kan Prime Minister zahawm tak Pu Modi-a khaihruai
pawh hian tun hnaia ruihhlo lo hluar ta deuh ah hian mawh a phur a ni lawm ni tih hi

kei chu ka ngaihtuahna ah a awm tlat!

Pu Speaker, nikum lama demonetization a tih a, pawisa a tih thih buaih a,
kha a pawisa tih thih thla khat vel hun min pek chhung ah khan, mi tam takin an
black money kha zu leh ruihhlo lak khawm nan an lo hmang a, kha khan kan ramah
hian a ti hluar bawk a ni, a ti tlawm bawk a, a ti hluar a ni. Eng pawh nise
pawimawh ta ber zawk chu, a chhan a chu engpawh lo ni se, thil pakhat mawh bik
ngawr ngawr a rem lemlo a ni tih kan pawm tlan a, he harsatna kan ram a tawrh mek
kan enkawlna, kan buaina hi chinfel zawh vek theih a nih em loh pawhin kan tih nep
theihna tura, kan thawhhona hi chu a pawimawh a ni tih hi a pawmawm a. Chumi
kawngah chuan member tam takin an sawi tawh pawh a ni mai thei, Awareness
programme kan tih hrang hrang te hi nasa zawka kan kalpui a ngaiin ka hria. Hemi
kawngah hian sorkar-in mawh a phur ber tih ngawt theih pawh a nih ka ring lo. A
nihna takah chuan mipuiten tu aw nge an ngaih pawimawha, an ngaihthlak thin, an
zawm thin kan tih chuan kohhran aw hi a zahawm a, mipui benga rawngah a lut a,
mipui thinlung a fan chhuak thin a. Kohhran lam pawhin tun aia nasa lehzual zawka,

heng khawngah hian tan kan lak tlan a pawimaawh khawpin ka hria.

Tin, Subject Committee-I khan recommendation tha tak tak, tam tak a siam
a, a then te chu tarlan thuak thuak tawh a ni a. Entirnan, Excise &Narcotics Force-ah
hian post ruak post 100 chuang lai a awm a. Heng post te hi a bika ngaih
pawimawha hnawh khah te pawh hi sorkar pawhin kan tih theih mai tur awm tak ah

ka ngai a ni. Tin, zu leh ruihhlo dik lo, dan kalha lo tawlh thin te an man nikhua ah,

witness sorkar lamin a nei thalo fo a. Hei hian thil a ti harsa thin a ni tih kan hria a.
Chuvangin, thu hretute kal velna, chet velna atana, TA/DA an dah te pawh hi tih pun

angai tih te pawh recommendation ah a awm a, a pawimawh khawpin ka hria.

Tin, Women Enforcement Squad pawh kan mamawh a ni tih te hi a dik em
em a ni. Member thenkhatin an sawi tawh sawi nawn ka duh chu. Zu atanga chhiah
kan hmuh ang te pawh hi zu kaihhnawih, ruihhlo kaihhnawiha harsatna kan tawh
hrang hrang te tih nep, tih ziaawmna tur atan tun aia nasa lehzual zawka kan hman
hi chu sorkar pawhin kan bat a ni hial em aw ka ti ve a ni. Zu leh ruihhlo dang dang
te avanga harsatna tawk te enkawlna hmun Home & Rescue Centre te hi tun aia nasa
zawka kan thuam that te pawh hi a pawimawh a, a tul khawpin ka hria a ni. Pu
Speaker, sawi tur tam tak a awm a, amaherawh chu kan sawi tawk khat tawhin ka
hria a. Engpawh nise kan resolution hi a tha ka ti a. Amaherawhchu, keima rilruah
chuan vawiinah hian amendment tih luh theih a ni tawh si lova, kan tlai tawh si a.
Resolution a ngai ang ang ni lo deuh hian kan pass pui a nih pawhin, ka thinlungah
chuan, “hun rei tawh tak atanga zu leh ruihhlo hluar ta lutuk in” tih zawng hian
pawm theuh ila, chu chu a nihna dik tak pawh a ni ang tih kha ka ngaihdan a ni e. Pu

Speaker, ka lawm e.
SPEAKER : Pu Rinthanga.

Pu K. LALRINTHANGA : Pu Speaker, ka lawm e. Kan resolution sawiho
mekah hian mipuite thinlungah ngaihdan diklo kan khung dawnin ka hria a. Tlema
hun kan hawn leh tak deuh siah chuan sawi ve ngei thain ka hria a. Tlai deuhah

sawina hun ka rawn dil ve a, hun min pek avangin i hnenah lawmthu ka sawi a ni.

Zu te, drugs te lo tam chhan hi chiangkuang taka kan hriat a thain ka hria.
Tunhma chuan Mizoramah Pu Zalianchhunga (niin ka hria) Gas rawn tichhuaktu
thar kha, agent a ni a, Aizawl khawpuiin duh nachang kan hriat hma chuan in tinah a
burin an sem a, an in chhungah an va dah lut a ni. Miin inchuhna chang kan hre lo.
Mahse, a tha a ni tih kan hriat hnua kan duh tak tak hnu chuan gas a vang tih thawm

tam tak a awm a ni.

Krismas lai hian Aizawl Bazarah sawn mi an innek luih luih thin a. Chuta an
duh chu Krismas leh kum thara thawmhnaw hak tur lei an duh a ni. A tha ka chang
lo ang tih an hlau a an kal luih luih mai a ni. Duhtu an tam chuan supply-tu hi an
awm ve zel mai tih hi kan hriat a tha. Duhtu awm lo se zu hi tuman an zuar duh lo

ang. In duhtu pakhatmah awm lo ta se Mizoramah hian zu a awm lovang tih a ni.

Mizoram chu Kristian ram kan ni a. Pathianin eng angin nge kan nun kawng min
kaihruai turin thu a dah tih hi kan hriat a thain ka hria. “I fa chu vaw rawh, a thi
dawn si lo va” tihte a ni. Enge kan vuak chhan chu? Control turin thununna, a that
loh avanga thununna a chunga lek turin nun tha, nun ngil a lo neihna tur atan

Pathianin a fa kha vaw turin, kan fate vaw turin min ti a ni.

Hmangaih avanga kan fate kan vuak phawt chuan Pathianin, “a thi dawn si lo
va” a tih ang hian an thi dawn lo reng reng. Tha se kan tih avanga vaw tura hriattir
kan ni. “Naupang chu a kalna awm kawngah chuan zirtir ula, a puitlin hunah pawh a
theihnghilh lo vang” tih hi Bible-ah kan hmu bawk a ni. Zorama kan fate kan enkawl

dan leh kan inkaihhruai dan hi kan inzir chian a ngai a ni.

Mizoramah hian a awm thei deuh deuhten an fate lehkha zir hleithei lo pawh
hna an thawhtir duh lova, awl takin an awm a. Tih tur an duh a, nawm chen an duh
a. Sum leh pai an pe a. Chu chuan an nun kawng a hruai sual a. Zu te an duh a, drugs
te an duh a, chuvang chuan chutianga an duh na na na chuan sum leh pai zawng ve
mek eizawngtu thenkhat chuan an hnenah hralh duhna thinlung an nei a. Sum siam

nan hman an duh a, chuvang chuan zu an zuar a ni mai, drugs an zuar a ni mai.

A lei duh an awm chhung chuan a zuarte hi an awm reng dawn. Eng ang
pawhin society zawng zawng, mipui zawng zawng hian do eng ang mabh ila a lei duh
an awm chhung chuan a ruka zuar an awm reng dawn. Mizoram ram buai laite pawh
khan zu zuarte eng angin nge underground-te khan an chungah ro an rel tih kan hria.
Chuti chung chung chuan ei zawn nan an hmang tho a ni, an zuar tho. A chhan leh
vang chu a in duh a lei duh drugs ti duh an awm tlat vang a lawm! Ti duh awm lo tur

hian tan kan lak a ngai a lawm.

Engtin nge tan kan lak ang? Pathian thuah chuan, kohhran tinin kan inzirtir
dan chuan rawngbawlna chu mahni chhungkuaah tan ila. A dawtah kohhranah,
khawtlangah kan ti a ni lawm ni? Kohhranah, khawtlangah kan tan hmain mahni
chhungkua atanga kan tan a ngai. Mahni chhungkua kan ven him phawt chuan zu
hetiang em em hian kan buaipui lo ang, a hluar lo vang tih hi chiang takin ka sawi
duh a ni. Zu in duh chhungkaw tin atang hian an awm loh chuan harsatna hi a awm

lo vang.

Chuvangchuan, zu hi tihrem kan duh tak tak chuan chhungkua kan
inenkawlnaah te hian i fimkhur ang u. Naupang hi toys angin i hmang lo ang u. Nun

kawng sual an rap turte hi i veng ang u. Mizoramah hetiang hian sawi ta ila.

Mizoramah hmeichhia sorkar hnathawkte hi an tam ta em em a. Mahni fa enkawl
hman lovin a hmangaih lotu zawk mi hran enkawltir hi kan tam ta lutuk. A
hmangaihtu, a that duhtu hian office-ah te kan kalsan ta daih a. Sum zawngin kan
kalsan ta a. Chumi chhung chuan kan fate hi eng angin nge an awm kan hre lo.
Chungte chu ngaih pawimawh zawk a ngai a ni. Chuti lo chuan a nun a hloh ang a.
Tha kan tih loh ang zawngin a lo awm ang a, a lo puitlin hunah chuan kan control
hleithei lo ang. Fate hi mahni hian an thatna tur atan mittui tla zawih zawiha,
khawngaih chung chunga kan control hi a ngai a ni. Mi pakhatin a sawi ka hriat reng
chu, “Ka fate tlai ka hawn dawnin sweet ka hawnsak a, ka sweet hawn chu ka pe ta
a, a lawm em em a, kei pawh a hlim hmel kha ka hmu a, ka lawm a ni” a ti. A tuk
lehah pawh chuti chuan ka ti leh a. Amaherawhchu, a duhzawng ka hawn Ioh tlai
chuan a lo thinrim a, I sual ka ti a, ka beng ta thin a ni a ti. A nu kha alawm sual
zirtirtu chu. Fate kan duat hian sual kan zirtir, zu inte kan zirtir, drugs ngawl veiahte
kan chntir. Ram dang ka hriat ve chin tawhah chuan mi hian hna an thawk nasa em
em a. An hah lutuk changa zu tlem te te a han in hian an taksa hah lutuk a veng.
Mizoramah ve thung chuan zu inna hun kan ngah lutuk a. An nu leh paten zu inna

tur pawisa an pe a, Zu ngawl veiah an tang a, chutiang chuan an lo sual ta a ni.

Zu inte hi kan ngaipawimawh tawklo hlein ka hria. Tawngkain kan sawi kan
sawi a. Mahse khawtlangah zu ngawl vei, zu ruia hawi chhe chhe kan hmuh changte
hian thenkhat chuan an fiam kual vel mai mai. An thatna tura hma la hi ka hmu khat
khawp mai. Khawlaiah zu rui kawng sira lo tlua, lo mu ta reng han hmuhte pawh
hian kalsantu hi ka hmu tam lutuk. Zotlang atanga ka len chhuah hian Aizawl North
lamp atanga ka kal dawn te hian kalkawng sir ah zurui kawng sira lo tlu te hi ka hmu
thin, an kalsan sup sup mai, tuman engtin mah an ti lo. Vawi engemaw zat chu
Vaivakawn police-te “Mipui hmuh ah a mawilo em mai, lo seng hawi thh u” tiin ka
phone thin a ni. Kan ngai pawimawh tak tak em tih hi ka in zawt duh a ni. Vawiina
kan resolution hi ka’n chhiar ang e, i phal nain. “Harsatna leh buaina nasa tak min
thlen avangin kan harsatna sukiang tur hian theihtawp chhuah ni rawh se” tih a ni a.
Theihtawp chhuah tur hian opposition party hian sorkar an mawhpuh ngawt tur a
nilo. Anmahni pawh an inti tel tur a ni. NGO khawtlang hruaitute pawh an ti tel tur a
ni. Kohhran hotu te pawh an ti tel tur a ni. Mahni chhungkua pawh kan in en tel tur a
ni tih hi kei ka ngaihda na ni. Chuvang chuan chutianga theihtawp chhuah tur anga
kan in ti vek dawn a nih chuan kan resolution hi ka rawn support a ni. Pu Speaker,

ka lawm e.

SPEAKER : Minister zahawm tak Pu Mathana kan sawm tawh mai ang.



672

Pu P.C. LALTHANLIANA, MINISTER Pu Speaker, a hminga Social
Welfare Minister nihna in sorkar anga ruihhlo leh a kaihhnawih dona kawngah hma
kan lak tawh chin tlangpui te pawh han tarlan ve a thain ka hria a, member zahawm
tak tak ten an rawn sawi atang khan. Tin, a sawitu tlangpui i veilam amite kha chuan
a lo zual tak na hi MLPC Act kan neih vang a ni e an ti a. Mahse member zahawm
takin data fel tak, statistic fel tak, anmahni MLA ho siam a rawn phawrh chhuah kha
chuan MLPC Act kan neih hma khan in a kum sawm ang bi ah chuan ruihhlo leh a
kaihhnawiha thi kha kan lo tam zawk daih mai a lo ni a. A eng ber hi nge ni ta tih
erawh hi chu ka rilruah a awm a. Total Prohibition kan tih lai khan District Council
Area-ah sawn an adopt ve miah lo a ni Pu Speaker.” Adopt ve rawh u,” pawh an ti
hran lo a, pressure pawh a awm hran in ka hrelo a. MLPC Act kan han ti leh a, an
adopt leh chuang bawk lo a. Saw lamah sawn eng nge ni aw an dinhmun hi
hetiangah hian an buai ve lo nge ni? An Council House-ah te pawh hetiang
Resolution engemaw a luh pawh kan hre chuang lo a. A eng mah mah neilo, Total
Prohibition pawh awmlo MLPC Act pawh awmlo hian awm ta ila kan buaipui lo

zawk mai awm mang e aw tih te kha ka rilruah hian a awm a.

Lehlamah Mizoram-ah Total Prohibition kan tih lai pawhin kan District
Council Area, District Headquarter 2-ah chuan adopt a ni chuanglo reng reng!
Tumahin hei hi adopt ve rawh u,” an ti chuanglo, Pu Speaker, he House-ah ngei hian
Mizoram Drugs Control Substance Act 2016 kha December ni 72016 khan keimah
ngeiin he House zahawm takah ka rawn pulut tawh a. Kan rama ruihhlo kan dan
hman laiin a huam telloh/theihloh, substance abuse nasa lutuk, control dawna tih
hleih theihloh te, kan Chief Minister zahawm tak Chairman na hnuaia Committee
zau takin hei hi engtin nge kan tih ang tiin ngaihtuahna tam tak a seng a. Dan siam a
tul a ni, kan thuneihna chin chinah tiin dan siam turin Draft-in Committee pawh a

ko a.

Tichuan Social Welfare-in initiative la in December 7, 2016-ah khan chu
Mizoram Drug Control Substance Act 2016 chu he House-ah keimahin ka rawn
pulut a ni. Tin, chu mai bakah Mizoram Drugs Demand Reduction Policy 2016-kha
October 2016 ah Cabinet thu khawmin a lo pawm tawh bawk a ni. Chutiang chuan
kan sorkar, kan hotu ten helamah hian dan ang pawha thiam kan channa turin,
thenkhatah chuan dan awm reng siin kan hmang tangkailo kan tih rualin, lehlamah
dan kan neih loh avanga harsatna a awm ve thung avangin kan House Leader
zahawm tak kaihhruaina hnuaiah chutiang chuan hma lak a ni a. Chutiang a lo nih

takah chuan Mizoram sorkar pawhin hemia kan dinhmun drugs awareness neihna tur

hian India ram state-a pakhatna ni turin Mizoram chhungah survey an neih tir a.
Sum tam tak Social Welfare Department-ah pe in, chu survey report pawh chu
mithiam zawk te tih tir an ni a. Kan Chief Minister zahawm tak hian August 7, 2017
khan helam kan dinhmun chiangkuang tak hriatna tura survey pawh chu a release

tawh nghe nghe a ni.

Kan do dawn chuan engtinnge hma kan lak ang tih kan ngaihtuah a, kan do
tur dinhmun dik tak te hriat chian a ngaih vang a ni. Chutiang chuan kan sorkar hian
dan leh dun lamah hma a la ni tih he House zahawm takah ka rawn sawi duh a.
Tichuan Rules pawh buaipui char char a ni a, theih ang tawkin kan buaipui a. Tunah
hian Gazzetted a ni tawh a. Ni 8 January 2018 khan Gazzetted a ni a. He House
zahawm takah hian tun session chhung hian a Rules pawh hi kan rawn lay beisei a
ni, Pu Speaker. Chutiang chu a dan leh dun te Department anga kan lo hmalak tawh
leh kan thlen chin kan hriat tlan atan ka rawn sawi duh a. Chutah Rules-ah chuan a
bikin Department-in a an tih tur awm te, eng hi nge substance abuse a nih, ruihhlo a

kan hman tih ang chi identify leh khatiang kha an ta a nih dan tur te.

Tin Social Welfare Departmentin rehabilitation engkim a tih tur dahna te; tin,
Excise & Narcotics lamin khatiang ruihhlo chi a handle dan tur te Rules-ah hian fel
takin a awm a. Tin, chu Rules-ah chuan Committee sang tak din a, chu Committee
chuan a tul anga sum leh pai thleng pawha thuneihna neia kalpui dan tur a nih dan te

pawh chipchiar takin a awm nghe nghe a ni.

Tin, Pu Speaker, Social Welfare Department hian tunah hian Mizoram-ah
Home, Addiction Centre kan tih ang chi hi 38 nichina kan sawi ang khan a awm a.
Hemi zinga 11 hi central funded, central-in a rawn fund te an ni a. Amaherawhchu,
sum leh pai hi a awm regular lo em em a, keimahni ngei pawhin form nen lam in
kan bawhzui zing a. A chang chuan Officer te hial pawh buaipui turin kan in tir a.
Tun kum kal mekah hian pakhatmah sanction min la rawn pe lo a, kum kalta erawh
kha chu an rawn clear tawh a. Chutiang chuan kan Home run tu te dinhmun hi a ni.
Chutiang chuan kan hotute pawhin ready made in Zoram tan hian a buatsaih a. Kan

theih ang chin chin hi chu kan han pe ve thin a ni tih ka sawi duh a.

Tichuan, hetiang Home hian harsatna tam tak an tawh avangin keimahni
Department pawhin kan Home neih zawng zawng te engtiang in nge kan tih
changtlun ang? Eng ang in nge hma la ila tha ang tiin tlema engemaw deuh ho kha
ka office-ah kan ko khawm tawh a. Engnge in harsatna, building a ni em tiin

engkimah hetiang khan kan sawiho tawh a. Chutiang chuan an harsatna ang ang te

lakhawmin Finance Department Planning-ah hetiang hian kan Home te, kan
Addiction Centre te hi strengthened ni sela a tha ang e, tiin rawtna kan siam a. Sum
leh pai tul ang te pawh demand kan siam a, kan thehlut tawh a. Kan Finance
Minister-in helam hi a vei avangin ama advise-na ni pahfawmin kan thehlut nghe
nghe a. Chu chu vawiinah hian eng tin nge a kal zel dawn ka hrelo a. Chutiang
chuan kan hotute pawhin ready made in Zoram tan hian a buatsaih a. Kan theih ang

chin chin hi chu kan han pe ve thin a ni tih ka sawi duh a.

Tichuan, hetiang Home hian harsatna tam tak an tawh avangin keimahni
Department pawhin kan Home neih zawng zawng te engtiang in nge kan tih
changtlun ang? Eng ang in nge hma la ila tha ang tiin tlema engemaw deuh ho kha
ka office-ah kan ko khawm tawh a. Engnge in harsatna, building a ni em tiin
engkimah khatiang khan kan sawi ho tawh a. Chutiang chuan an harsatna ang ang te
lakhawmin Finance Department/Planning-ah hetiang hian kan Home te, kan
Addiction Centre te hi strengthened ni sela a tha ang e, tiin rawtna kan siam a. Sum
leh pai tul ang te pawh demand kan siam a, kan thehlut tawh a. Kan Finance
Minister-in helam hi a vei avangin ama advise-na ni pahfawmin kan thehlut nghe

nghe a. Chu chu vawiinah hian eng tin nge a kal zel dawn ka hrelo a.

Chutiang chu Department angin kan hmalakna te a ni a. Tin, chu bakah tuna
Home siam dan te pawh hi kan duh ang anga han tih nawk nawk te pawh hi thil fel
ber a ni lova. Chuvang chuan Accreditation of De-addiction Centre te pawh hi siam
ve ni sela. Chutah chuan kalphung fel fai tak nei ila tiin rawtna te pawh kan siam a,
technical committee te pawh kan din tawh a. Chung chuan eng angin nge Home hi
kan kal pui ang tihte a ngaihtuah a ni. Chutiang chuan Social Welfare Department
anga kan tih theih chinah hi chuan kan sorkar, kan hotu ber te kaihhruaina hnuaiah
theih ang tawk chuan hma kan la a. Tun ang dinhmun ngawt lo deuha kan kal hi
keini pawhin tul kan ti a. Chutah chuan sorkarah te pawh rawtna engemaw zat kan
thlen tawh a ni tih kha Pu Speaker, he House-ah ka rawn sawi lang ve duh a ni. Ka

lawm e.

SPEAKER Nichin khan kan Chief Minister zahawm tak, kan House
Leader ni bawk kan ko thul kan ko lo leh thul, helam kha an lo hmanhmawh deuh a,
MLA zawng zawngin sawi vek in lo duh si tin, ruling lam pawh kha sawi tur in awm
tawh dawn lo emaw ka tih khan in lo sawi leh duh a. Tunah kan Chief Minister
zahawm tak, kan House Leader ni bawk sawi tur a neih chuan amah lo sawm ila, 1

lo ngaithla ang u.

Pu LAL THANHAWLA, CHIEF MINISTER : Pu Speaker, ka lawm e. Sawi
pawh ka tum mang lo va, kan inlungrual em a, kan pass mai dawn emaw ka lo ti a.
Mahse, a pawimawh em avangin sawi nih kha kan duh ta deuh theuh ni turah ka
ngai a. Hetiang pawimawh tak han sawina a telve lo nih kha kan inthlahrung ta zawk

niawm tak a ni.

Pu Speaker, kan ngaihthlak tawh ang khan ‘zu leh ruihhlo hluar ta lutukin
kohhran, khawtlang, chhungkua leh mimalah harsatna leh buaina nasa tak min thlen
avangin kan harsatna sukiang tur hian theihtawp chhuah ni rawh se’ tih a ni a. Hemi
sukiang tur hian NGO lam hi chuan Pu Speaker, theihtawp hi an chhuah viau-in ka
hria a, a bik takin Central YMA te. Tin, Total Prohibition kan neih lai khan nge
helam hi hluara, tuna Control Act hnuaia zu zawrhte kan han phal tak hnu hian tih
pawh hi ngaihtuah tham tak a ni a. MLA zahawm tak ten figure an rawn keu chhuak
a, khatatang ngawt pawh khan idea tha tak a neih theihin ka hria a. A tuartu tam leh
tam loh thu-ah kha chuan total prohibition kum 17 kan neih chhung data kha enin
kan ngaih a tha nge ka hre lo va, an lo la tehchiam lo a, a statistical figure kha a lo

awm vak lemlo a.

Amaherawh chu tun hnu-a a theih chin chin an han tih khan nichina House
Committee report atang pawh khan a lang chiang khawp mai a. Chuvangin enge tha

ber tih hi ngaihdan a niin ka hria, tun thleng pawh hian.

Tin, kan hotu tam ber leh mi tam tak kan contact ve hi chuan zu buaipui
hnam nih loh dan hi kan duh tlangpui ber niin ka hria zu buaipui lo hnam nih hi.
Khawvel ram tam takah hian zu hi an buaipui lo khawp mai a, thil pakhatah hian an
ngai ve ringawt mai a thil ropui takah an ngai lemlo a. Chuvangin a tibuai lemlo a
ni. Keini hian hmelma pa aimahin kan hlau emaw chu aw tih tur khawpin kan han
tih ve leh thung a. Hengte avang hian a hluar angin kan hria em ni chu aw tihte pawh

a ngaihtuah theih a.

Drugs erawh hi chu zep rual Iohin a hluar a ni, nichinah kan ngaithla tawh a,
demonetization kha a chhan buhpui ber pakhatah chuan ngaih a ni a. Tin, kan
thenawm Myanmar ramahte pawh India mi tam tak an awm a, tunah khian Chinese
ho khi an chet nasat em avangin India ramah, kan sorkarah pawh ka thlen ve a.
Chuvang chuan, khilaiah khian India sorkar hi nasa taka kan chet ve a ngai a.
biometerial relation tih that piah lamah business lamah pawh tun hma aia tih that kan

ngai a ni.

Sipai sorkar khan China sorkar lam an lo awn a, tin, an rawn sorkar veleh
khan India mi sumdawng tam tak hnawhchhuah an ni a, an rawn tlanchhia a. Tunah
sawn Mawrei-ah te pawh thenkhat chu chhim lam mi an la cham bang a ni. Chutiang
chu a nih avangin tunah hian vei ni tawh zawk sela, China present-te? kan lo
counter-act na turin tihte chu ka zuk rawt ve a. Chungte avang pawh chuan tunah

khian India sumdawng ten an chei nasa ve leh tan tawh a.

Tichuan demonetization-a an pawisa tangkhang tur leh khi lamah pawisa
thlengna awm ve mai si lote kha a thleng turte khan an thleng theihna turin, mi tam
ber chuan drugs an lei khawm a ni tihte a awm a ni a dik maw dik lo maw ka hre lo
a. Chu chu tunah hian tun hma aiin zawnga khi lam atanga a lo tlak tamna chhan hi
an pawisa thi mai tur khan an lei khawm hlawm a, mi tam takin an ti a, a dik leh dik
loh ka hre miah lo a. Amaherawhchu, tunlaiah a hluar tak em avang hian a dik mai
awm mange aw a tih theih a ni. Tin, sawi leh sawi hnu tun thleng hian total
prohibition awm lai kha nge tha zawka hetia control deuha thlah dul a nih hnu hian
tih hi hriat thiam a har khawp a. Hetia mawlmang taka lo thlir chuan total
prohibition kan neih chhung zawng ai khan Krismas leh kum thar vuak vetah hian
motor accident te, inti buai te leh law & order problem hi a awm lo zawk a ni. Tun
kum thum chhung khan a awm miah lo va, kum khat phei kha chu a awm chhun chu
ka tawng tu huat thu ni suh se la, Rangvamual ah pafa an intibuai tih vel bak kha chu
sorkar-in report a hre miah lo a ni. Mahse khang vang khan a tha zawk ang tih ka
sawina a ni lo a. Khatianga han compare chuan khatiang kha a lo ni a. Tin, nichin
khan member zahawm tak Pu T.T Sangkunga sawi kha tam zawk chungchang a
sawite kha a dik khawp mai a. An han hausak thar tak thutah khan heng zawng
zawng hi a hluarchho ta a. Economy a stable chuan khatiang zawng khan mi tam tak
an lo kal thei a lo ni a. Tunah hian keini zawk hian nge buaipui zawk anga Delhi
velah khuan tihte hi ngaihtuah tham tak niin ka hria a. Delhi-ah khuan an buaipui em
em a ni, tunah hian an thalai zingah drugs khu a hluar em em mai a. Zu khu
engahmah an ngai vak lo hmuntinah a awm a, drugs hi a hmuhte a, harsa a

chuvangin drugs hian a chiah hneh zawk niawm tak a ni.

Tin, kan tawh ang leh kan ngaihthlak tawh ang khan Punjab-ah chuan an
Minister-te thleng khuan drugs smuggling-ah hian rinhlelh an awm hlawm a ni,
chutiang khawp chuan a hluar a ni. Tin, thenkhat phei chuan an Minister te pawh
khu BJP sorkar lai khan (tunah pawh khuan a la ni mai thei a) anmahni te pawh kha
drug addict niawma ngaihte pawh kha an awm a ni. A chhan chu an beer

consumption te kha a tla nasa a, chuvang chuan helamah hian an kal a niawm e tihte

pawh kha a awm a ni. Chutiang khawp chu a ni a. Tum khat Pu Rahul Gandhi -ah
100% deuh thaw Punjab thalai ho hi drug addict an ni a, tihte kha an haw khawp mai
a. Mahse a tak takah zawng hi a hluarchho ta a. Economy a stable chuan khatiang
zawng khan mi tam tak an lo kal thei a lo ni a. Tunah hian keini zawk hian nge
buaipui zawk anga Delhi velah khuan tihte hi ngaihtuah tham tak niin ka hria a.
Delhi-ah khuan an buaipui em em a ni tunah hian an thalai zingah drugs khu a hluar
em em mai a. Zu khu engahmah an ngai vak lo hmuntinah a awm a, drugs hi a

hmuhte a harsa a chuvangin drugs hian a chiah hneh zawk niawm tak a ni.

Tin, kan hriat tawh ang leh kan ngaihthlak tawh ang khan Punjab-ah chuan
an Minister te thleng khuan drugs smuggling-ah hian rinhlelh an awm hlawm a ni,
chutiang khawp chuan a hluar a ni. Tin, thenkhat phei chuan an Minister te pawh
khu BJP sorkar lai khan (tunah pawh khuan a la ni mai thei a) anmahni te pawh kha
drug addict niawma ngaihte pawh kha an awm a ni. A chhan chu an beer
consumption te kha a tla nasa a, chuvang chuan helamah hian an kal a niawm e tihte
pawh kha a awm a ni. Chutiang khawp chu a ni a. Tum khat Pu Rahul Gandhi-ah
“100% deuh thaw Punjab thalai ho hi drug addict an ni,” tihte kha an haw khawp
mai a. Mahse a tak takah chuan a ni titih deuh a ni an ti ve a ni, chutiang khawp
chuan a hluar a. Keini phei hi chu hluar leh zual awm tak a ni a, a chhan chu golden
triangle an tih, khawvela a hluarna ber leh drugs smugler te an tamnaah hian Punjab
leh a chhehvel te khu chu an la chhe zawk ve niawmin an sawi a ni. Chanchinbu-ah
te pawh kan chhiar hlawmin ka ring. Tin, kan ramah mitin mai hi min nghawng
avangin resolution neitu member zahawm takin a sawi tawh ang khan chhungkaw
tin hi min nghawng a, kohhran pawh an bang bik lo a. Heng hi a chhan pakhatah
chuan kan chhehvel state te hi rambuai an ni deuh vek a, sipai opperation an thlakna
deuh vek a ni. Keini chiah hi Pathian khawngaihin a ralmuang awmchhun kan ni a,
chuvangin drugs smuggler te leh gun runner te kha tunhma phei chuan an tam em
em thin a. Amaherawhchu, tuna kan han sorkar takah hi chuan khang kha an bo

duak a, mahse, drugs ber hi tihngaihna a awm vak lo a ni.

Tunah phei chuan khawvel hi kan dap chhuak ve tawh tih mai tur a ni a,
niminpiah lawkah te pawh khan Ludhiana-ah Mizo hmeichhia, mipa nen car-a drugs
an keng kha an man a ni. Kan puh mawhna lam ni lovin kan thenawm Burma lam
atangin a lo kal tam a. Kan ram hi a Pathian khawngaihna zarah a ralmuang a, drugs
smuggler operation ti tura sipai te an awm ve loh avang hian a lo hluar ta a ni awm
mang e tih tur hi a ni a. Hei hi kan hriat tawh angin a tak tak leh physically-a hma
latute chu Central YMA te hi an ni a, heng dotu pawl leh a zawngtu pawl te an in

siam a, tlaivar deuh thaw ten an duty thin a. Kan sorkar pawhin beitham hle thin
mahse a hah zual te thingpui in na tur te an pe ve zeuh zeuh a. Tin, mimal leh kan
Excise Minister te pawhin a thawh ve zauh zauh a ni tih chanchinbu atang te pawhin
kan hriat kha. Kan zavaia kan tawrh tlan a nih avangin khatiang khan theihtawpin

kan han do tlang a ni a. Amaherawhchu, hma a sawn lo hle a.

Tin, han sawi tlan nikhuaa kan complaint inang deuh ber chu heti khawpin
an man a, mahse, an man te hi an tang thei si lova tih hi a ni a. Heng chungchang hi
Central YMA hotute nen pawh kan sawiho tawh a, anmahni thahnem ngaihnain
tunah hian judiciary then a nih takah hian sawi theih kan nei ta lova, mahse, kan
zavaia common problem a nih avangin judicial service-a kan hotute pawh hi kan
kawm tawh a, anni pawhin an harsatna an sawi a. A prosecution lamah te a chak

tawk a ngai a.

Helaiah dan han tlawhchhan tur mumal tha tak neilo ang chi te kha an sawi
thin a, Social Welfare Minister zahawm takin a sawi ang khan tunah hi chuan Dan
tha tak hman nghal mai theih tur buatsaih a lo ni te hi thil lawmawm tak a ni a.
Nikum August thla khan Central YMA te hmalaknain MKHC leh sorkar lam atangin
kan Finance Minister zahawm tak te, Social Welfare Minister leh Minister thenkhat
te nen NLUP Conference Room-ah thu khawmin hetiang hian Central YMA hotute
hmalaknain State Level Core Committee & Ruihhlo Do tih hi din a ni a. A meizang
hlaptu tura an han ruat deuh te chu Chairman-ah Chief Minister, Vice Chairman-ah
YMA President leh MKHC General Secretary, member secretary-ah chuan Central
YMA General Secretary chubakah chuan Home Minister te, Law Minister te, Social
Welfare Minister te, Family Welfare Minister te,tin, Chief Secretary, DGP,
Secretary of Law & Judicial Department, Principal Director of Health & Family
Welfare Department, Commissioner of Excise & Narcotics, Project Director,
MSACS te leh YMA Office Bearer te, MKHC Office Bearer te leh Mizoram
Journalist Association te kha member-ah ruat an ni a. Hetah pawh hian nasa taka
sawiho a ni a, mi pakhatin chiangkuang anf reng mahse rin thu nia ngaih theih a
rawn sawi chu kan Zo hnahthlak chenna ve tho Chin Hills ta an rawn sawi dan

chuan hetiang lam zawnga a phusa deuh chu a hausa sa khi an ni an rawn ti a.

Chutiang te pawh chu engtinnge kan tih ang tih hi tunah hian Chin Hills
lama an sorkar hotute nen te pawh inhmuh dan te nei ila tih te kan ngaihtuah mek a,
kan la puitlin hleithei lova. Khatiang khan khilam atanga a king pin deuh ni awma

an ngaih te kha danchah dan a awm lawm ni tih te kan ngaihtuah a, mahse, hei hi

kan sawi ring vak ngam lova. Kan fa te zilhna ah thenawm fa ten an lo fin phah ang

tih te a hlauhawm a, chutiang chuan Code of Secret-in kan dah a.

Kan kohhran hruaitu te, MKHC te leh YMA te pawhin an han buaipui chho a
ni a, amaherawhchu, a sawtna hi hmuh a har khawp mai a, tunah pawh hian tha thlah
lova beih tlan chhoh zel hi a ngai tak zet a. Tin, a pawimawh ber chu nichina Social
Welfare Minister in a rawn sawi tawh ang khan thahnemngai taka zankhaw tai rek
thleng thlenga mantute leh a dawmdawi mana, a zuartute man bawk tura tiphur lotu
chu drugs smuggler te leh addict ho an tang thei lo hi a ni a. Chuvangin, tunah chuan
khtiang dan thar nen kan han kal chhoha kan judicial officers te nen a kan tan chhoh

chuan tunhma aia kan hna hi effective thei zawk tawh turah kan ngai a.

Tin, hemi Committee-ah khan Law Minister bakah Law & Judicial Secretary
te pawh kha an tel ve a. Tunhma ai zawnga effective turah kan inngai a. Kan tanrual
tlan hi a pawimawh ber chu a ni. Party hrang hrang te, tlawmngai pawl hrang hrang
leh kohhran hrang hrang te pawh kan tanrual tlan a ngai a. Zu khap bur dan kan han
tih pawh khan a thahnem ngai ber leh min nawr kaltu ber kha chu kohhran hrang
hrang in zawmkhawm te kha an ni a. Amaherawhchu, kan han tih puitlin tak tak hnu
kha chuan kan kohhran tan kha chuan action lo lak kha a rem leh lo a ni, han phut
dawn chiam pawh ni ila a rem chiah lova. Anni lo tih theih lian ber chu an thlarau
lam nun siam that sak kha a nih avangin annin khalam ah khan tan an la a, keinin

physical leh khawvel thil lama tan kan lak kha a pawimawh vang a ni a.

Pu Speaker, kan hotuten rilru zau tak puin a dap theih zawng zawng dap in
statistical field te an rawn sawi vek tawh a. Khang zawng zawng piah lamah
lungrual taka khawtlangah pawh kan do tlan a ngai a. Heng ruihhlo chi hrang hrang
piah lamah hian a kaihhnawih HIV/AIDS positive kai lo pung ta te pawh hi an hriau
hman intawmna vang a ni te an han ti leh zel a. Chutiang chu a nih avangin a danna
hna thawh theih dan hi a vang khawp a. Kan tan tlan loh chuan inthlahdul chi a ni si
lova. Opposition Group Leader zahawm tak Pu Vanlalzawma resolution ‘zu leh
ruihhlo hluar ta lutukin kohhran, khawtlang, chhungkua leh mimal ah harsatna leh
buaina nasa tak min thlen avangin kan harsatna sukiang tur hian theihtawp chhuah ni
rawh se’ tih bak hi chu han sawibelh vak tur a awm lova. Hengte hi lungrual taka
kan pass pui chuan YMA hmalakna Core Committee kan din bakah khan vawiina

helaia.

Resolution neitute leh keimahni lam atang pawhin engemaw zat tel ve in,
MKHC hruaitute, YMA hruaitute leh NGO Coordination Committee te nen te hian

kan ven dan ang chi leh a danna tur atana tanrual a ngaih dan te leh a tan kan lak tlan
dan tur te hi sawiho ta ila. Kohhran hrang hrang te pawh anmahni kohhran chhungah
vawiina kan sawiho ang deuhthaw hian sermon leh biakin service chhungah kher lo
pawh, kohhran puipunna ang chi ah te hian sawi ve zeuh zeuh ta se, keinin kan
tlangau pui ngawt ai hi chuan kohhran chhung ngei a kan kohhran hruaituten hma an
lak hi chuan a chak zawk deuh awm mang e aw tih te min ngaihtuah tir a. Kan
kohhran hruaitute kan zah loh a, an thu kan awih loh chuan Mizo ringtute hian zah
tur leh thuawih tur dang kan nei dawn lo va, chuvangin, anni zahawmna leh Pathian
atanga chakna an lak te hi heti lam zawng hian keinin va nawr ngai lo mahse, kan
vei dan te hi sawiho tlang ila, hma lak tlan dan te a awm ang em aw tih hemi kan
han sawi en atang hian min ngaihtuah tir a. Chuvangin, Pu Speaker, he Resolution
rawn puluttu Pu Vanlalzawma, Opposition Leader zahawm takin a rawn ti hi
lawmawm kan ti a, keimahni lam atanga sawi zawng zawng pawhin tha takin an
support niin ka hria a, a lawmawm ka ti a, annih in hetia a rawn pulut pawh hi a
lawmawm Zoram pumpuiin kan buaipui, mimal ang pawha kan buaipui, tihngaihna
vak kan hriat si loh te hi sawi ho ila, engemaw ngaihdan tha zawk tak, kan tanrual
theihna tur te hi a rawn hril chhuak dah law maw tia ngaihtuahna fim tak leh tha tak,
thahnemngaihna nena a rawn putluh niin ka hria a. Tin, kan sawihona pawh chutiang
zawng chu niin ka hria a, mi te va demna tur chi a ni lo va, kan zavaia kan tawrh a

nih avangin, Kohhran te pawh min nghawng avangin khawtlang zawnah.

Chuvangin, vawiina helaia kan sawihonaah pawh leh lam leh lam thu te
pawh kan lungrual hlein ka hria a, kan ngaihdan te a inangin ka hria a, a lawmawm
ka ti a. He Resolution, “Zu leh ruihhlohluar ta lutukin kohhran, khawtlang,
chhungkua leh mimalah harsatna leh buaina nasa tak min thlen avangin kan harsatna
sukiang tur hian theihtawp chhuah ni rawh se” tih hi keimahni lam pawhin kan
thlawp a. Tin, theihtawp kan chhuah tlan dan tur pawh hi la ngaihtuah tlan zel a la
ngai awm mang e aw ka ti. YMA te pawhin theihtawp an chhuah a, an lo tih tawh
dan te pawh an rawn sawi a, amaherawhchu, effective taka kal hi a har khawp a,
chuti chungin thut khawm zin na na na leh chhuahho zin nana chuan ngaihdan
thar/idea thar te pawh a lo chhuak thei a. Tin, nichina kan sawi thuak ang khan khi
lam atanga a lo luh a, te pawh hi eng emaw ti zawng pawhin khilama kan hotute nen
tang hovin heti khawpa kan buaipui hi a tih rem dan te pawh a awm lawm ni tih te
pawh ngaihtuah theih tak a ni a. Tahan-ah nikum khan ka han kal a, khilama kan
Mizo hnahthlak unau te chuan zu leh drugs hi an buaipui ve vak lo. Kan cham a, kan

vak kual a, an khawtlang hotu pawimawh ber ber te pawh kan kawm ve a, an

kohhran hruaitute nen pawh kut te kan hmang tlang a, mahse heta kan buaipui ang
hian an buaipui ve tlat lo a ni. Chuvangin, a lo kalna hnar berin an buaipui tehchiam
si loh helaia a ve zawkin kan lo buaipui vak mai te hi engnge a chhan leh vang ni
ang tih te pawh hi ngaihtuah tlan a, zawng chhuak a, a bul atanga dan chah dan te a

awm ang em tih te a ngaihtuah theih rum rum a. Khi lam ka han tlawh ve na atangin.

Tin, kan meeting hnuhnung berah khi lam atanga a lo kalnaah pawh hian a
puipa hi an tam lo viau niin a sawi a, chung te pawh chu khilama kan Zohnahthlak
sorkar puipa te nena sawiho a, dan chah dan hi chu a awm thei awmin rinna ka nei a,
beiseina ka nei a, chung te pawh chu kan la sawi tlang leh ang a. Tin, hemi hi
lungrual taka kan passe a nih pawhin kan kal dan tur hi Pu Speaker, i hovin emaw,
hemi resolution neitu leh a thawhpuite leh keimahni lam te pawh hian sawiho ta ila
mi te kan beisei dan te leh kalphung effective zawk awma kan ngaih dan te hi
sawiho a tha ang em tih te ka ngaihtuah a, chutiang ngaihtuah chung chuan he
resolution hi keini lam pawhin tha kan ti a, pass satliah mai lovin effective taka
hman a nih theihna tura bawhzui zel tur te pawhin hma lak dan te ngaihtuah tlan zel

ni se tih ka rawn rawt a ni. Ka lawm e.

SPEAKER A lawmawm e. Tunah chuan resolution neitu MLA zahawm

tak Pu Vanlalzawma kan sawm ang a, han khaikhawm sela, adopt dil nghal sela.

Pu VANLALZAWMA : Pu Speaker, ka lawm e. Ka resolution hi ka chhiar
chhuak tawh rih lovang a, a tawpah ka chhiar chhuak dawn tho a. Kan sawihonaah
hian kan House Leader, kan Chief Minister zahawm tak ni bawk leh Minister 2
tiamin mi 14-in kan sawiho a. Tin, kan Deputy Speaker pawh kha sawihona a tel ang
deuh khan chhiar ila, kan tihsual vak ka ring lo va, ngaih dan te pawh a thawh a,
lawmawm ka ti hle a. He Resolution ka move tur hi Thawhtanni chawhnu lama
pawh chhuah a nih khan ka huphurh khawp mai a, pawimawh ka tih rualin ka sawi
thiam dawn si lo va. Opposition leh ruling lam te innawr vakna lam ang zawng pawh
khan a chhuak theiin ka hria a. Nizan leh tukin lam phei chu ka huphurh lutuk a, ka
phur lo khawp mai a. Mahse vawiinah vanneihthlak deuh maiin lungrual takin ka
resolution hi kan pass thei dawn niin ka hria a, ka lawm tak zet a, lawmthu ka han
sawi nghal a. Tichuan, tun ang huna sawi tura ka tih tam tak hi sawi a ngai ta lo va,

ki dang deuh hleka thusawi tawite neih ka duh a Pu Speaker, i remtihnain.

Tichuan, lungrual taka kan tanho theihna tura point pawimawh deuh leh rawt
duh ka neih pakhat chu a bik takin Primary School leh Middle School level-ah hian
zu that loh zia leh zu in that lo zia leh drugs tih hlauhawm zia te hi syllabus-ah hian

telh ta se kan tangkaipui awm mang e tih te ka ngaihtuah a. Sunday School lamah te
chuan kan inzirtir bawk tak na a, thui tak inzirtir a har a, syllabus-ah hian awm sela,
miin zu a in avanga harsatna awm te leh a hlauhawm zia te tih lana syllabus-ah hian
telh ni ta se Zirlai tam tak hi engemaw zawng takin a kaihhruai thei mai awm mang
e tih hi ka ngaihtuahna ah a awm a. Chu chu Pu Speaker, rawtna ang deuhin point
khat ka rawn sawihmuh ni sela. Tin, member zahawm tak takte khan an sawi tawh
tho na chungin hetia kan buai zia ngaihtuah hian a chhanchhuahna lam turah hian
tan lak lehzual pawh a tha mang e, sum leh pai tam deuhte pawh dah ila. A bik takin
ka rilrua lo awm thin chu rawngbawlna anga ngaia hetiang lam buaipui chawt ho hi i
ngai pawimawh ang u. Kan puih loh pawha khi lam kohna nia hre tlata theihtawpa
hlawh leh leave lam pawh ngaihtuah lo a ti ngar ngar ho hi pui nasa ila. Chu chuan
awmzia a neiin ka ring a. Casual leave te nen, pay scale te nen a inzawm tuk tawh
chuan heng ruihhlo ngai leh ilo buaipui hi har tak a ni. Amaherawhchu, pay Scale
leh tih lam tel miah lo, hlawh, increment tih vel ngaihtuah reng reng lova buaipui ho
hi chu pui ila awmzia a nei hlein ka ring a. Chung lamah pawh chuan sorkar ang
pawh hian hma lak ni ta se awmzia a nei leh zualin ka ring a, chungte pawh chu
rawtna angin ka sawi duh a. Tichuan, Pu Speaker, ka rilrua lo awm ber ka han sawi
duh tak chu kan House Leader khan a rawn sawilang zawk tawh a. Kan tanrual a
pawimawh tih lai tak mai kha. Vawiina ka lawm em emna chu kan rama rorelna
sang ber, Assembly Hall-ah hetia ruling party leh opposition te kan han thurual theih
tawh hi chuan huphurhawm lutuk loin ka hria a. Heta lungrual taka kan pass tlan
theiha, hma kan lak tlan hi chuan engnge maw kan ngam loh ang le tih hi ka rilruah
a lo awm nghal a, ka lawm hle a. Tin, Mizoram, a bik takin, politician te inthurual lo

ang deuhin han ti nak nak thin mah ila, ram dangte ngaihtuah chuan inthurual ........

SPEAKER Ngawi lawk rawh aw. Dar 4 ari a. Mahse House thu a ni a, i

sawi zawh tir ang u aw, i zo ang u. Awle, kal zel rawh le.

Pu VANLALZAWMA : Pu Speaker, ka lawm e. Kan ramah hi chuan
chhiatni that niah te hian kan party awmna chu eng pawh ni rawh se, tikhan
lungrual takin kan la kal thei a. Kohhranah kan la lawi khawm dial dial thei a, thil
tihnaah engkim kan la ti ho thei a, YMA ah te, a lawmawm takzet a. Chumi avang
chuan heng thilah pawh kan inlungrual thei a nih chuan, kan tanho chuan
huphurhawm lutuk awm lovin ka hria a. Tunhma deuh Vajpayee Prime Minister a
nih lai khan Chennai-ah a zin a, tah chuan khatih laia an Chief Minister, tunah chuan
a boral tawh a, Jayalalitha khan Airport-ah tha deuhin a lo dawngsawng a. Mahse, a
programme-ah khan a tel pui lo a ni. Kha kha chanchinbua an lo ziah kan chhiarah

chuan, ‘engatinge khatah khan i tel phei pui loh?’an ti a. ‘DMK hotute ho, entir nan,
T.R. Balu te ho nena platform khata thut kha a theih loh’, a ti a, a tel duh lo a ni. A
tihtur lo dawnsawn chu a ti a, mahse, a programme-ah khan khang ho nena platform
khata thut kha a lo tithei tlat lo mai hi a lo nia. Chungte ngaihtuah chuan kan
inlungrual tha em em a, keini Mizo, a bikin politician hote pawh hi. Chungte chu
vawiinah ka rilruah a lo awm a, a lawmawm ka ti a. Tin, kan hnam thil tak taka
hetianga kan lungrual thei a nih chuan he hnam tan hian kawl a engin ka hria a.
History-a kan hmuh pakhat ka sawi leh duh chu, China ho khi (kan hotu tam tak
chuan in hria ang a, History zir thin ho kha chuan) Chiangkaishek-a hovin ro an han
rel a, an han tih chhoh an han tih chhoh khan Communist Party ho an lo lian a, Mao
Tse Tung-a pawlte an lo lian a, an indo ta vak mai a ni. 2™ World War lai a ni a.
Japan a rawn tel a, tichuan indonaah a rawn zuang lut nghal a, ram a han la thla tak
tak mai kha helaiah Burma ram thlengin Mizoram border thlengin a rawn la a ni.

Japan chakzia chu kan hria, mahse, khatih lai khan China a lut thei reng reng lo a ni.

A chhan chu Chiangkaishek-a pawlte leh Mao Tse Tung-a pawl indo ngar
ngar kha Japan ral lian do tur hian an inthurual thap mai a ni. Mahse, indo a tawp
chuan an indo zui leh a. Chiangkaishek-a an umchhuak a, tichuan Communist khan
ro an rel ta a. Chungte chu ka han sawi kual duhna chhan chu khati taka silai nena
indo si kha an ram chhan nan chuan an inthurual thei a ni. Chu chu vawiinah hian ka
rilruah hian a awm tlat a, Pu Speaker, he kan resolution-a kan inthurualna boruak ka
hmuh hian. Hetia kan kal hi chuan theih loh tur hi a awm lo in ka hria a. Tun hnai
mai thil te pawh ka ngaihtuahnaah chuan a lo awm nghal a. Kar hmasa lawkah kan
zirlaiten silai mu an tuar ngam a, he ram leh hnam chhan nan, vuak an zu tuar a ni.
Kha rilru kha engtinnge kan tihnun chhoh ang a, he ruihhlo leh zu do nan hian kan
hlawm khawm theih ang tih ka rilruah a lo awm daih a, Pu Speaker, chu chu a topic
atanga peng deuh hlekin ka sawi chak tlat a ni, miin hrethiam dawn nia. A chhan
chu heng ho rilru khati zawnga kan her fuh chuan zu leh ruihhlo hi kan ngam ngei
ngei ang. Tunah hian a nihna takah chuan kan ngam ngang lo a ni ti zawng pawhin
sawi ta ila kan tisualin ka ring lo va. Ka ti ve thin a, huat thuah min la lo turin ka
ngai a, chik tak chuan Midum zurui pawh hi kan tluk lo! Midum ho hi kan hmu vek
a, heng laiah hnathawkin an awm a. An Puja zan te chuan an han rui thei khawp mai

a, an thle lawp lawp mai a.

Mahse, a tukah chuan an inbualfai a, hnathawk turin an thawmhnaw famkim
nen an lo kal a, zu in zui leh pawh an tum tawh chuang lo. Puja a nih chuan an in

leh lawp lawp a. Kum khatah vawi hnih vel hi an rui em ni aw, ka ti a, heng ho hi,

chutiang chuan an tithei tlat a ni. Gurkhali unaute pawh hi ka tia, engemaw zawngah
chuan keini aia hniam deuhah te pawh kan dah chang te pawh awm mah se, tluk
lohna hi kan neiin ka hria a. Kathmandu khawpuia kan zin tuma ka thil tawn chu
kalkhawm naahka sawi ka sawi thin a. Kathmandu hi ka han zin ve a, ka hmuh
phakah chuan a hranpain zu dawr reng reng hi a lo awm lova. Amaherawhchu, ka
hmuh thiam ve dan chuan eichawp dawrah hian kil khatah zu chhehkhawmna hi a
awm a, a mamawh chu an va phei a, an rawn khai chhuak mai a. Zu dawr hawn ni,
khar ni tih lam a awm ve lo. Khatiang dawr tam tak kha kar khatah ni 7 darkar 24
hawn a tam a ni. Zu kha kil khatah hian an zuar tuar mai a, a duh chuan an va khai
tel mai a. Chungte chu ka ngaihtuah chuan keimahni aia mawl deuh zawka kan
ngaih, Nepali unaute (kan tawng min hrethiam sela) pawhin hetiang an tih theih
chuan tih kha ngaihtuahnaah a awm thin a. Amaherawhchu, Mizote hi khatiang kha
kan lo ni ve reng reng lo em ni aw, tihah hian ka conclusion chu a awm ta deuh a. A
tih ngaihna tak hi tun boruakah chuan a awm dawn lo a nih hi a, tih hi ka rilruah a

awm a.

Kan han control kan han tih pawh hian kan han tih tawh chu chu Krismas,
Kumthar lawm nana an han in te hi tlaitin in kan tum ringawt mai lai te pawh hi
inzirtir theih a ni ang em? Tih dan dang a awm thei em tih te hi ka ngaihtuah thin a.
Ram changkang zawk an sawi thin chu tleirawl rual picnicah pawh hian pahnih
emaw, pathum emaw zu in duh lo tlat hi an awm a. Mabhse, an in loh chhan hi han
zawt ila, ‘a, kei chu haw lama motor khalh tur ka nia,” an ti mai a ni, an ti a. Chungte
chu ngaihtuahnaah a awm a ni, rilru a kaihruai khawp mai. He hnam, Mizo hnam
hian heng hi kan ti ve thei lo em ni tih hi ka rilruah a awm thin a. Kan tih theih dan
awm ni ta a ka hriat chu nichina ka sawi zawk ang khan he hnam chhan nan, he ram
chhan nan hian zu hi kan in lo ngam tur a ni, ruihtheih thil ka khawihlo ngam tur a ni
dawn lawm ni tiin inzirtir ta ila awmzia a nei thei mai ang em aw tih te ka ngaihtuah

thin a.

Tunhma deuh, a hminga YMA hruaitu kan nih ve laia khawtlang nun
siamthat kan tih tumin (tunah chuan chatuan ram min pansan tawh a) Pu A.Sawihlira
paper kan present tir a, a thuziak pakhat ka la hre reng. Heti ringawt a nih hi chuan
he hnam hi a boral ang, ruihtheih thila hetianga kan tlan hi chuan. Chi thlah peih
pawh hi kan la awmlo ang, kan thalai zingah tih ang zawng hian a ziak a ni. Chungte
pawh chu ngaihtuah tham zet hi a ni a. Chuvang chuan he hnam, he ram chhanna

thinlung atang hian heng zu leh ruihhlo te hi do a ngai a ni tih ang zawnga kan

inzirtir luh chhoh theih hi chuan beiseina sang tak ka nei a. Chumi tur chuan

vawiinah pawh hian a penhleh deuh nachungin Pu Speaker, ka sawi kual duh a.

Ka lawm em emna chu hetia helaia keimahni rorelho pawh ruling lam leh
opposition lam ti loa thu tha ni kan hriat ah hetianga kan inthurual thei anih chuan a
kohhran thleng pawh hian kan kaihruai thei ang tih ka ngaihtuahnaah a awm a. Veng
pakhata kan thian pakhat ka zawh chuan an vengah rin ai tak khan Presbyterian
kohhran an lo tlem a, ka rin aiin. ‘engatinge in va tlem ve’ ka ti a, hman deuh
hlekah zuah kan han strict deuh a, an chhuak chum chum a. Khatia an chhuk kha
pawl dangah an lut a, chuvang chuan kan tlem ta a ni,” tih hi a sawi a ni. Chutiang
thleng pawh chuan helam kawngah hian kohhran te pawh kan zirtir chho zel thei ang
a. Hnam anga hetia tan kan lak tak tak hi chuan a huphurhawmlo, i tang tlang ang u.
Kan tanrual theih a pawimawh kan House Leader-in a tih chiah mai kha vawiinah Pu

Speaker, han sawi uar ka duh chu a ni a.

Thusawi tur tam tak a awm ang a. Heng kan ngaihsan em em Israel ho te
pawh khu kan hre thin a, an ram leh hnam chhan nan chuan an ram politics chu kan
hre vek. Sorkar mumal tak pawh pian theihloh lai te khu a tam. Party lianpuiin
ruling majority neiloa an awm khu a tam em em a ni. Mahse an thenawm ramte nena
an indo chuan thukhat vuain an tang thap thap thei a ni. Chutiang tur chuan he kan
hnam hmelma, kan ram hmelma lian em em zu leh ruihhlo do tur hian pheikhai
rualin tang tlang ila. Kan tang tlang thei a ni tih kha ka hmuin ka hria a. Chumi tur
chuan vawiinah kan Chief Minister zahawm takin min han sawmna te leh a sawitu

tam takin kan sawi chhuahna kha tlangkawm nan hman ka duh a.

Chutichuan Pu Speaker, hun ka la tam tawh lo ang a. Ka resolution ‘Zu leh
ruihhlo hluar ta lutukin kohhran, khawtlang, chhungkua leh mimalah harsatna nasa
tak min thlen avangin kan harsatna sukiang tur hian theihtawp chhuah ni rawh se’ tih
hi he House zahawm tak hi lungrual taka min pass pui turin ka dil in ka sawm a ni e.

Ka lawm e.

SPEAKER Awle, tunah khan MLA zahawmtak Pu Vanlalzawman a
resolution ‘Zu leh ruihhlo hluar ta lutukin kohhran, khawtlang, chhungkua leh
mimalah harsatna nasa tak min thlen avangin kan harsatna sukiang tur hian
theihtawp chhuah ni rawh se’ tih hi House-a pass pui a dil a. Pass remti zawng remti

ti rawh u le. (Member : Remti) Rem ti lo kan awm em? Awmlo.

Tichuan he resolution ‘Zu leh ruihhlo hluar ta lutukin kohhran, khawtlang,
chhungkua leh mimalah harsatna nasa tak min thlen avangin kan harsatna sukiang
tur hian theihtawp chhuah ni rawh se’ tih chu he House hian lungrual takin a pawm

ta a ni.
Pu VANLALZAWMA : Pu Speaker, ka lawm e.

SPEAKER : Awle, hei dar 4 P.M. kan pel ta sa sa. Kan la kal zel ang em?

House ngaihdan a pawimawh ta e.

DEPUTY SPEAKER : Pu Speaker, a kal laklawh ah khan i thu in dar
4 P.M. a pelh theih a, dar 4 P.M. pelh hnuah chuan a thar a lak theih tawh lo. Dar 4
P.M. pelh hmaa kal laklawh, conclude ngei nan hun hi extend theih chauh a ni. Thil
dang kha a lak chi tawh lo ang.

SPEAKER A lak chi tawh loh maw. A nih leh le. Deputy Speaker leh kan
ukil ni bawk khan a lak tawh loh a ti a. Chu chu a dik berah ngai ila. Zanin kha kan
Governor zahawm tak khan kan zavaia lungrualna tur ni 23 zan kha dinner atan khan
a ruat ta a. Sawmna in hmuh theuh ka ring a, kan kal kimloh hi a hlau em em mai a,
a rawn phone chhen mai a, Raj Bhawan atang khian. Khawngaihin kha kha dar 7:30

P.M. a ni a, ngaihpawimawh tum ila a tha ang e.

Vawiina kan tih tur chu tluang takin Pathian zarah kan zo leh thei ta a, a
lawmawm hle a. Kan chawl rih ang a, Thawhtan, tahrik ni 26, zing dar 10:30 A.M.

ah kan kalkhawm leh dawn nia.

The Sitting is adjourned.



